
NATIONAL ASSEMBLY OF 

SEYCHELLES 

 

Tuesday 31st October 2023 

The Assembly met at 9am 

National Anthem 

Moment of Reflection 

Mr Speaker in the Chair 

 
MR SPEAKER 

Bonzour tou Manm 

Onorab. Bonzour nou 
zofisye Lasanble; nou piblik 

ki pe swiv nou. Mersi pou 
zwenn nou pou travay sa 

semenn. Pou konmanse 
nou annan Prezantasyon 

Dokiman. Mon ava apel 
Madanm Clerk silvouple. 

 
MADAM CLERK 

Mersi Mr Speaker. Bonzour 
Mr Speaker. Bonzour tou 

bann Manm, tou bann staff 
Lasanble e tou bann 

dimoun ki a lekout. Bann 
Papye ki pe ganny prezante 

ce matin I;  

S.I. 76 of 2023
 Sustainable Use Area 
(Alphonse Group) (Marine) 
(Designation) Order, 2023 
S.I. 77 of 2023  
Sustainable Use Area 
(Amirantes to Fortune Bank) 
(Marine) (Designation) 
Order, 2023 
S.I. 78 of 2023 
 Sustainable Use Area 
(Cosmoledo and Astove 
Archipelago) (Marine) 
(Designation) Order, 2023 
S.I. 79 of 2023
 Sustainable Use Area 
(Denis Island) (Marine) 
(Designation) Order, 2023 
S.I. 80 of 2023
 Sustainable Use Area 
(Desroches Atoll) (Marine) 
(Designation) Order, 2023 
S.I. 81 of 2023  
Sustainable Use Area 
(Farquhar Archipelago) 
(Marine) (Designation) 
Order, 2023 
S.I. 82 of 2023
 Sustainable Use Area 
(Farquhar Atoll) (Marine) 
(Designation) Order, 2023 
S.I. 83 of 2023
 Sustainable Use Area 
(Poivre Atoll) (Marine) 

(Designation) Order, 2023 
Activity Report and Audited 
Accounts of Office of the 
Auditor General for 2022. 

Mersi Mr Speaker. 
 

MR SPEAKER 
Mersi Madanm Clerk. Bon, 

sa ti dokiman ki devan 
lasal. Nou a prezan pran 

Private Notice Question. 
Mon a demann Madanm 

raporter pou apel Minis e 
son delegasyon. 

 I have just taken notice 
that we have some visitors 
in our Gallery, and this is a 
delegation of 
Parliamentarians from the 
Parliament of Uganda. They 
are here on a benchmarking 
visit and I have had 
discussions with members 
of our Secretariat, Welcome. 
And you are very welcome 
in Seychelles and in the 
National Assembly. Thank 
you. 
 Nou a prosede pou dir 
bonzour e byenveni Minis 

pou Lazenes, Spor e 
Lafanmir, Madanm Marie-

Celine Zialor. E osi avek li 

Mr Marc Arissol CEO 
National Sport Council.  
 Mersi pou 
partisipasyon lo nou sesyon 

Private Notice Question. 
Mon apel Leader 
Lopozisyon pou met son 
kestyon silvouple. Onorab. 

 
HON SEBASTIEN PILLAY 

Bonzour Mr Speaker. Good 
morning our esteemed 
colleagues from the 
mainland Habariakou. I 
hope you are doing well, 
and you’ve had a good visit 
so far. Bonzour tou koleg 

Onorab ki la ozordi dan 
Lasanble. Bonzour tou 

dimoun ki a lekout, e 
bonzour Minis avek CEO 
pou NSC. 
 Mr Speaker, avan mon 
demann mon kestyon, mon 

ti a kontan demann avek ou 
si ou pou fer Minis fer en 

formal apology to the House, 
pou sa langaz ki i ti servi 

dernyen fwa. E ki ou ti 
apologise lo son behalf.  
 Mon feeling i se ki se 

Minis ki ti fer sa statement 
dan Lasanble. E ki se li ki 

bezwen apologise to the 

House for using language 
which is unparliamentary. 
 Mon ti a kontan ganny 
en ruling lo la Mr Speaker, 

silvouple. 
 

MR SPEAKER 
Mersi. Mon’n fer en apology 
lo lapar Minis. Minis in 
eksprim klerman son regre 

avek mwan. Sa size in 
terminen in fini. Nou kapab 

prosede avek lot biznes. Ou 
Private Notice Question 
silvouple Onorab. 
 

HON SEBASTIEN PILLAY 
Mersi Mr Speaker. Mr 

Speaker, mon oule met li 

rikord Lasanble, lo Hansard 
ki kote United Seychelles i 

proteste sa kalite aksyon. 
Ki si ler nou, nou fer en 

keksoz ki mal we are asked 
to apologise. The Minister 
should apologise for using 
language which was 
unparliamentary in the 
House! 
 
MR SPEAKER 

Onorab, mon’n rule. Ou ava 

prosede ek ou kestyon. 
 

HON SEBASTIEN PILLAY 
Mersi Mr Speaker. Is that 
your ruling ki i pa pou 
apologise? 

 
MR SPEAKER 

Ruling, se Minis in 

apologise. Mon’n eksprim 
son apology. Ou kestyon 

silvouple Onorab. 
 

HON SEBASTIEN PILLAY 
Mers-mersi Mr Speaker, 

nou a swete ki lo sa kote 
latab nou a osi ganny 

privilez ki ou ava apologise 
lo nou behalf, ler nou fer en 
keksoz ki unparliamentary. 

Mon Private Notice Question 
pou Minis i lir koumsa; 
 Eski Minis, i kapab 

eksplik sa Lasanble, akoz ki 
bann atlet ki ti sipoze ganny 

sipor finansyel childminding 
pou zot zanfan pa’n ganny 

sa larzan pou sa peryod 
Zwe de Zil? Mersi Mr 

Speaker. 
 

MR SPEAKER 
Mersi Onorab. Minis ou 

repons. 

MINISTER MARIE-CELINE 
ZIALOR 

Mersi Mr Speaker. Bonzour 
Mr Speaker. Bonzour de 

Leaders dan Lasanble. 
Bonzour tou bann Onorab e 

bonzour tou bann dimoun 
ki a lekout. 

 Mr Speaker, sipor 
finansyel pou bann atlet 

pou childminding Zwe de Zil 
2023 i pa ankor fini konklir. 

Sif total ki’n ganny peye 
ziska prezan i R129,400. I 

reste ankor en kantite 
travay administrativ ki nou 

pe fer. E sa bann louvraz Mr 
Speaker, i bezwen ganny fer 

pou tou atlet - pou ki tou 
atlet ki merite ganny en 

alokasyon childminding, i 

ava resevwar li. Mersi Mr 
Speaker. 

 
MR SPEAKER 

Mersi. Onorab Lemiel, si ou 
annan siplemanter. Parey 

labitid nou ava pran 
siplemanter lezot Manm. E 

apre nou ava al lo 
siplemanter loter kestyon. 

Onorab Lemiel ou kestyon. 
 

HON SYLVANNE LEMIEL 

Mersi Mr Speaker. Bonzour 
Mr Speaker. Bonzour Minis, 

CEO NSC, our delegation 
visiting the National 
Assembly good morning e 
tou dimoun a lekout. 

 Mr Speaker, mon ti a 
kontan ganny en pti 

leklersisman ek Minis letan 
sa kestyon pe ganny 

demande. Konman 
Chairperson COGA, ti 

annan en lasirans ki ti 
ganny donnen ki konmkwa 

osi bann medaye lor, 
konmsi tou bann dimoun, 

bann sportsmen ki’n 

partisipe by le 31 Oktob zot 
pou’n fini ganny zot larzan. 

 So bann medaye lor 
ziske prezan pa ankor 

ganny zot larzan. Mon ti a 
kontan konnen petet akoz 

ki sa pa ankor ganny 
abouti? Mersi. 

 
MR SPEAKER 

Mersi. Onorab, i a note ki 

son kestyon i an deor scope 
sa kestyon la. Me selman 

tan ki Minis i la mon a 
permet li donn en 

leksplikasyon. Minis ou 
kapab adrese. 

MINISTER MARIE-CELINE 

ZIALOR 
Bonzour Mr Speaker. Mr 

Speaker, tou louvraz 
administrativ peyman i 

CEO Arissol ki pe fer. Akoz 
mwan mon’n vin pou 

reponn kestyon ki PNQ lo 
childminding. E mon bann 

lenformasyon i lo la. Mersi. 

 
MR SPEAKER 

Onorab Cosgrow ou 
kestyon silvouple? 

 
HON WALLACE COSGROW 

Mersi Mr Speaker. Bonzour 
Mr Speaker. Bonzour Minis. 

Good morning to our 
esteemed colleagues in the 
Gallery. Mr Speaker, 
bomaten Minis in dir nou ki 

annan serten peyman pou 
childminding ki’n ganny fer. 

E i reste ankor bokou 
louvraz administrativ pou 

konplet lezot peyman. 

 Now Mr Speaker, mon 
pe mazinen ki menm avan 

Zwe de Zil - avan sa bann 
atlet ti kit Sesel, pou zot al 

partisip dan Zwe de Zil, 
NSC, Minister, li zot in 

bezwen konnen kantite 
atlet ki annan ki bezwen sa 

allowance childminding. E 
fer bann prosedir 

administrativ e prepare pou 
zot ganny peye ler either ler 

zot ale.  
 Akoz sa zanfan i 

bezwen reste deryer avek sa 
childminder pou kapab – sa 

childminder osi i bezwen 

ganny son larzan. 
 So, mon pe prezimen 

zot ti devret kapab fer sa 
louvraz administrativ avan 

ou menm petet pandan 
letan Zwe de Zil. Ki ler sa 

atlet i trounen i ganny son 
allowance pou 

childminding. 
 Eski Minis i kapab dir 
nou akoz ki zot pann fer sa 

bann louvraz 
administrativ? E ozordi le 

31 Oktob mwan apre ki Zwe 
de Zil in fini, nou ankor pe 

war nou bann atlet i ankor 
pe esper sa larzan! Pou 

mwan i pa akseptab Mr 
Speaker. 

 Si Minis i kapab donn 
nou sa larepons akoz mwan 

santi ki ozordi Minis pe mal 
zer spor dan Sesel. E tou 

lazournen nou bezwen kriy 
li demann li kestyon lo 

bann issues. 
 
MR SPEAKER 
Nou’n konpran ou kestyon 

Onorab, mersi. Nou ava 
aret lo kestyon. Minis ou 

larepons. 
 

MINISTER MARIE-CELINE 
ZIALOR 

Mersi Mr Speaker. Mr 
Speaker, louvraz 

administrative, i annan 
bokou dokiman ki’n vini e i 

annan bann peryod avan 
Zwe de Zil, sa in fini ganny 

fer, fini ganny peye. I annan 
bann peryod mon mazin sa 

kestyon, ti a pe dan bann 
peryod Zwe de Zil, ki tou 

atlet i bezwen anvoy en 
claim. 
 E ler ou anvoy en claim 
i annan louvraz 
verifikasyon bann dokiman, 

bann kalkilasyon, bann 
analiz finansyel ki bezwen 

ganny fer. I form parti Mr 
Speaker, louvraz 

administrativ ki bezwen 
ganny fer. Mersi. 

 

MR SPEAKER 
Ok klarifikasyon Onorab. 

 
HON WALLACE COSGROW 

Mr Speaker, mersi. Minis, 
parey mon’n dir zot ti 

konnen ki kantite atlet pe 
ale, kantite atlet ki bezwen 

sa allowance. Konmsi ou pe 
dir mwan ozordi, sa bann 

childminders ki’n fer sa 

travay, zot bezwen asize 
esper ou fini fer ou ta 

louvraz administrative, pou 
zot kapab ganny zot pti 

larzan ki zot in travay? 
 Pou mwan i pa 

akseptab Minis e mon stick 
lo mon pwen ki sa i pa 

akseptab! E zot ti’n devret 
fini kapab fer sa louvraz 

ozordi le 31 Oktob. Mersi 
bokou. 

 
MR SPEAKER 

Mersi. Bon ou’n fer ou 
pwen. Onorab Loze ou 

kestyon. Eskiz mwan 
Onorab Loze atann en 

moman. Onorab Lemiel, ou 
realize poudir ou kestyon i 

an deor kestyon orizinal. 
Ou pe demann en 

klarifikasyon lo menm 

pwen oubyen kwa? 
Silvouple fer ou pwen. 

 
HON SYLVANNE LEMIEL 

Mersi Mr Speaker. Mersi 
pou aksepte. Ou ti’n donn 

mwan permisyon. Wi mon ti 
an deor. Me selman ou ti’n 

dir ou pou profite ler Minis 
i la ou a les li reponn. 

 Me Minis in fer 
konpran ki se CEO ki fer 

bann administrativ. Mon ti 
a kontan ganny en larepons 

avek CEO. Akoz nou bezwen 
konnen i en lasirans sa. 

Mersi. 
 

MR SPEAKER 
Sa i depan lo Minis. Minis 

in reponn kestyon. I dir in 
vin reponn kestyon ki lo 

Order Paper pou ozordi. 

Minis, Onorab Lemiel i 
Chairman COGA. I annan 

drwa ganny e repons lo 
bann lasirans ki’n ganny 

donnen. 
 So silvouple si pa dan 

sa sesyon kestyon la lo sa 

kestyon, ou oubyen CEO i a 
fer mannyer donn li en 

repons mersi. Onorab Loze 
ou kestyon. 

 
HON JOHAN LOZE 

Mersi Mr Speaker. Bonzour 
Mr Speaker. Good morning 
to our honoured guest in the 
Gallery. 
 Mr Speaker, kestyon 
tre senp. Si kestyon in ariv 

devan Lasanble, set akoz 
nou nou’n ganny flooded 
avek demann sorti kot bann 
resipyan, kot bann atlet ki 

devret pe benefisye. 
 Minis, eski sak fwa i 

annan en keksoz pou donn 

bann atlet nou bezwen drag 
ou devan Lasanble, 

kestyonn ou pou ou 
eksplike? Demars 

administrativ retar ki’n 
gannyen pa’n ganny 

kominike avek bann atlet. 
Sa ki issue, ki prezan zot, 

zot pe rod lesplikasyon ki 
kestyon in ariv devan 

Lasanble ozordi. 
 Be si nou bezwen drag 
ou devan Lasanble every 
time, ou pa vwar i annan 
mismanagement de ou par. 

I annan en gross 
mismanagement ou 
portfolio? Mersi Mr Speaker. 

MR SPEAKER 
Mersi. Mon pa war okenn 

kestyon ladan. Onorab 
Loze, mon a demann ou 

pou gard lord silvouple. 
Mon pa napa lot Manm ki 

annan kestyon 
siplemanter. Sorry, Onorab 

Labonte. 
 

HON ANDY LABONTE 
Mersi Mr Speaker. Bonzour 

Minis avek panel. Minis, an 
relasyon avek sa kestyon, 

eski ou’n ganny okenn 
konplent sorti kot atlet 

oubyen konbyen rapor ki 
ou’n gannyen ki bann atlet 

pe konplet zot pa ankor 
resevwar sa bann tel 

lasistans? Mersi. 
 

MR SPEAKER 

Mersi. Minis ou repons. 
 

MINISTER MARIE-CELINE 
ZIALOR 

Mersi Mr Speaker. Mr 
Speaker, mon lofis in ganny 

enn. Nou’n ganny enn 
semenn pase e nou’n fini 

pas mesaz pou ki louvraz pe 
ganny fer, verifikasyon pou 

nou kapab fer peyman. 
Mersi Mr Speaker. 

 
MR SPEAKER 

Mersi. Onorab Loizeau ou 
kestyon. 

 
HON NOBERT LOIZEAU 

Mersi Mr Speaker. Bonzour 
tou dimoun. A very good 
morning to our visitors in the 
Gallery. 
 Mr Speaker, mon anvi 
demann Minis. Minis sa 

zafer childminding la ki nou 
pe koz lo la, en nouvo 

keksoz ki’n ganny 
entrodwir ler nou’n vin dan 

Gouvernman ouswa ti 
egziste avan? Konmsi donn 

mwan en pe lesplikasyon lo 

la. Zot ti pe donnen US 
avan, ouswa nou ki’n met 

sa linisyativ? Konpran? 
Mersi. 

 
MR SPEAKER 

Bon mersi. Minis ou a 
adrese. 

 
MINISTER MARIE-CELINE 

ZIALOR 
Mersi Mr Speaker. Mr 

Speaker, childminding ti 

napa striktir formel ki 
mon’n vin zwenn. So bann 

komanter pa akseptab, pe 
fail ensidswit - apre 3an 

nou pe met en striktir an 
plas. Apre 43an ti napa 

okenn striktir. Mon krwar 
sa de konparezon nou a 

gete lekel ki fail ant le de. 

 E childminding i annan 
bann ad hoc parey nou dir 

an Angle. I annan dimoun 
ki ti gannyen. I annan 

dimoun ki pa ti gannyen. 
Rikord kot NSC napa lo 

peyman okenn 

childminding. Bann louvraz 
mon pe repete Mr Speaker, 

administrativ set akoz sa, e 
vwala mon larepons. Mersi. 
 
MR SPEAKER 

Mersi. Onorab Monthy, ou 
kestyon. 

 
HON PHILIP MONTHY 

Mersi Mr Speaker. Mon 
kestyon in ganny touse par 

Onorab Loizeau, ki montre 
ki petet dan lepase in kapab 

annan bann manboulouk 
dan bann peyman 

childminding ki’n deroule. 

 So selman mon annan 
en pti kestyon ankor. Minis, 

eski in annan okenn 
kominike konmkwa NSC pa 

pou pey childminding 
pandan sa peryod Zwe de 

Zil ki’n deroule? 
 Eski sa kominike ki 

pou napa peyman pandan 
sa peryod Zwe de Zil in 

ganny sorti kot NSC pou al 

kot atlet? Mersi. 
 

MR SPEAKER 
Mersi. Minis? 

 
MINISTER MARIE-CELINE 

ZIALOR 
Mersi Mr Speaker. Mr 

Speaker kominikasyon ki’n 
sorti se ki bann claim akoz 

bann atlet i bezwen claim 
pandan sa peryod. Bann 
claim ki vini zot in ganny dir 

i lo hold, akoz bann 
prosedir verifikasyon pou 

regarde. Mersi Mr Speaker. 
 

MR SPEAKER 
Mersi. Ok, mon annan 

kestyon ankor kote isi. 

Onorab Uranie. 
 

HON ROCKY URANIE 

Mersi Mr Speaker. Bonzour 
Minis. Bonzour CEO, tou 

koleg Onorab and welcome 
to the visitors in the Gallery. 
 Mr Speaker, Minis i 
annan labitid vin la 

anndan, vin fer en bann 
kantite promes ki apre i pa 

kapab delivre. Zis parey 
nou’n vwar ki’n arive avek 

laplenn La Digue - Sport 
Complex La Digue, kot 
nanryen pa’n ganny fer 

ziske prezan. 
 E menm konman en 

Manm COGA nou’n osi al 
vizit Praslin. Aparaman i 

annan en konfizyon total 
dan Minister Spor ant NSC. 
 
MR SPEAKER 
Lo childminding silvouple. 

 
HON ROCKY URANIE 

Solman mon ti a kontan 
petet Minis in ler pou Minis 

resign Mr Speaker! Akoz 
mon fatige vin la anndan 

nou war Minis i ganny 
trennen la anndan i pa 

kapab vin fer nanryen. Mon 
ti a kontan petet –  

 
MR SPEAKER 

Ok, si ou napa kestyon 
Onorab nou a pas lo en lot 

dimoun. Onorab Audrey 
Vidot. 

 
HON AUDREY VIDOT 

Mersi Mr Speaker. Bonzour 
Mr Speaker. Good morning 
to our guest in the Gallery. 
Bonzour Minis, tou Manm 

Onorab e tou dimoun ki a 
lekout. 

 Minis, dan ou repons 
ou’n fer resorti ki ler 

kestyon ki’n demann ou si 
ti deza peye avan. Eski ou 

kapab eklersi byen. United 
Seychelles Gouvernman 
avan avek la, in deza peye 

pou childminding bann atlet 

letan i travel? Sa kestyon ti 
senp li pou ou reponn wi 

oubyen non? Mersi. 
 

MR SPEAKER 
Mersi. Minis, ou repons 

silvouple. 
 

MINISTER MARIE-CELINE 
ZIALOR 

Mersi Mr Speaker. Mr 
Speaker, mon pa ti la kot 

NSC kot Sports letan US ti la 
li. E rikord nou - nou get 

rikord ki nou annan e Polisi 
e rikord dapre bann kont 

pou peye. Peye pou 
childminding poudir sa in 

pey pou childminding, 
nou’n rode Mr Speaker kot 

NSC. 
 Nou napa si in ganny – 

i annan atlet ki dir nou zot 
in deza ganny peye. Si zot in 

deza ganny peye pou 
nenport ki konpetisyon Mr 

Speaker, in fer an deor 
sistenm! Mersi. 

 
MR SPEAKER 

Mersi. Onorab Esparon, ou 
kestyon. 

 
HON REGINA ESPARON 

Mersi Mr Speaker. Bonzour 

tou dimoun. Good morning 
special to our visitors in the 
Gallery. Mr Speaker, mon ti 
ava anvi demann avek 

Minis, ki poursantaz atlet 
ki’n fer claim ki pa ankor 

ganny peye sa sonm?  
 E dezyenmman mon ti 

ava anvi dir avek Onorab 
Uranie, Minis i nou Minis. I 

nou Minis dan 

Gouvernman LDS. Nou ki’n 
met li alor nou ki ava tir li 

letan i pare, pa ou ki pou dir 
li –  

 
 (APPLAUSE) 

 
MR SPEAKER 

Onorab! Onorab, ou’n poz 
ou kestyon nou ava aret la. 

Minis en repons pou son 
kestyon silvouple. 

 
MINISTER MARIE-CELINE 

ZIALOR 
Mersi Mr Speaker. Mr 

Speaker, nou annan nou 3 
dan 14 federasyon ki zot 

claim pa ankor fini process. 
Mersi. 

 
MR SPEAKER 

Mersi. Onorab Woodcock, 
silvouple ou kestyon? 

 
HON WAVEL WOODCOCK 

Mersi. Minis, ou’n 
mansyonnen poudir 

problenm avek NSC dan 

lepase, se ki i ti mank bann 
striktir an plas. Menm kot i 

konsern peyman 
childminding, ouswa menm 

peyman bann atlet dan 
lepase, kot bann sityasyon 

in arive kot bann atlet ki 

apre in ganny teste pozitiv 
in ganny peye. 

 Mon kestyon Minis, 
avek tou sa bann pouritir ki 

ou’n zwenn NSC, enkli tou 
sa bann fasilite lo Praslin, 

La Digue, Mahe partou, ki 
nou komite in vizite ki pe 

pouri, ki zot pe aranze 
ozordi enkli tou sa bann 

defayans dan striktir ki zot 
pe sey organize ozordi; 

 E si ou kapab donn en 
garanti poudir going 
forward pou annan bann 

striktir an plas, pou ensure 
ki sak fwa bann atlet i al 

bann konpetisyon 
enternasyonal, zot ganny 

peye pou zot childminding. 
 E osi depandan zot 

performans parey Zwe de 
Zil zot ganny peye dapre 

bann prosedir kler, kriter 
kler ki an plas. Mersi. 

 
MR SPEAKER 

Mersi. Minis in demann ou 
en lasirans. 

 
MINISTER MARIE-CELINE 

ZIALOR 
Mersi Mr Speaker. Wi, Mr 

Speaker, nou aktyelman la 

nou a pe met tou sa bann 
striktir annord. Nou a pe fer 

tousala kekfwa petet 
sanmenm rezon nou pe 

ganny targete. Me selman 
nou pa per. Nou reste 

trankil, pozitiv nou fer nou 
louvraz nou les tapaz. 

Mersi. 
 

MR SPEAKER 
Nou a retourn lo Leader 
Lopozisyon pou son 
siplemanter. Onorab? 

 
HON SEBASTIEN PILLAY 

Mersi Mr Speaker. Mr 
Speaker, premye keksoz 

mon ti a kontan met devan 
Lasanble. Tou sa bann atlet 

ki’n al Zwe de Zil i al pou en 
peryod fiks. Peryod fiks E 

Federasyon i konn sa bann 

atlet e NSC i konn tou sa 
bann atlet ki’n al pou sa 

peryod fiks. 
 So si zot ti isi pandan 

sa peryod ki nou pe koz lo 
la, e zot ti pe train isi mon ti 

a konpran sa size claim. Me 
zot tou zot in al pou en 

peryod fiks. 

 So ki mannyer ou napa 
sa lenformasyon pou sa 

peryod fiks? E mwan ki 
bezwen vin demann ou en 

kestyon dan Lasanble, pou 
vin reponn regarding 
peyman claim childminding 
pou sa bann atlet? Sa i 

premye kestyon. 
 Dezyenm keksoz, sa ki 

ou pe dir ou napa rikord. 
Zis parey ou ti dir napa 

evalyasyon pou Zwe de Zil 
avan. Kot ou pa’n war 

okenn rikord i toultan 
menm, menm leskiz avek 

ou.  
 Ou pa war rikord ou - 

selman siksesivman sak 
Zwe de Zil avan ou in fer 

bokou pli byen ki ou ou’n 
kapab fer. Selman ou pa 

war rikord ou. 
 Prezan an se ki 

konsern sa size 

childminding, mannyer 
striktir ti ete oparavan bann 

atlet in gannyen peye. Ki 
swa zot in ganny peye par 

ASP ki swa zot in ganny 
peye. Be zot in gannyen 

peye pou sa moman fiks! Ti 
napa tou sa bann ale vini! 

 So mon pa ganny en 
konpran. Eski ou krwar 

poudir bann atlet pou 

annan konfyans pou vin kot 
ou, apre ki ou’n let zot down 
ek larzan meday? La ou let 
zot down avek larzan 

childminding, ou krwar zot 

pou vin kot ou. Be atlet pa 
pou vini kot ou. Atlet pou al 

kot lezot landrwa pou fer 
son konsern ganny met 

devan. 
 So eski ou pe ou pe met 

an plas en sistenm, ki ava 
permet bann atlet pou 

kapab vin met zot grievance 
oubyen zot konplent, san ki 

zot ganny viktimize oubyen 
zot ganny targete ler zot in 

fini met zot grievance 
devan? 
 Mon trwazyenm pwen 

Mr Speaker - . Mr Speaker, 
mwan mon konn konte 

ziska 3. 
 

MR SPEAKER 
Wi, ale poz ou trwazyenm 

pwen, nou ava permet sa. 
 

HON SEBASTIEN PILLAY 
Mwan mon ti a kontan 

ganny en lesplikasyon avek 
Minis. Dernyen fwa dan 

Lasanble, an se ki konsern 
bann peyman akoz sa size 

lo bann peyman ki nou 
bezwen fer regarding Zwe 

de Zil. 
 Dernyen fwa dan 

Lasanble Minis ti eksplik 
nou. I dir ek nou koumsa 

poudir i pe esper rezilta 
dopaz, pou li pey bann atlet 

zot larzan, ki zot sipoze 
gannyen pou zot 

performans pou zot meday. 
Bann atlet ki’n ganny 

meday bronz e meday 
larzan, apre ki nou ki’n 

lager pe konmans ganny 
peye. 

 Bann atlet ki’n ganny 
meday lor pa ankor ganny 

peye. Alors ki nou pe 
demande, nou ti a kontan 

klarifye oli problenm dan sa 
Minister, an se ki konsern 

pey bann atlet ki’n partisip 

Zwe de Zil zot dues? Kot ki 
problenm i ete? Eski 

problenm i avek 
lenkonpetans Minis? 

 Eski problenm i avek 
NSC? Oubyen eski 

problenm i avek en 
Gouvernman ki pa konnen 

ki i pe fer e ki i right pou nou 
demande ki sa Minis i 

resign akoz i pa pe delivre 

konman en Minis pou 
Spor? It’s that simple Mr 

Speaker. 
 

 (APPLAUSE) 
 

MR SPEAKER 
Ale. Minis ou annan 

kestyon detrwa pwen la. 
Mon pa’n byen note. Ou a 

reponn silvouple. 
 

MINISTER MARIE-CELINE 
ZIALOR 

Mersi Mr Speaker. Mr 
Speaker, zanmen mon ti a 

krwar si Lopozisyon ti a per 
mwan koumsa!  

 
(laughter) 
 
MINISTER MARIE-CELINE 

ZIALOR 
Me selman pa fer nanryen, 

pa per. Claim ki fiks Mr 

Speaker, sa si ti lafason 
travay Gouvernman kot 

nenport ki claim ki fiks, nou 
pa get lo merit. 

 Letan ou fer sa i annan 
bann atlet Mr Speaker, ki 

merit plis ki sa fiks ki i pa 
gannyen. Vwala rezon akoz 

sa bann louvraz i enportan, 

pou fer sir ki tou bann atlet 
ki merite pandan Zwe de 

Zil, avan Zwe de Zil nenport 
ki - nenport ki sipor 

finansyel ki Gouvernman in 
met an plas; ouswa bann ki 

bon in vin zwenn la, i garde 
li - ki an plas, pou nou 

kapab fer sir ki tou dimoun 
- tou dimoun ki sipoze 

merite ganny zot alokasyon, 
Mr Speaker, zot gannyen.  

 Sa bann peryod zis 
donn larzan 

koumsanmenm pou nou 
aste vot dimoun mon krwar 

in fini sa Mr Speaker. 
 Apre leskiz ki Onorab 

pe koz lo la - leskiz rikord, 
sa i son bann lopinyon, ki 

sa i en leskiz. Parey mon pe 
dir nou, nou konnen 

louvraz ki nou’n vin zwenn, 
ki napa, ki nou bezwen fer. 

E sak fwa Mr Speaker, mon 
ganny lokazyon, mon pou 

fer pep Seselwa konnen ki 
kantite louvraz ki’n vin 

zwenn. 
 E zot pe koz let atlet 

down? Nou a pe depans 

larzan, pou nou fer tou sa 
bann lenfrastriktir met an 

plas. 43an, 43an tou sa 

kantite scheme e tousala, ki 
pa formelman dan sistenm, 

nou Mr Speaker, nou ki pe 
vin aranze; nou ki pe met li 

an plas e zis 3an - zis dan 
3an. 

  
(APPLAUSE) 

 
MINISTER MARIE-CELINE 

ZIALOR 
E Mr Speaker, si kekfwa 

Onorab Leader Lopozisyon, 
li ki’n lager pou atlet ganny 

peye, be felisitasyon i merit 
kontan ki gran mersi in 

anmennen, in lager, be i pe 
fer – nou pe fer sa ki i dir 

nou fer. Be oli problenm? 
Mersi Mr Speaker. 

 
MR SPEAKER 

Mersi.  

 
HON SEBASTIEN PILLAY 

(Off-Mic) 
 

MR SPEAKER 
Onorab, ou ava 

klarifikasyon lo kestyon ki 
ou’n demande, silvouple. 

 
HON SEBASTIEN PILLAY 

Mersi Mr Speaker. Mon 
annan klarifikasyon lo 

kestyon ki mon’n demande. 
Premye klarifikasyon ki 

mon’n anmennen i reste lo 
sa peryod fiks. E nou pe 

ganny mesaz sorti kot bann 
atlet. 

 Nou i annan en keksoz 
ki nou pa konpran lo sa 

kote latab. Ler ou fer en 
commitment avek en group 

dimoun, ou dir zot ale al 
performen. E nou, nou pou 

take care of sa bann keksoz 
1, 2, 3, 4 pou ou, nou’n 

respekte poudir ou onor sa 

commitment ki ou’n fer ek 
sa bann atlet. Ou konpran? 

 Ou pran en atlet ou 
anmenn State House ou dir 

li mon pou donn ou 1, 2, 3, 
4. Nou, nou espekte nou 

bezwen hold ou 

accountable, pou sa ki ou’n 
dir bann atlet ou pou donn 

zot.  That’s what nou 
bezwen fer. 

 So ankor enn fwa mon 
retourn lo sa pwen, kot 

Minis pe koz mwan bann 
atlet ki bezwen plis lo sa 

peryod fiks. Mon still pa 

ganny en konpran Mr 

Speaker, akoz mon pa 
ankor tann NSC dir mwan, 

kote ki problenm i ete pou 
sa peryod Zwe de Zil? 

 Annefe peryod ki pli 
konplike pou zot peye zot in 

konmans peye. Se sa nou 
problenm la. E se sa ki mon 

krwar Minis i konfize. Napa 
personn ki per li. Nou pe 

sey ed li pou tir li dan son 
konfizyon. 

 
MR SPEAKER 

Ou dan en speech la 
Onorab. 

 
HON SEBASTIEN PILLAY 

Non mon pa dan en speech 
Mr Speaker. 
 

MR SPEAKER 
Ou klarifikasyon. 

 
HON SEBASTIEN PILLAY 

Be ou bezwen permet 
Lasanble pou fer sa Minis 

onor lobligasyon ki in fer 
towards bann atlet. Akoz i 

pa ankor kapab pey bann 
atlet. E an pasan Mr 

Speaker, nou koz lo tes 
dopaz. 

 Ki rezilta tes dopaz? Be 
ki ou pe konplent? Be 

sanmenm sa nou bezwen 
war –  

 
MR SPEAKER 

Bon, Onorab, mon ti dir 
klarifikasyon lo kestyon ki 

ou’n demande deza. Minis, 
mon pa’n tann nouvo 

kestyon, me selman mon 
pou donn ou dernyen parol 

pou adres kestyon Leader 
Lopozisyon. 

 
MINISTER MARIE-CELINE 

ZIALOR 
Mersi Mr Speaker. Mr 

Speaker, mon mazinen 
kestyon ti dir ouswa 

statement ki i pa konpran 
prosedir. 

 Mr Speaker, mon pa 

war sa drol. Mon konpran 
akoz Lopozisyon pa pou 

konpran akoz nou, nou en 
lot Gouvernman e nou fer 

keksoz latransparans. E 
nou fer keksoz byen. Vwala 

akoz zot pa konpran e zot 
konfize! Mersi bokou. 

 
MR SPEAKER 

Mersi. Bon sesyon kestyon 
in terminen. Minis, mon a 

dir ou mersi pou ou 
partisipasyon. CEO mersi e 

bonn kontinyasyon. 
 

(MINISTER MARIE-CELINE 
ZIALOR AND HER 

DELEGATION WERE 

EXCUSED FROM THE 

HOUSE) 
 

HON SEBASTIEN PILLAY 
(Off-Mic) 
 
 

MR SPEAKER 
Yeah, en pti moman 

Onorab Pillay pasyans. Ou 

point of order Onorab Pillay. 
 

HON SEBASTIEN PILLAY 
Mr Speaker, a 2 repriz 

Minis i enform Lasanble ki 
– mon pe swiv prosedir 

mwan - eksplik mwan ki 
mannyer i marse sa. Ler i 

suit panel ou bann zofisye 
ki in attendance reponn ou 

les reponn. A 2 repriz en 
fwa ler pou reponn kestyon 

Onorab Lemiel lo bann 
prosedir administrative, ou 

pa’n le les CEO reponn. 

Dezyenm fwa ler mon’n 
demann kestyon ankor pou 

press Minis pou aksyon, ou 
pa’n le les CEO reponn. 

 So eski – nou bezwen 
ganny en klarifikasyon avek 

ou; eski Minis pou vin 
reponn kestyon dan 

Lasanble, oubyen se ou ki 
pou deside ki kestyon Minis 

pou reponn dan Lasanble? 

 Akoz tou dimoun la 
deor pe tann sa Mr 

Speaker, pe war sa. Se sa ki 
pe arive dan Lasanble. 

 
MR SPEAKER 

Mersi Onorab. Bon lo ou 
point of order, Speaker, ki 

deside ki kestyon ki 
admisib pou Minis reponn. 

Mersi. Sa mon ruling. Bon, 
nou a prosede avek bann 

kestyon ki’n ganny soumet 
pou repons. Madanm 

raporter ou ava apel Minis 
ek son delegasyon 

silvouple. 
 Bann Manm silvouple. 

Madanm Clerk in enform 
mwan ki Minis in ganny 

notifye pou li pran kestyon 

10er. E akoz kestyon lo PNQ 

in en pe pli kourt. I pa 
ankor arive. 

 So olye ki nou asize 
esper li, mon sizere ki nou 

pran en break. Nou pran en 
technical break. Non, i ti’n 

ganny notifye. Onorab 
Pillay nou pou pran en 

technical break. Nou pou 

repran travay 9er50. Mersi. 
 

 (technical break) 
 

MR SPEAKER 
Mersi. Madanm raporter 

mon a demann ou apel 
Minis e son delegasyon 

silvouple. Bonzour Minis 
pou Zafer Entern Mr Errol 

Fonseka e Sekreter 
Prensipal Alain Volcere dan 

sa Minister. E Madanm 
Erica Dufresne. Mersi zot 

tou pou vin reponn kestyon 
dan Lasanble. 

  
 

HON SEBASTIEN PILLAY 
(Off-Mic) 
 
MR SPEAKER 

Onorab Pillay ki pwen? Pa 

dir mwan en point of order 

ankor. Konbyen i a fer la? 
Onorab. 

 
HON SEBASTIEN PILLAY 

Mersi Mr Speaker. As much 
as it’s needed. Mwan mon 

annan en matter of privilege 
mon oule raise mwan. Sa 
semenn ki la, Minis alors in 

ganny enformen pou li vin 
10er, pou reponn kestyon. 

 Semenn pase ler VP ti 
zis asize la dan sez, apre 

ganny sans ale, Minis ti’n 
fini arive. So mon ti a 

kontan ganny en konpran 
ki mannyer sa stratezi i 

marse, lo ki kote Sekretarya 
i panse?  

 Akoz mon war li en pe 

drol ki safwasi Minis in 
ganny dir vin 10er. Me 

semenn pase Minis ti vin 
deswit; konman VP ti pe 

leve Minis ti’n fini arive. So 
how does this work konmsi 

dan Lasanble Nasyonal la? 
 

MR SPEAKER 
Mersi Onorab. Mon krwar 

sa kestyon i pa pertinan 

pou le moman. Nou a pran 
sa pwen dan ABC avek 

Madanm Clerk. Mersi. Nou 

a pran kestyon ki lo Order 
Paper. Mon annan 9 

kestyon. Mon pou annan 
apepre 12-13 minit par 

kestyon. Nou a konmans 
avek kestyon 207, Onorab 

Rocky Uranie. 
 

HON ROCKY URANIE 
Mersi Mr Speaker. Bonzour 

Minis avek ou delegasyon. 
Mon kestyon. Eski Minis i 

kapab eksplik sa Lasanble, 
ki prosedir pou fer kart 

idantite e paspor pou bann 
dimoun ki pa kapab marse 

sirtou lo La Digue e dan 
Sesel an zeneral? Mersi. 

 
MR SPEAKER 

Mersi Onorab. Minis ou 
repons? 

 

MINISTER ERROL 
FONSEKA 

Mersi Mr Speaker. Avan 
mon komanse, mon oule 

swet bonzour Leader 
Lopozisyon, Leader 
Government Business pa la; 
bonzour tou dimoun a 

lekout. 
 Mr Speaker, mersi pou 

lenvitasyon ozordi e mersi 

Onorab pou ou kestyon. Mr 
Speaker, anliny avek enn 

son lobzektif stratezik pou 
kontinyelman amelyor 

servis pou benefis piblik, 
Departman Imigrasyon ek 

Leta Sivil, in deza met an 
plas serten mezir an faver 

dimoun aze e dimoun avek 
dezabilite, ki bezwen en 

nouvo kart idantite oubyen 
paspor. 

 Premyerman, an se ki 
konsern kart idantite, 

dimoun ki annan en 
dezabilite an kontan sa ki 

pa kapab deplase, i kapab 
remet son laplikasyon ki 

enkli son kart idantite ki’n 
ekspire avek en manm 

fanmir, pou anmenn kot 
Biro Leta Sivil. Kot en 

nouvo kart idantite i a 
ganny prodwir. Dan serten 

ka en letter of ID i osi kapab 
ganny servi konman en 

solisyon tanporer. 
 Sa fason fer i egziste lo 

Mahe ek Praslin. Dimoun ki 
pa kapab marse oubyen ki 

annan en dezabilite serye e 
ki anvi fer laplikasyon pou 

en nouvo paspor, seksyon 
konsernen kot Imigrasyon i 

kapab deplway en fasilite 
mobil pou fer son enrolment 
kot son lakour. 

E nou’n fer a plizyer 

fwa. Nou’n fer sa pou 
dimoun ki pa tro byen, 

malad osi. Dan en lespas 3 
zour son paspor pou’n pare 

pou ganny kolekte. Sa 
prosedir parey nou’n dir i 

deza egziste lo Mahe ek 
Praslin. 

An sa ki konsern La 
Digue, sa servis mobil pou 

benefis dimoun avek en 
kondisyon lasante pre care 
oubyen mobilite redwir. Sa 
servis pou disponib 

komansman Desanm sa 
lannen. Sa i akoz nou’n fek 

anploy en dimoun an plen 
tan ki ankor dan faz 

training kot main branch 
Immigration, Independence 
House. Mersi Mr Speaker. 

 
MR SPEAKER 

Mersi Minis. Onorab Uranie 
ou siplemanter? 

 
HON ROCKY URANIE 

Mersi Mr Speaker. Si mon’n 
konpran byen Minis in dir 

bann ki pa kapab marse, 

zot kapab donn en dimoun, 
zot bann dokiman pou 

anmenn kot lofis pou fer 
nouvo kart idantite. 

Me apre 5an sa 
dimoun mon krwar nou 

bezwen tir son portre, pou 
met lo sa kart idantite. 

Oubyen zot pe servi menm 
portre zot deza annan dan 

sistenm pou met lo la? 
Mersi. 

 
MR SPEAKER 

Mersi Onorab. Minis. 
 

MINISTER ERROL 
FONSEKA 

Yes, Mr Speaker. 
Zeneralman nou servi 

menm portre, unless son 
figir in sanz en pti gin, la 

petet nou a bezwen fer 

nouvo pou whatever rezon. 
Me selman si son portre i 

ankor rekonnet - parey li, 
nou servi menm portre. 

Selman nou kapab fer 
portre nouvo si i neseser. 

Mersi Mr Speaker. 
 

MR SPEAKER 
Mersi Minis. Bon nou ava al 

lo kestyon 208. Nou pou 

bezwen en sanzman 
delegasyon pou sa. Mon a 

remersye Mr Volcere e 
Madanm Dufresne pou zot 

partisipasyon pou sa 
kestyon. 

 
(THE IMMIGRATION 

DELEGATION WAS 

EXCUSED FROM THE 

HOUSE) 
 

MR SPEAKER 
E madanm raporter, ou ava 

anmenn nouvo delegasyon. 
Bon, bonzour e byenveni 

bann zofisye ki’n antre. Mr 
Ted Barbe Komisyoner 

Police; Mr Ned Writz 
Assistant Commissioner e 

Antoine Desnousse 

Assistant Commissioner. Mr 
Joseph Bibi Direkter 

Zeneral pou 
Ladministrasyon e 

Madanm Beryl Laboudallon 
Direkter Social Services. 
Mersi pou zot 
partisipasyon. Prosen 

kestyon i limero 208, 
Onorab Desheila 

Bastienne. 

HON DESHEILA 
BASTIENNE 

Mersi Mr Speaker. Bonzour 
Mr Speaker. Bonzour Minis 

ek ou delegasyon. Bonzour 
tou Onorab a lekout e tou 

piblik an zeneral. Mon 
kestyon i al comme sa; 

An vi ki i pe kontinyen 
annan lanons atraver 

lapolis Sesel ki zanfan anba 
laz, sirtou bann zenn fiy, pe 

kontinyen absant lakour 
zot paran, eski Minis pour 

Zafer Entern i kapab dir 
Lasanble ki kantite case 

ki’n deza ganny met 
Ankour, kont bann adilt ki 

ganny war koupab pou 
soutir zanfan anba laz dan 

zot lakour, e ki pe enplike 
dan trafik seksyel? Mersi. 

 

MR SPEAKER 
Mersi Onorab. Minis, ou 

repons. 
 

MINISTER ERROL 
FONSEKA 

Mersi Mr Speaker. Mersi 
Onorab Bastienne pou ou 

kestyon. E mon kontan 
ou’n demann sa kestyon, 

akoz en keksoz vreman 

konsernan dan nou pei 
ozordi. 

 Mr Speaker, mon 
konmans donn Onorab 

enn, de bann pti chiffre apre 
mon a osi ganny en pti pe 

plis expert advice lo sa size 
byen konplike, byen sansib.  

Mr Speaker, Unit 
Family Squad dan lapolis in 
pandan lannen 2021, 2022 

rikord en total 68 ka, kot 
zanfan in absante kot 

lakour zot paran, san 
enform personn e ladan i 

annan 26 garson e 42 fiy. 
 Parmi sa bann ka, in 

annan 7 ka prosekisyon 
anver adilt ki ti ganny 

trouve konmkwa zot 
enplike ouswa responsab 

pou labsans sa zanfan. Dan 
sa 7 ka, nou’n annan 4 ka 

pou sexual assault e 3 ka 

pou harboring a minor.  
Me parkont pou 

kestyonn bann ka ki enplik 
dan trafik seksyel, Mr 

Speaker, mon pou aprezan 
pas laparol avek zofisye 

Servis Sosyal pou donn en 
pe plis lesplikasyon parey 

mon dir lo sa size vreman 
serye, vreman trakasan. 

Mon pas ek Madanm 
Laboudallon. 

 
MR SPEAKER 

Mersi Minis. DG ou annan 
laparol. 

 
DIRECTOR FOR SOCIAL 

SERVICES BERYL 
LABOUDALLON 

Bonzour Mr Speaker. 
Bonzour tou Onorab. Mr 

Speaker, souvandfwa 
Servis Sosyal ou rankontre 

bann ka ki konsern zenn fiy 
anba laz ki kontinyelman 

absant lakour zot paran. I 
annan ki al kot dalon 

oubyen kot boyfriend. E pa 
tou paran ki enterese rode 

oli zot zanfan, oubyen 
aksepte responsabilite zot 

zanfan. 

 Ler sa bann rapor 
absant lakour i rantre kot 

Servis Sosyal, Servis Sosyal 
i ankouraz paran pou fer 

rapor kot lapolis. Travayer 
Sosyal i osi fer sa swivi ek 

lapolis, lo si zanfan in 
ganny trouve. 

 Ler sa zanfan i ganny 
vwar, statement i ganny 

pran avek li lo kote i ti ete. 

Me parfwa sa i tre difisil, 
akoz sa zanfan i refize 

devwal lenformasyon. Bann 
lezot prosedir i enkli tes 

medikal ki nou fer, ensi ki 
tes pou sibstans ilegal. 

 Servis Sosyal i 
kontinyen donn counselling 
sa zanfan, e sa i pran bokou 
letan si zanmen pou sa 

zanfan ouvertman koz lo ki 
pe arive. Lapolis lo lot kote, 

i kontinyen avek son 
envestigasyon kriminel. 

Souvandfwa levidans pa 
ase pou prosekit sa bann ki 

responsab, akoz bann 
viktim i refize korpere avek 

lapolis. 
 An vi bann konsern kot 

bann adolesan i absant 
lakour e met zot lekor a 

risk, nou pe reget bann gap 

dan Children Act pou vwar, 
ki bann meyer provizyon 

nou pou kapab vin pou 
adres sa size zanfan, avek 

konportman anti-sosyal, e 
bann penalti pou sa bann 

adilt ki kontinyelman abiz 
lo zot. 

 Sa Youth Hope Project 
pou ede anmenn en 

soulazman, me i pa pou le 

sel solisyon. Akoz i 
enportan ki ledikasyon 

sosyal i ganny ranforsi, e ki 
tou partner i angaze dan 

sipor pou bann adolesan 
dan lekol en dan 

lakominote. 
 I enportan ki nou bann 

zenn i ganny edike pou 
reziste tantasyon, pou tonm 

dan bann move lenfliyans, 
ki kapab anmenn zot pou 

ganny abize. Mersi Mr 
Speaker. 

 
MR SPEAKER 

Mersi DG. Onorab 
Bastienne ou kapab poz 

siplemanter. 
 

HON DESHEILA 
BASTIENNE 

Mersi Mr Speaker. Mersi DG 
e mersi Minis pou zot 
repons. Minis, letan nou pe 

swiv sa bann ka absant 
lakour, ennler ou a krwar i 

pe konmans vin konman en 
joke pli ale. Akoz tou le 

semenn ou pe tann menm 
keksoz. 

 Eski ou kapab dir avek 
nou Lasanble, antretan ki 

parey DG in dir zot pe al 

reget sa bann gap dan Child 
Protection Policy pou gete ki 

mannyer zot kapab anforsi 
Lalwa; 

Eski ou kapab dir ek 
nou Lasanble si ou Minister 

pe mazin lo en plan, ki pou 
kapab set up en taskforce, 
ki vreman serye ant Lapolis, 

Departman Lafanmir, NCC, 
Servis Sosyal, Family 
Squad li menm; pou 
konmans konsider sa bann 

ka vreman irzan e pran li 
serye pou arive met en lafen 

avek sa bann sityasyon ki 
pe senpleman repete? E sa i 

pe zis gaspiy resours Leta. 
E mon dezyenm 

kestyon, parkont Minis i 

annan serten paran ki zot 
konportman anver zot 

zanfan zot menm, zot pous 
sa zanfan pou sove kot 

lakour. E apre zot vin pli 
inosan e zot larg tou blanm 

lo sa zanfan.  
Sa prezan i vin 

problenm lapolis ek 
Gouvernman. Eski Minis ou 

kapab dir ek nou Lasanble, 
ki stratezi ou departman pe 

mazinen met an plas, pou 
kapab sanz konportman sa 

bann paran ki konsernen e 
pou ki sa bann aksyon i pa 

repete? Mersi. 
 

MR SPEAKER 
Mersi Onorab. Mon 

remarke ki ou kestyon i 
bord en pe lo responsabilite 

Minis Lafanmir. Minis, ou 
ava adres kestyon ki 

konsern ou. 
 

MINISTER ERROL 
FONSEKA 

Wi, mersi Mr Speaker, e 
Onorab, mersi osi pou sa 

bann pwen telman 
enportan. Pe get lo stratezi 

sa nesesite anmenn tou 
bann stakeholders ladan 

pou travay ansanm. Me en 
pwen ki ou’n fer resorti ki 

nou bezwen siport vreman, 
i sa paran li menm petet i 

bezwen ganny son training 
li menm. 
 Akoz i annan en 

kantite ki pa tro konn 
louvraz en paran. E 

mannyer sosyete in arive, i 
annan sa gran louvraz ki 

nou bezwen fer pou re 
konekte ek sa bann 

problenm sosyal.  

Ler nou pe koz – taler 
mon a pas ek DG pou koz 

plis lo the nitty-gritty lo 
social work. Me menm ler 

nou pe koz lo community 
policing i sa engagement ek 
pou konpran ki sa bann 

problenm.  
Ki mannyer sa bann 

problenm dan sa bann 
residential area ki anmenn 

sa bann problenm koumsa, 
i pe ganny afekte ek bann 

lezot keksoz parey drog. Sa 
louvraz drog ki nou pe fer. 

I pa zis lanmer, i pou 
anpes pou rezourd sa bann 

problenm koumsa. Tou 

bann problenm organised 
crime anti-money 
laundering - tousala i relye 
avek i annan en overlap ki 

afekte sa problenm ki ou pe 
dir. Ou pa war li 

direkteman, me selman i la 
li. 

 Me selman mon ti a 
kontan pas en pti plis lo sa 

stratezi kolaborasyon, ki 

Social Affairs i annan 
ansanm ek lapolis. DG. 
 
MR SPEAKER 

Mersi. DG ou annan 
laparol. 

 
DIRECTOR FOR SOCIAL 

SERVICES BERYL 
LABOUDALLON 

Mersi Mr Speaker. Lo kote 
Servis Sosyal i vre nou’n 

rekonnet en pe letan ki sa 
problenm harbouring i 

egziste, i pe ogmante. Nou, 
atraver nou departman, 

nou travay pre avek Lapolis 
zot menm, avek 

Ledikasyon, avek Lasante. 

Nou pe diskit sa issue. 
 E parey mon’n dir dan 

mon deliberasyon pli boner, 
se ki nou’n vwar in ler, pou 

nou fer en legzersis pou met 
bann provizyon an plas, 

pou deal avek bann ki pe 
soutir bann zanfan e osi 

byen ki bann paran. 
 Pa zis dan case 
koumsa nou vwar ki vre 

souvandfwa paran pe get 
away avek zot 

responsabilite anver zot 
zanfan. Kot zot dir ou nou 

napa nanryen pou fer 
ladan. Zot gete ki pou fer 

avek sa zanfan. Plizanpli 

nou vwar paran pa pe pran 
zot responsabilite. 

 E nou vwar ki vre 
Lalwa osi pa pe egziz zot; zot 

pa ase for pou kapab deal 
avek paran. E pa pibliye osi 

sityasyon adolesan. 
Kominote i annan en gran 

rol pou zwe ladan. Akoz 
konman en adolesan peer 
pressure i for. I bokou pli for 

parfwa ki langaz ki paran 
pe koze dan lakour. 

 So i enportan ki lo kote 
ledikasyon, lo kote bann 

lezot groupman. Nou fer 
keksoz pou nou kapab kit 

nou bann adolesan dan bon 
direksyon. Akoz vre si 

manrmay pe ganny 
enfliyanse par peer 
pressure; si manrmay pe 

fim drog son group pe dir li 
annou fim drog, i pou fim 

drog.  
Kantmenm son 

manman pe dir li pa fim 
drog, li i krwar poudir i 

stylish, i pli byen pou li 
krwar dan son dalon. So i 

enportan ki i annan sa 
bann ledikasyon partou 

kote dan ledikasyon, dan 
kominote pou nou kapab 

angaz nou bann adolesan 
en pti pe pli byen.  

Pou zot pa tonm dan sa 
bann sityasyon, kot zot 

bezwen sov lakour, al fer 
bann groupman dan bann 

lakaz abandonnen. Oubyen 
dan bann lakour kot paran 

pa la, pou zot fimen ki apre 
nou bezwen rod zot.  

Ler zot konnen nou pe 
rod zot, zot retournen. Ou 

demann zot kot zot ti ete, 
zot pa kapab dir ou ki zot ti 

pe fer. Pa kapab dir ou, 
akoz definitivman bokou sa 

bann ka i annan bann adilt 
ki par deryer e pe coach zot 

byen pou zot pa donn 
levidans. 

E without sufficient 
evidence, nou pa kapab 
even avek lapolis, pa kapab 

fer bokou. Mersi. 
 

MR SPEAKER 
Mersi. 

 
MINISTER ERROL 

FONSEKA 
Mr Speaker, mon ti a 

kontan azout en -  
 

MR SPEAKER 

Wi, Minis. 
 

MINISTER ERROL 
FONSEKA 

En lot pti bout zis pou – in 
koz lo strategy programs 
and all that. Sa progranm ki 
basically by mid next year 
pou’n bezwen komanse. E 
sa Hope Centre ki nou pou 

fer en landrwa anler o bor 

Montagne Posée laba 
Bonne Espoir.  

Sa Hope Centre i en 
keksoz ki pou ed en kantite 

akoz i pe pran manrmay 
pou residential training. E 

sa i vreman anba ou area. 
Mon pa konnen si ou ti a 

kapab donn en pti pe detay 

lo la. But sa i en keksoz 
byen enportan ki nou pe fer 

pou azout –  
 

DIRECTOR FOR SOCIAL 
SERVICES BERYL 

LABOUDALLON 
Mersi Minister. Mersi Mr 

Speaker. Anyway, sa in lo 
azanda pou en bon pe letan, 

kot nou tou nou pe kriye ki 

in ler pou nou ganny en 
landrwa kontrole pou met 

bann zanfan ki an deor 
kontrol. 

Bann zanfan ki pe fer 
bann nwizans dan 

kominote. E ki nou osi vwar 
ki zot en danze pou 

kominote. Kot i annan ka 
kot i kapab dimoun dan 

kominote zot in ganny ase, 
fer zot dimal, lanmor i 

kapab arive. 
 Me la parey Minister in 

dir nou sipoze lo bon semen 
ki nou espere ki by 2025; 

Bann travay a konmanse 

2024 by 2025 nou kapab 
ganny en landrwa 

permanan pou at least met 
sa bann zanfan, ki nou pa 

pe kapab travay avek dan 
kominote. Pou nou kapab 

donn zot tou sipor posib.  
Pou zot kapab at least 

aprann bann nouvo keksoz 
e pou retourn dan 

kominote, pou zot kapab 
zwenn lavi kominote 

konman en sitwayen 
responsab. 

 
MR SPEAKER 

Mersi DG. Onorab Esparon 

kestyon. 
 

HON REGINA ESPARON 
Mersi Mr Speaker. Bonzour 

Minis ek ou delegasyon. 
Minis, mon anvi demann 

ou, eski ou satisfe ki sa 
kolaborasyon oubyen 

sinerzi ant bann lazans ki 
deal ek sa bann problenm, i 

pe marse? 
Parski parfwa lapolis i 

dir ou poudir mwan mon 
lanmen i anmare, se Sosyal 

ki devret pe take up sa bann 

case - e mwan mon pa pe 
kapab fer okenn nanryen. E 

Sosyal lo son kote i dir ou 
koumsa poudir lapolis ki 

sipoze pe fer sa kot Family 
Squad. 
 Eski ou menm ou, ou 
satisfe ki sa kolaborasyon li 

menm i pe marse? E mon 
kontan tann dir poudir 

provizyon pou ganny fer, 
pou met an plas bann 

Lalwa ki en pe pli sever, pou 
deal ek bann dimoun ki pe 

harbour bann minor anba 

laz. 
 

MR SPEAKER 
Mersi Onorab. Minis, ou 

repons. 

MINISTER ERROL 
FONSEKA 

Mersi Mr Speaker. Minis 
Onorab pou ou kestyon. 

Kolaborasyon dan tou bann 
prensip ki nou ki pe fer ek 

law and order i pa pou mars 
zanmen si nou napa 

kolaborasyon. 
E nou’n war sa e pou 

en kantite letan keksoz in 
mars dan silos; dan silos si 

oule. Me sa en progranm in 
fact nou annan sa 
progranm ki ACP Wirtz pe 

travay lo la. I egzakteman 
sa.  Pa zis Sosyal. 

 Tou bann lezot antite 
enkli Ledikasyon, Lafanmir 

obviously. Lafanmir, Lekol, 

Social Societies, Civil 
Societies. Okenn sa bann 

group ki egziste i bezwen 
ganny anmenn ansanm. 

 Nou bezwen vreman 
annan sa – menm enkli ler 

ou enkli piblik la zot vin 
konman en oversight. Akoz 

nou problenm i la. Nou 
problenm i dan piblik nou. 

So, whether mon satisfe pa 

100poursan non. Akoz sa 
louvraz i en habit ki nou 

bezwen devlope.  

In konmanse selman 
mon pa pou kapab dir 

totalman satisfe. Me akoz i 
annan en kantite gro progre 

nou bezwen met lo la. Mersi 
Mr Speaker. 

 
MR SPEAKER 

Mersi. Mon’n ariv 15 minit 
lo sa kestyon deza, me 

selman vi ki lentere ki 
annan e nou’n ekonomiz en 

pe. Mon a kontinyen avek 
ankor en pe kestyon. 

Onorab Porice. 
 

HON DOYACE PORICE 
Mersi Mr Speaker. Bonzour 

Minis ek ou delegasyon. 
Bonzour tou bann Manm 

Onorab e tou dimoun ki a 
lekout. 

Minis, par lefe ki sa 
size i ase konsernen. E mon 

osi mon vreman konsernen. 
Mon ti anmenn en Mosyon 

le 15 Zen, 2022. Ti annan 
bokou deba e sa Mosyon ti 

ganny aprouve par 
Lasanble. 

 Ki vreman bann 
aksyon konkret ki ou 

Minister in pran, e ki rezilta 
ki zot pe gannyen? Mersi. 

MR SPEAKER 

Mersi. Minis. 
 

MINISTER ERROL 
FONSEKA 

Mr Speaker, mon pe 
kolabor avek Social Affairs 
la. Mon ti a kontan demann 
Onorab si sa Mosyon ti 

ganny fer an kolaborasyon 
ek Social Affairs ouswa was 
it the police? 

 
MR SPEAKER 

Onorab wi, ou kapab 
klarifye. 

 
HON DOYACE PORICE 

Petet mon krwar mon pou 
bezwen lir sa Mosyon li 

menm. E sa Mosyon ti 
ganny anvoye kot Egzekitif. 

 
MR SPEAKER 

Minis, mon krwar mannyer 
ou kapab prosede avek sa 

kestyon, zis adrese si i 
annan okenn pwen ki 

konsern ou Minister se tou. 
Pa trakas lo Minister Zafer 

Sosyal. Si i annan okenn 
pwen ki konsern ou 

Minister ou kapab eksplik 
Manm. 

 
MINISTER ERROL 

FONSEKA 
Mr Speaker, basically law 
and order sa progranm 
parey mon dir, within the 
community. E sa ki nou pe 

fer lo ver lapolis baze lo the 
social issues ki nou’n koz lo 

la. 
 E parey mon’n dir, sa 

progranm i anmars ek ACP 
Wirtz, ki enkli tou nou bann 
agencies pou fer sa. Sa i 

bout lapolis selman lapolis 
parey mon dir i integrate 
tou bann lezot social 
entities ladan.  

Nou, nou pe lead lo la. 

Social Affairs zot annan zot 

lezot progranm ki zot lead lo 
la. E nou, nou vin asiste zot 

me sa progranm dan distrik 
i en progranm ki lapolis in 

pran dan sa lankadreman 
ki ou pe koz lo la. Mersi Mr 

Speaker. 
 

MR SPEAKER 
Mersi. Onorab Pillay, ou 

kestyon siplemanter. 

HON SEBASTIEN PILLAY 
Mersi Mr Speaker. Mr 

Speaker, mon kestyon ki 
mon pe al demande, i baze 

lo sa size harbouring of 
minors. Dan sa bann ka ki 

zot in identify, i annan sa 
bout ki konsern en lofans 

that is harbouring of a 
minor. 
 Konbyen ka mon ti a 

kontan ki lapolis i reponn 
sa kestyon, konbyen ka 

spesifikman ki lapolis in 
deal avek an se ki konsern 

harbouring of a minor? E 
ki’n arive avek sa bann 

dimoun ki’n harbour sa 

bann minor e fanmir pa’n 
kapab prouve poudir sa i en 

tantin, sa i en tonton, i en 
kouzen?  

Ki’n arive ek sa bann 
dimoun ki pe harbour sa 

bann minor? Akoz si zot in 

get away avek fer li premye 
fwa. Zot pe kontinyen fer li. 

So tou sa ki panel pe dir 
nou devan i irrelevant.  

So ki’n arive ek sa 

bann dimoun ki ti pe 
harbour sa bann minor?  

E zis an pasan Mr 
Speaker parey mon toultan 

dir Onorab Porice zis aret 
dir poudir Minis pe fer en 

bon travay, akoz menm son 
Mosyon zot pa konnen. 

Mersi Mr Speaker. 
 

MR SPEAKER 
Bon, Minis, i annan en 

kestyon ou kapab adrese? 
 

MINISTER ERROL 
FONSEKA 

Wi, Mr Speaker, mon krwar 
Onorab in demande pou 

lapolis reponn sa. 
Commissioner? 
 
MR SPEAKER 

Lekel ki pou reponn? 
Komisyoner. 

 
COMMISSIONER OF 

POLICE TED BARBE 
Bonzour tou Onorab. 

Anyway, pou 2021 ziska 
2022 in annan 3 ka ki’n 

ganny anrezistre kot lapolis 
ki lapolis pe tret li. Mersi Mr 

Speaker. 
 

MR SPEAKER 
Mersi. Onorab, parey ou 

konnen ou pa tro ale lo 

bann siplemanter. Ale mon 
a ekout ou klarifikasyon. 

 
HON SEBASTIEN PILLAY 

Mersi. Mr Speaker, ou a 
note ki dan son larepons 

Minis in dir nou poudir i 
annan 68 ka absentee 
zanfan kot lakour. Nou’n 
ganny dir poudir i annan 

zis 3 ka harbouring of a 
minor. Kestyon ki Lasanble 
pe sey rode be kot sa bann 

manrmay i ale. Si zot pa al 
dan en lakour kot pe ganny 

harboured pou zot fer swa 
dormi, swa aktivite, swa zot 

al kot dalon. I don’t know. 
 So se sa ki nou bezwen 

rode. Where is the 
criminality? And therefore, 
akoz Onorab ek Minis in dir 

ki in en demann en 
kestyon. Minis in menm dir 

poudir sa i en problenm ki 
konsernan. E nou pe menm 

rod landrwa pou nou met 
sa. 

 So mon ti a kontan 
konnen Mr Speaker kote. 

Akoz si i zis 3 ka then it 
means ki 65 ka nou pa 
konnen. Mersi Mr Speaker. 

 

MR SPEAKER 
Komisyoner, ou kapab 

elabore si ou annan plis 
lenformasyon. 

 
COMMISSIONER OF 

POLICE TED BARBE 
Mersi Mr Speaker. Mersi 

Onorab. Parey in dir ganny 
oparavan i annan en issue. 
I annan en ta ka ki ganny 
raporte parey in dir. Me 

selman difikilte se ki 
levidans ki sa bann 

manrmay pa pe donnen. 
 So, 3 ka ki’n ganny 

donnen ki pe ganny deal 
avek se sa ki mon’n dir la. 
Me otherwise parey nou’n 

dir, i en keksoz ki ase difisil 
pou gannyen avek bann 

zanfan. So i rann lavi en pti 
pe difisil si oule. Mersi Mr 

Speaker. 
 

MR SPEAKER 
Mersi Komisyoner. 

 
MINISTER ERROL 

FONSEKA 
Mr Speaker. 

 
MR SPEAKER 

Wi Minis? 

MINISTER ERROL 

FONSEKA 
Mon ti a kontan demann 

DG, pou eksplik en pti gin 
sa bann louvraz door-to-
door ki pe ganny fer. Mon 
krwar bann Onorab ti a 

kontan konnen. Mersi. 
 

MR SPEAKER 

DG ou annan lesplikasyon? 
 

DIRECTOR FOR SOCIAL 
SERVICES BERYL 

LABOUDALLON 
Mersi Mr Speaker. In terms 
of preventive, nou vwar 
poudir parey nou’n dir la 

napa bokou prosekisyon. 

Prosekisyon se ki akoz sa i 
en pe tricky. Sa bann 

zanfan nou pou bezwen 
konpran poudir la deor, kot 

bann zanfan pe ale, sa bann 
dimoun i bokou enfliyans 

zot pou pa koze. 
 Akoz sa bann zanfan 

ler nou war bann ka sirtou 
pe vin kot Servis Sosyal, sa 

bann zanfan pe angaze dan 
ban aktivite ilegal tel ki 

vann drog, trafik drog, seks 
pou larzan. Ankor 

sityasyon se ki nou 
gannyen sa bann 

lenformasyon me sa bann 
zanfan pa pe admet poudir 

sa pe arive. 
 Prezan i fer 

prosekisyon difisil lo nivo 
lapolis. E lo kote 

prevansyon parey mon’n 
konmans dir, nou konman 

Servis Sosyal malgre nou 
manda i annan pou fer avek 

case management, selman 
nou’n vwar i neseser pou 

nou osi sorti deor, met nou 
kannson long, nou jeans, 
nou short, al fer door-to-
door dan bann lakour, dan 
bann kominote, pou nou 

kapab edik kominote en pti 
git lo zot responsabilite. 

 An plis ki sa nou osi 
parfwa dan aswar, nou al 

ede ansanm ek lapolis 
oubyen nou menm fer bann 

spot checks. E sa i lo Mahe 
e osi lo Praslin avek La 

Digue. Kot nou social 
workers pe fer spot checks 
dan bann landrwa, kot nou 

krwar bann miner pe 
frekante. 

 E nou ler nou ganny 
serten lenformasyon, ki nou 

vwar ki i annan dimoun pe 
pran lavantaz lo bann 

zanfan dan bann aktivite ki 
nou pe fer, nou 

definitivman ansanm ek 
lapolis jointly fer en travay 

pou nou etablir ki pe arive.  
Me parey mon’n dir 

dan mon entervansyon 
premye, i pa toultan fasil. I 

difisil pou kapab etablir en 
case pou nou kapab 

prosekit sa bann dimoun. 
Mersi Mr Speaker. 

 
MR SPEAKER 

Mersi. Mon over time pou sa 

kestyon, be selman i reste 
nou 7 minit avan nou pran 

break. E nou annan en 
sanzman delegasyon. So 
mon a kontinyen avek sa 
kestyon ki nou ete pou sa 

detrwa minit ki reste. E ou 
kestyon Onorab Loizeau. 

 
HON NORBERT LOIZEAU 

Mersi Mr Speaker. Bonzour 
Minis ek ou delegasyon. Mr 

Speaker, vi ki an se moman 

la nou pe deal avek en 
sityasyon ki date des 
années. E Gouvernman 

LDS pou le moman i annan 

3an depi ler in vin dan 
Gouvernman. 

 E Minis in dir nou ki i 
pe travay ek diferan 

lorganizasyon, pou seye 
gete mannyer zot pou fer 

keksoz arive. Mon anvi 
demann Minis apre ki zot 

pou’n fini travay avek tou 
sa bann lorganizasyon la; 

Eski pou annan en 
keksoz ki zot pou met 

ansanm an term en 
outreach programme, petet 

pou Minister ansanm avek 
Sosyal, pou ki sa bann 

zanfan ki ozordi ki annan 
3an ozordi anba nou 

Gouvernman, ki’n ne anba 
nou Gouvernman ler zot 

ganny 12an, 13an, nou 
kapab deal avek sa 

sityasyon, pou ki nou ava 

elimin en pe sa problenm ki 
nou pe koz lo la la? 

 
MR SPEAKER 

Mersi Onorab. Minis ou 
annan en repons? 

 
MINISTER ERROL 

FONSEKA 
Wi Mr Speaker. In fact, sa 

kestyon i enportan, akoz sa 

kolaborasyon ki nou pe dir 
nou pe fer dan bann distrik 

la, lapolis i annan son bout. 
Me tou sa bann lezot antite 

zot pe vin ek bann 
progranm. Sa bann 

progranm i arive dan 
weekend, dan diferan bann 

ler. After school i arive. 
 So i annan en seri 

progranm ki sak antite. 

Parey mon dir mon annan 6 
Minister ki enkli ladan pou 

met zot bann progranm dan 
sak distrik.  

Parey nou pe dir nou 
pe konmans dan en 

landrwa avan. Nou pe 
konmans la dan landrwa la 

Mont-Fleuri, Roche 
Caiman, Plaisance, 

Mamelles. Nou pou fer sa. 
 Apre nou pe bouz 

partou. So, this is a pilot 
scheme ki nou pe met 

ladan. Be selman sa bann 
progranm ki ou pe dir, nou 

bezwen anmas tou sa bann 

data. Parey ou dir nou 
bezwen measure sa bann 

efikasite ki nou pe fer. Apre 
6 mwan ki sa ki pe arive ek 

sa bann dimoun. Ki 
mannyer nou pe progre? 

 E la nou a war nou 
rezilta nou louvraz. Be 

selman parey ou’n dir, pou 
en kantite letan nanryen 

pann ganny fer pou adres 
sa bann issues kot son 

sours i ete. Kot son sours 
dan sa bann parey zot dir 

bann ghetto, bann landrwa 
koumsa. 

Nou pann adrese sa 
nou pann al ase. Be la nou 

anvi al laba fer sa bann 

dimoun ki expert dan zot 
area. Education i expert dan 

education. Health i expert 
dan son health. Nou pou fer 

tousala bann progranm pou 
met sa ansanm. Apre 

measure it apre en serten 

letan. Pou nou war ki 
mannyer nou pou fer ler 

nou bouz lezot landrwa. 
Mersi Mr Speaker. 

 
MR SPEAKER 

Mersi. Onorab Vidot, 
kestyon? 

 
HON AUDREY VIDOT 

Mersi Mr Speaker. Bonzour 
Minis avek ou delegasyon e 

tou dimoun ki a lekout. 
Mon premye kestyon Minis; 

mon konnen avan 
Departman Sosyal ti annan 

en taskforce ki zot ti lead, ki 
zot ti travay an 

kolaborasyon avek lapolis e 
osi Lotorite Distrik. 

 E ti annan bann bon 
travay ki ti ganny fer 

zisteman pou adres en pti 
pe sa bann konsern ki tous 

sa bann zanfan miner dan 
kominote. E apre nou pann 

war sa bann taskforce 
kontinyelman bouze. E in 

annan serten sanzman ki’n 

fer li sort of parey dizourd. 
 Eski zot pe konsidere 

re enplimant li e vwar ki 
mannyer petet avek bann 

nouvo lenformasyon, fason 
pou kapab pli byen anmas 

levidans e osi fer bouze sa 
taskforce o pli vit posib? 

 E dezyenmman mon ti 
le tous lo sa pwen ki 

Onorab Pillay in fer sorti. Lo 
kote levidans ki mon’n tann 

Compol in reponn. Eski zot 
pe met lanfaz lo bann 

telefonn ki nou konnen 
poudir bokou zot sa bann 

adolesan i servi? Mon 
konnen poudir zot annan 

en telefonn son kart i 

bezwen en SIM card ki 
paran, ki bokou fwa i 

bezwen en adilt ki 
anrezistre. 

 Eski en fason ki zot 
kapab osi anmas otan 

lenformasyon, ki permet 
rod detay, gete si sa zanfan 

pa oule koze pou dir akoz in 
absante kot son lakour? 

Mersi. 
 

MR SPEAKER 
Mersi. Minis nou a fer 

repons en pe bref silvouple. 
 

MINISTER ERROL 
FONSEKA 

Wi, mersi Mr Speaker. Mr 
Speaker, lo kestyon 

taskforce deza mon pe 
ganny dir ti deza annan en 

taskforce. Me selman sa 

korperasyon ki nou pe fer i 
really supersede sa ki ti 

egziste. 
 E i pa pou en bon nide 

pou re al met en lot 
taskforce ler nou already pe 

servi preski menm, menm 
dimoun pou fer en 

progranm ki en pti pe plis 

entegre ek pli broader area. 
Parey mon dir ledikasyon, 

school health tousala i vin 
ladan. 

 So annou les sa marse. 
Parey mon dir, nou bezwen 

measure nou bann progre. 

Annan bann data pou gete 
ki bann rezilta i ete. E apre 

nou ava fer evaluation lo la. 
But it’s a really en louvraz ki 

nou tou nou bezwen travay 
ansanm.  

Mon a les Compol koz 

en pti gin lo - sorry avan 
mon donn Compol mon pa 

konnen Madanm DG i anvi 
azout en pti gin lo sa 

taskforce la. Apre Compol a 

reponn zafer telefonn. 
 

MR SPEAKER 
Compol, yes repons pou 

telefonn. 
 

COMMISSIONER OF 
POLICE TED BARBE 

Mersi Mr Speaker. Ler nou 
fer lanket nou pa tro, tro kit 

keksoz an deor, si i annan 
telefonn enplike nou servi 

telefonn. Me souvandfwa ou 
pa vwar telefonn ek sa bann 

dimoun. 

 So i ase konplike si 
oule. I complex sa. Si nou 

ganny telefonn nou servi. Si 
nou pa ganny telefonn nou 

fer lanket lo la nou pa kit 
telefonn deryer. Me selman 

mon anvi fer sorti zis en pti 
bout vitman, i se ki nou 

deza travay an 
kolaborasyon tre pre avek 

Social Services. 
Akoz nou annan bann 

zofisye lapolis ki konsernen 
avek child protection issues. 
E zot baze dan menm 
building ki Social Services ki 

konsern avek child 
protection i travay ansanm. 
So, zot la already. 

Ler i annan manrmay 
sove it’s a different thing kot 

lapolis i bezwen fer en pe 

plis. Annefe ansanm avek 
zot, akoz nou pa zanmen 

detase nou. Nou travay 
ansanm. Mersi Mr Speaker. 

 
MR SPEAKER 

Mersi. Bon nou a pran en 
poz la e nou a kontinyen 

avek kestyon. Minis mon’n 
vwar ou lev lanmen. Ki ti 

annan? 
 

MINISTER ERROL 
FONSEKA 

DG i annan en pti 
lazoutman pou reponn 

Onorab. 
 

MR SPEAKER 
Ok, DG en repons. 

 
DIRECTOR FOR SOCIAL 

SERVICES BERYL 
LABOUDALLON 

Mersi Mr Speaker. Onorab 
Vidot, vre ti annan sa 

taskforce ki ti plito pe deal 
avek keksoz zeneral ki pase 
dan kominote. Ki annan 

pou fer avek sityasyon 
elektrik, semen, vwazinaz.  

Me selman parey 
Minister in dir, la avek 

sityasyon kominote ki 
bokou i annan pou fer avek 

bann krim ki pe arive, mon 
panse ki sa Law and Order 
Committee ki parey Minister 
in eksplike, ki avek letan 
pou annan en bon 

progranm, pou nou kapab 
osi mezir bann keksoz ki 

nou’n fer evalye osi. I pli 
aplikab sa moman la pou 

nou deal avek sa law and 
order dan plas anmenn sa 

taskforce. 

Taskforce ti pe marse, 
me selman i annan serten 

distrik pa ti pe vreman 
committed. I annan ti pe fer 

byen me i annan pa ti pe fer 
byen. Be nou a get sa enn la 

mannyer Law and Order i 
pase apre nou a vwar. 

Mersi. 
 

MR SPEAKER 

Mersi DG. Bon nou a pran 
poz la e nou a repran 

kestyon 11er. 
 

  (BREAK) 
 

MR SPEAKER 
Nou annan en pe sanzman 

dan delegasyon. Nou annan 
Mr Ted Barbe, Mr Ned Writz 

i ankor la. Mr Antoine 
Desnousse e Mr Joseph 

Bibi. Madanm Laboudallon 
in ale, ok tre byen. Nou a 

kontinyen. Nou lo kestyon 
209, Onorab Philip Arrisol. 

 
HON PHILIP ARISSOL 

Mersi Mr Speaker. Bonzour 
Mr Speaker. Bonzour Minis 

avek ou delegasyon. 
Bonzour tou koleg Onorab. 

Mr Speaker, mon 
kestyon i lir koumsa;  

Eski Minis i kapab dir 
Lasanble ki fason ki 

Gouvernman pe travay 
avek bann pei vwazen, 

lorganizasyon 
enternasyonal pou adres 

problenm krim trans 
nasyonal tel ki trafik drog e 

trafik imen dan delo 
teritoryal e osi lo later 

Sesel? 
 

MR SPEAKER 
Mersi Onorab. Minis, 

repons please? 
 
MINISTER ERROL 
FONSEKA 

Mersi Mr Speaker. Mersi 
Onorab pou ou kestyon. Mr 

Speaker, Onorab, lapolis i 
annan en stratezi an plas ki 

fer provizyon en brans 
ranforsisman Lalwa dan 

larezyon e 
enternasyonalman reste an 

kominikasyon lo en baz tre 
konstan avek son bann 

partner kle. 

 Sa Mr Speaker, i enkli 
lamazorite Lafors Lapolis 

bann pei, e serten lezot 

lorganizasyon ki dan sa 
bann pei i enplik dan lager 

kont krim organize e trans 
nasyonal. 

 An lot relasyon ki Sesel 
ansanm avek sa bann pei i 

annan, i lo nivo loperasyon 
konzwent, ki ganny 

organize detanzantan 
espesyalman dan larezyon. 

Menm sa lannen ti annan 
en lantrennman pou trafik 

drog lo nivo larezyon par 
Gouvernman Lanmerik 

avek 4 pei larezyon ki enkli 
Sesel. 

 Lapolis Sesel e osi byen 
ki SDF i ganny ofer plizyer 

lantrennman e loportinite, 
pou son bann zofisye 

partisip dan bann 
progranm latasman avek 

pei zanmi, oubyen 
lorganizasyon dan bann 

pei. 
 Nou annan en lye tre 

for avek UNODC, sirtou lo 

nivo lantrennman. An 
menm tan ki nou pe koze, I 

annan UNODC Global 
Maritime Crime Programme 
ki mon fek sorti laba 
bomaten, pou ferm en 

premye course. E lot 

semenn i annan en lot 
course lo lezot size ki enkli 

lezot nasyonalite osi lo la. 
 Nou annan travay avek 

NISCC, ARSI osi ek 
EUNAVFOR. E parey sa 

semenn – lot semenn nou ti 
koz lo sa kontra ek 

EUNAVFOR. Mon’n tann 

plizyer komanter zis mon 
oule ranforsi ki sa bann 

relasyon zot bezwen war li 
konman en investment. 
 E par ler nou le keksoz 
la devan. Be dan bann ka 

kot nou war bann 
investment ki ou bezwen 

war son rannman a longer 

ditan. Ok. I parey dan en 
biznes sa ou return apre 

serten moman, sanmenm 
sa ki fer ou solid. 

 So, pa zis get keksoz la 
pou la ki mon’n gannyen, 

en tranzaksyon ou pe fer. 
Get lo valer sa bann 

progranm lo sa investment 
ki bon pou pei.  

Mr Speaker, nou pe osi 

anforsi border control 
measures par lantrennman 

pou bann zofisye, travay 
ansanm avek nou bann 

lezot partner lokal tel ki 
Customs ek Immigration. 
 Pandan sa lannen 
nou’n organiz 2 loperasyon 

konzwent ki zot operational 
name USALAMA ek... Sa i 
ganny met an plas par 

EAPCCO ek SARPPCO ki de 
réunion bann Sef de la 
Police dan Les ek Sid Lafrik. 

Sa de loperasyon ti enkli 
Customs, Immigration, 
Licensing, Lotorite Por ek 
Lapolis. 

 So, Mr Speaker ou 
kapab war la sa grander 

korperasyon nou pe fer. E 
mon pa konnen si Compol 
ouswa DG i anvi azout lo la. 

Be taler mon pou azout en 
lot bout nou bann louvraz 

ki nou fer ek Interpol as 
well. 
 
MR SPEAKER 

Wi Compol ou’n ganny 
laparol. 

 
COMMISSIONER OF 

POLICE TED BARBE 

Mersi Mr Speaker. Zis pou 
azoute, ki ler bann 

korperasyon ki nou annan 
avek nou bann partners 



Verbatim Report       NAS Sitting            Tuesday 31st October, 2023 
 

Page 41 of 176 
 

dan larezyon e menm aryer 
si oule enternasyonalman. 

Se ler nou osi zwenn pou 
apart ganny training avek 

zot ki kapasite building pou 
nou bann zofisye. 

 Nou osi koz lo bann 
krim ler nou zwenn bann 

partner rezyonal. Nou koz lo 
krim ki pe afekte larezyon si 

oule. Epi even si i annan 

nou pe dir pa konsern nou, 
i konsern nou akoz bann 

larzan apre i ganny launder 
en pti pe partou. 

 So nou diskite. Nou 

diskit osi lo best practices. 
Nou diskit bann cases ki 

mannyer zot in nobou 
detect serten krim eksetera. 

So i annan toultan en 

knowledge sharing. E osi 
lesanz bann aktivite 

kriminel across border 
konmsi. Mersi Mr Speaker. 

 
MR SPEAKER 

Minis, ou ti pou azout 
ankor detay? 

 
MINISTER ERROL 

FONSEKA 

Mr Speaker, mon a les lezot 
kestyon apre mon a fer sa 

finalman. 
 

MR SPEAKER 
Annou pran kestyon 

siplemanter Onorab Arissol 
alor. 

 
HON PHILIP ARISSOL 

Mersi Mr Speaker. Minis 
mon siplemanter i lir 

koumsa. Eski Minis i kapab 
donn Lasanble legzanp 

sikse, okenn loperasyon 
ouswa envestigasyon 

konzwent ki’n ganny fer par 
Gouvernman Sesel ek sa 

bann lezot lorganizasyon? 
Mersi. 

 
MR SPEAKER 

Mersi. Minis, in adres en pe 
sa deza. Eski ou anvi 

elabore Minis? 
 

MINISTER ERROL 
FONSEKA 

Byensir Mr Speaker. Mon 
oule zis – pou donn zot en 

pe nide sa baz travay ki 
lapolis, Law and Order pe 

fer. Parey nou’n koz lo 

Imigrasyon, SRC lezot 

korperasyon 
enternasyonal. Mon a lir zot 

en not verbal la ki’n ganny 
anvoye par Prezidan 

Interpol to my office. Zis 
mon a lir sa en pti kou 

devan zot zis pou donn zot 
en nide. 

 ‘’Appreciate your strong 
commitment to cooperating 
with Interpol by being a 
valuable member of the 
organisation since 1977. 
Which has been 
demonstrated throughout 
your tenure by having an 
active role. The Republic of 
Seychelles has been an 
essential part of Interpol 
participating in numerous 
operations and projects in 
the region and worldwide. 
As well as cooperating 
through the usage of Interpol 
tools and databases. 
 Operations organised 
by Interpol in cooperation 
with member countries are 
multi-lateral solution to the 
growing trend of 
international cross border 
crimes. 
 As a member country 
the Republic of Seychelles 

and the Seychelles Police 
has participated in many 
operations, combating a 
wide array of crimes. Among 
these operations is 
Operation Lionfish 
concluded in April 2021, 
which targeted international 
drug trafficking resulting in 
the arrest of 287 individuals 
and seized seizure of illicit 
narcotics estimated to be 
worth nearly €100 million. 
 And was done in 
cooperation with 40 other 
Interpol member countries. 
Each Interpol operation is an 
opportunity to combined 
international efforts and 
combat crimes that affect 
both country and others. 
 As such the Republic of 
Seychelles and the 
Seychelles Police 
participation in these 
operations is much 
appreciated and crucial to 
achieve a mutual goal of 
making the world a safer 
place.’’ It goes on. 

‘’ The Republic of 
Seychelles has also been an 
essential contributor to the 
success of multiple projects 

at Interpol, whose main goal 
is to improve policing 
capability and 
interoperability of the 
organisation’s member 
countries. 
 As an example of a 
crucial project has been the 
project titled Combating 
Environmental Crime. Which 
has focused on reducing 
illegal trade of wildlife 
protection of illegal logging 
and also the illegal fishing in 
Africa and America and 
around the world, in the 
South Pacific with fifteen 
Interpol members countries 
participating.  

Projects like these are 
essential for Interpol to 
sustain its activities that 
include capacity building, 
training, capability building 
and National Centre of 
Europe, Narcotics, and 
police force members 
countries. 
 As Interpol we 
encourage a country to 
connect to Interpol 
databases and used 
effectively and 
systematically to support 

crimes. Each recording input 
by Republic of Seychelles 
into one of the 19 databases 
of Interpol that has to offer, 
and to search done on these 
databases can have a great 
impact to the entire Interpol 
network of 195 countries. 
 For the year 2022 the 
Republic of Seychelles has 
contributed to 190 records 
input into Interpol database. 
Ranking 175 fron 195 
member countries. 
 Seychelles has 
searched for 14,646 
records. Ranking 141 from 
195 countries and has 12 
successful hits of their 
searches ranking 162 from 
195 countries. These 12 hits 
by the Republic of 
Seychelles Police are on 
criminals that would have 
otherwise continue their 
criminal acts in your country 
and elsewhere.’’ 
 Sa i zis donn ou en pti 

snapshot of sa kantite 
travay ki nou fer. Ki par ler 

dimoun pa war me i pe arive 
li. I pe arive. E zis fason 

parey mon’n dir pli boner 
nou bann korperasyon ek 

sa bann lezot pei i en 
investment ki nou fer. E sa 

korperasyon en lot 
investment. 
 E sa bann kantite 
investment ki nou fer ki pou 

anmenn sa rezilta ki nou pe 
rode, pou bring Law and 
Order dan pei. Mersi Mr 

Speaker. 
 

MR SPEAKER 
Mersi. Mon bezwen move on 
pou 9 kestyon. Mon napa 
letan pou kapab pran 

siplemanter lo la. Next 
question 210, Onorab Philip 
Monthy. 

 
HON PHILIP MONTHY 

Mersi Mr Speaker. Bonzour 
Minis. Bonzour Compol e 

lezot manm delegasyon. 
Kestyon i al koumsa;  

Eski Minis pou Zafer 
Entern i kapab enform 

Lasanble si Case 
Administration System 

(CAS), finanse par UNODC 

ki Departman Lapolis ti 
enplimante detrwa lannen 

pase pe fonksyonnen, e si 
wi, ki benefis sa pe 

anmennen pou Lafors 

Lapolis dan son lalit kont 
krim? Mersi Mr Speaker. 

 
MR SPEAKER 

Mersi Onorab. Minis ou 
repons. 

 
MINISTER ERROL 

FONSEKA 
Wi mersi Mr Speaker. Mon 

a les DG kouver sa apre 
mon a kouver mon a wrap it 
at the end. Mersi Mr 

Speaker. 
 

MR SPEAKER 
Tre byen DG. 
 
DIRECTOR GENERAL 

JOSEPH BIBI 
Mersi Mr Speaker. Mersi 

Minister. Mersi Manm 
Onorab pou ou kestyon. Mr 

Speaker, CAS System pe 

fonksyonnen dan tou 
stasyon lapolis enkli bann 

unit spesyalize tel ki CID, 
Statistik e Seksyon Trafik. 

 Sa sistenm i raport 
plizyer benefis pou Lafors 

Lapolis tel ki permet lapolis 
pli byen kapab zer son bann 

rikord statistik;  



Verbatim Report       NAS Sitting            Tuesday 31st October, 2023 
 

Page 45 of 176 
 

Permet lapolis pli byen 
zer son bann case 

anrezistre; 
 Permet lapolis pou 

ranforsi pli byen kosyon ki 
ganny aplike lo serten sispe 

case posesyon drog. 
 I permet kliyan 

oubyen viktim bann ka 
ganny statir son ka, san ki 

i bezwen raport kot lapolis. 
E sa i ganny fer atraver 

sistenm SMS. 
 Mr Speaker, an se 
moman lapolis i dan 

prosesis etablir sa sistenm 
avek bann lezot departman 

Gouvernman, ki lapolis i 
travay pros avek; tel ki 

Servis Prizon, FCIU, Biro 
Atorni Zeneral e osi kot 

Zidisyer.  
Sa i pou ede annan en 

swivi lo sak case anrezistre 
kot sa viktim i a kapab 

konn staz ki son case in 

arive e i kapab swiv progre. 
 Nou osi kontinyelman 

evalye performans nou 
bann zofisye lo sa sistenm. 

E osi ki mannyer nou kapab 
ogmant servis ki sa 

aplikasyon i kapab ofer. 
Zisteman Mr Speaker, 

nou’n osi annan en meeting 
pou fer rantre bann rapor, 

ki nou resevwar lo en 
sistenm nimerik, kot nou pe 

aktyelman servi lokirans. 
 Nou pou lans sa 

sistenm dan nou bann 
stasyon. E osi dan nou Sant 

Komann e Kominikasyon. 
Mersi Mr Speaker. 

 
MR SPEAKER 

Mersi DG. 
 
MINISTER ERROL 
FONSEKA 

Yes, Mr Speaker zis pou 

azout en pti gin lo sa CAS 
System. Ok, modern policing 
ozordi i neseser ki lapolis i 
fer son bann loperasyon 

baze lo lentelizans. So, we 
are talking about 
intelligence-based 
operations. 
 E avek sa ou pe koz lo 

targeted operation. Konmsi 
ou al direkteman lo sa ki ou 

anvi tape. Tousala pou 
bring more efficiency. E sa 

sistenm CAS i ed ou. E osi 
ki nou pe bouz lo la i 

respond kot demann i ete. 

In other words, nou pe 
bouz dan lavenir ki ler en 

dimoun i bezwen lasistans 
lapolis. Piblik i bezwen 

lasistans lapolis. Piblik pa 
bezwen tay kot kordgard e 

nou pou anmenn sistenm 
ki nou pou al direkteman 

kot sa demann i ete e 
respond to that. 
 So tousala i form part 
of sa bann lavansman ki 
nou pe fer. Mersi Mr 

Speaker. 
 

MR SPEAKER 
Mersi Minis. Siplemanter 

Onorab Monthy. 
 

HON PHILIP MONTHY 
Mersi Mr Speaker. Pou link 
up avek Biro Attorney 
General avek Zidisyer i tre 
enportan. Eski ou kapab 

donn nou en dele letan, kan 
ki parti sa progranm pou an 

plas pou ki sa i 
materyalize? 

E osi eski ler sa 
progranm i pou’n ganny 

enplimante dan son 
totalite, nou pou vwar bann 

kriminel si mon kapab dir 
ki annan plizyer lofans kont 

zot. Ki apre zot ganny large 
zot al re komet ankor lofans 

ki dimoun i fristre la deor. 
Eski sa pou ede pou fer 

ki sa bann dimoun i ganny 
deal avek e zot ganny met 

kot zot devret ete e non pa 
an liberte? Mersi. 

 
MR SPEAKER 

Mersi Onorab. Minis? 
 

MINISTER ERROL 
FONSEKA 

Mersi Mr Speaker. I will give 
the honours to DG Bibi. 
 

MR SPEAKER 
DG, ou annan laparol. 

 
DIRECTOR GENERAL 

JOSEPH BIBI 
Mersi Mr Speaker. Nou 

lentansyon se pou travay – 
nou’n deza konmans travay 

avek sa bann lofis ki mon’n 
mansyonnen pli boner. 

Sirtou Zidisyer avek Biro 
Atorni Zeneral. 

E letan ki nou expert 
ki’n ed nou devlop sa 

sistenm ti vini. Nou ti 

annan bann meeting avek 
sa bann departman. E baze 

lo availability pou zot Bidze 
ki mon mazinen zot in mete 

pou 2024, sa expert pou 
retournen pou kapab fer zot 

ganny akse avek sa 
sistenm. E sa i ava permet 

nou parey mon’n dir annan 
sa travay kontinyel from 
lapolis to lezot lazans. 

 E osi ou dezyenm bout 
ou kestyon an se ki konsern 

bann dimoun ki sorti kot 
prizon. E sa sistenm pou 

kapte natirelman lekel 
bann dimoun ki’n ganny 

release.  
Ki en mannyer ki 

lapolis i kapab keep track lo 
zot – pa neseserman zis 

kote zot ete. Me osi si zot 
komet en lot krim pou vwar 

deza dan database poudir 

zot en repeated offender. E 
anmenn zot pli boner devan 

lazistis. Mersi Mr Speaker. 
 

MR SPEAKER 
Mersi DG. Mon a ganny 

letan pou en siplemanter. 
Onorab Pillay. 

 
HON SEBASTIEN PILLAY 

Mersi Mr Speaker. De pwen 
pertinan dan sa kestyon. 

Orizinalman sa sistenm ti 
ganny mete avek sipor 

UNODC si mon pa tronpe, 
an relasyon avek bann 

commitments ki nou ti fer 
pou nou fer legal finish lo 

size piratri. 
 Now going forward, 
nou war poudir nou pe al 
angaz nou ankor dan en 

nouvo rol legal finish avek 

EU. E mannyer mon 
konpran Gouvernman in 

fini pe konmans pran 
larzan ek EU pou fer 

reparasyon lo prizon Marie 
Louise, menm avan ki 

Lasanble ti aprouv 
rezolisyon, pas rezolisyon. 

 Eski as part of sa bann 

nouvo commitment lo legal 
finish, Gouvernman pe osi 

rod fason pou upgrade sa 

case management system? 
Akoz apre sa kantite letan 

ki in an plas sa bann 
sistenm i bezwen ganny 

upgraded at least tou le 
5an. 

 Sa ki pou nou ti antre 
an plas mon krwar an 

2015. In almost now fer 

8an. So i bezwen ganny 
upgraded. So eski dan sa 

larzan ki zot in fini pran ek 
EU san ki Lasanble in 

aprouve, zot pa pe rod en 
fason pou zot at least 
upgrade sa case 
management system, pou 
fer ki i ava respond avek 

bann nouvo legzizans, ki zot 
pe al mete lo nou servis ki 

nou annan lenvestigasyon e 
management an se ki 

konsern lapolis? Mersi Mr 
Speaker. 

 
MR SPEAKER 

Mersi Onorab. Minis, ou 
repons. 

 
MINISTER ERROL 

FONSEKA 

Mersi Mr Speaker. Zis avan 
mon reponn sa kestyon lo 

case management system 
modernising it. Zis mon oule 

fer resorti ki ou statement 
Onorab i fo, ki Gouvernman 

in ganny peye already avan 

sa case, sa lagreman in 
anmenn isi dan Lasanble. 

 So sa i pa leka. So 
annou pa al dan bann 

zistwar ki pa vre. Me ou 
kestyon lo – par kont ou 

kestyon lo case 

management i valab. En 
keksoz ki nou bezwen al lo 

la i sa case management i 
ankor bon li. Be selman i 

annan lezot platform ki ou 
kapab integrate menm sa 

mannyer i ete ozordi. E sa i 
enportan ki osi nou pa zis 

sanz sistenm fer nouvo 

depans and all that. 
 I annan en kantite 

good usage. E to be honest 
with you nou pa ti a pe fulfil 
son total capacity and 
efficiency. Annou fer keksoz 
byen avan, zis nou al nouvo 

gadgets. Me selman ki nou 
pou anmennen nouvo i en 

platform pou li clone avek. 

 Sa platform i a donn 
nou plis abilite pou servi 

piblik. Zis  par kont nou 
bezwen kapab servi piblik 

ki ler zot bezwen reach 
lasistans lapolis in the 
future very soon, ki zot 
kapab fer li lo zot 

smartphone. E zot pa 

bezwen tay kot kordgard 
parey mon’n dir boner. 

 E lo la ou kapab pin zot 
kot zot ete. Anvoy ou bann 

response direkteman kot 
zot pou bezwen servi. E so 

… E tou sa bann demann ki 
lapolis i gannyen nou 

platform i pou mars lo en 
ticketed system. 

 In other words, ler en 
dimoun i fer en complaint, i 
fer en demann i ganny en 
ticket number. 
 E until sa event i pa 
ganny terminen, i pa ganny 

resolve i reste lo ou sistenm 

la. So menm ler en shift i 
handover, i pou bezwen 

take up sa bann items - sa 

bann event ki pa ankor 
ganny terminated. E it 
needs to be completed and 
resolve finally. 
 E tousala i bann efikas 
ki pou fer nou kapab 

monitor and evaluate nou 

bann operators, ler zot pe 
travay ek sa. So sa platform 

i al dan plizyer lezot keksoz, 
ki mon pa le bore zot en pti 

gin lo sa bann detay. Be 
selman tousala i pou 

anmenn the efficiency of 
lapolis. 
 Legal system yes. 
Legal i la li i ganny sanze, i 
ganny amended parey 

nou’n war lot semenn. E 
toultan ek sa bann nouvo 

krim you’ve got to be on 
your toes. Sa bann legal 
expert i a ed ou akoz san 

legal finish nou pe gat nou 
letan. 

 So ler mon anmenn 
amannman next time, 
please support it because sa 

parey mon’n dir i fluid, i 
bezwen sanze. E nou 

bezwen keep up to date with 
the legal side of it. Thank 
you very much. Mersi Mr 
Speaker. 

 
MR SPEAKER 

Mersi. Onorab mon bezwen 

move on letan i pa permet. 
Ou kapab fer en 

klarifikasyon direk vit 
silvouple. 

 
HON SEBASTIEN PILLAY 

Mersi Mr Speaker. Mon pou 
al direk lo mon pwen. Dan 

kestyon ki mon’n demann 
Minis mon ti’n seek 
advance ki zot ti’n pran 

avek EU. E la mon pou 
quote Minis. Minis ti dir 

“we’ve got one 1.5 million 
EU advance. 

 €665,440 
refurbishment of prison  

€263,860 lekipman 
reinforcement e 3998,000 

expert services.” 
 So Mr Speaker, se 

Minis ki ti donn nou sa 
bann figures ki nou’n 

gannyen as an advance. So 
mon krwar dan statement 
ki mwan mon’n dir Minis pe 

dir ki mwan sa ki mon’n dir 
i fo. I pa korek e Minis i 

devret retract sa statement. 
Akoz se li dan Lasanble ki’n 

koz lo €1.5 million advance 
ki nou’n gannyen. 
 So mon ti a kontan i 

retract son statement ki in 
fer Mr Speaker. 

 
MR SPEAKER 

Bon i neseser. Minis i kapab 
eksplike. 

 
MINISTER ERROL 

FONSEKA 

Mr Speaker, in fact mon pa 
pou retract okenn 

statement, akoz sa ki mon’n 
dir i vre sa ki li in dir i fo. Sa 

ki mon’n eksplike sa 
breakdown is the allocation 
akoz it’s an allocation. E ou 

ti demann mwan ki 
mannyer i pou ganny 

partaze - one of the MNAs in 
demande la e mon’n eksplik 

zot sa. 
 So mon retain ki nou 

pann anmas larzan avan 
nou’n fini sinyen. Tousala i 

allocated monies which is 
their e sa breakdown mon’n 

donn ou. So mon larepons i 

ankor korek, e mon hope ki 
ou ava fer en apology pou 

blanm nou ki’n pran larzan 
ler nou pa ankor ganny 

pran. Mersi Mr Speaker. 
 

MR SPEAKER 
Mersi Minis. Nou a al lo 

prosen kestyon 211, 
Onorab Egbert Algae. 

 

HON EGBERT AGLAE 
Mersi Mr Speaker. Bonzour 

Minis avek ou panel. 
Compol, Direkter e Depite e 

tou dimoun a lekout. 
Kestyon comme swivan; 

Avek logmantasyon 
dan krim e vol, eski Minis i 

kapab eksplik sa Lasanble 
ki bann mezir pli konkret 

pou asir sekirite e lape dan 

nou pei? Mersi. 
 

MR SPEAKER 

Mersi Onorab. Minis, ou 
repons. 

 
MINISTER ERROL 

FONSEKA 
Mersi Mr Speaker. Mon 

computer ti’n mor en kou ek 
mwan. Mersi Onorab pou 

ou kestyon. Mr Speaker, 
mon realize ki sa kestyon 

ti’n ganny reponn ler nou ti 
vin dan Lasanble 4 semenn 

pase. Be mon a pas ek ACP 
Desnousse pou cover en pti 
sa bann pwen. Mersi Mr 

Speaker. 
 

MR SPEAKER 
Tre byen. Asistan 

Komisyoner. 
 

ACP ANTOINE 
DESNOUSSE 

Mersi Mr Speaker. Bonzour 
tou Manm Onorab. Mersi 

Minis. Mr Speaker, parey 
Minis in dir i en kestyon ki 

nou ti reponn apepre 4 
semenn pase.  

E pou satisfer loter 
kestyon Mr Speaker. 

Lapolis pe kontinyen 
ranforsi prezans son bann 

zofisye dan kominote, dan 

tou bann rezyon lo Mahe, 
Praslin ek La Digue. Mersi 

Mr Speaker. 
 

MR SPEAKER 
Mersi. Onorab Algae, ou 

annan siplemanter? 
 

HON EGBERT AGLAE 
Mersi Minis. Mersi Depite. 

Mr Speaker, letan kestyon 
ti vin dan Lasanble ki pa 

mwan ki ti demande. Sa i 
mon kestyon orizinal. 

Lenpresyon ki Minis ti donn 
nou se ki i annan en bes 

dan krim ek vol. Letan nou 
regard statistik Mr Speaker, 

ki nou’n gannyen atraver 
Biro Statistik i diferan. 

 Mon ti a kontan petet 
zot donn nou en pe 

leklersisman. Par egzanp 
dan public order offences i 

annan bann cases ki’n 

ganny increase by 92.5%.  
Robberies 21% 

increase.  
Burglaries 11% 

increase. 
 Frod 46.8%.  

Theft 5.3%. 
 Sa ki mon anvi 

demande Mr Speaker, akoz 

i annan bann ka ki pe 
ganny raporte. I annan ka 

osi ki pa pe ganny raporte. 
Baze lo sa bann levennman 

ek lensidan sa ki mwan 
mon anvi konnen se what is 
ki zot pe fer konkret? Se sa 
ki dan mon kestyon. Pli 

konkret. 
Lanfaz i lo pli konkret 

akoz nou santi poudir i 
merit ankor annan en pe 

plis zefor sirtou kot i 
konsern kominote. Akoz 

dimoun ankor pe ganny 
terorize, trespassing lo 

propriyete ki zis i pran. 
Vol e dimoun nepli 

annan konfyans pou al 
menm kot lapolis pou al 

raporte. I dir ou akoz 
konman ou pou al raporte 

apre mon war entel i pase 

ankor. So, what is being 
done more concretely? Sa ki 

nou anvi konnen pou asire 
ki lepep i viv an sekirite. 

Mersi. 
 

MR SPEAKER 
Mersi. Zis pou eksplike, 

repran menm kestyon i pa 
zis akoz menm Manm ki 

demande. Si en lot Manm i 

demande sa kestyon i vin 
valid apre 6 mwan. 

 Me i zis en kestyon 
word. I zis en kestyon fraz 

ou kestyon pou fer sir ki i 
pe demann nouvo eleman. 

Mon konpran ou pwen pli 
konkret. Me selman zis pou 

nou gard lareg Lasanble zis 
sey fraz kestyon pou 

demann nouvo. Minis, eski 
ou annan en repons pou 

azoute? 
 

MINISTER ERROL 
FONSEKA 

Mersi Mr Speaker. Mon a 
pas sa avek ACP Desnousse 

pou kouver sa. Mersi. 
 

MR SPEAKER 

ACP Desnousse, wi. 
 

ACP ANTOINE 
DESNOUSSE 

Mersi Mr Speaker. Mersi 
Onorab pou ou kestyon. Mr 

Speaker, i enportan pou 
note ki patrol ekstrenm i ti 

kontinyen annan dan 
kominote. In kontinyen 

annan bann patrol ki’n 
ganny fer pandan lannwit 

ziska bomaten. Nou’n 

annan bann tim spesyal 
ki’n konmans patrol depi 

9er diswar ziska 5er-6er 
bomaten. Sa in ganny fer 

toulezour. 
 E mon ti a kontan dir 

osi ki nou rate deteksyon 
osi i monte. Akoz ler nou pe 

vwar kantite dimoun ki pe 
ganny rimann prizon; ki pe 

ganny rimann dan nou 
bann kordgard tou le 

semenn pe annan. 
 E alor nou vwar poudir 

lapolis nou konsernen. Me 
avek bann krim e in annan 

en ka ki’n pase dan rezo 
sosyal, kot tou dimoun ti 

vwar kot en madanm in 
ganny agrese dan en 

magazen Beau Belle, i pa’n 
pran bokou letan pou 

lapolis aret sa de dimoun. 
 E la ankor nou pou 

remersye manm piblik ki’n 
donn nou lenformasyon, 

ki’n ed nou pou nou aret sa 
bann dimoun. E trwa kar sa 

bann ka ki pe arive ozordi 
pe ganny dekouver. 

 Bann patrol ki nou pe 
fer i pe anmenn keksoz. E 

mon ti a kontan dir bann 

dimoun ki lo lalis ‘’Wanted’’ 

ki pe kasyet la deor. Apartir 
la nou pe sorti ankor la, pli 

for pou nou fer sir ki nou 
aret bann dimoun ki 

popilasyon i aret ganny 
terrorize. 

 Me i enportan note ki 
dernyerman osi, sa bann 

krim in annan en 
rediksyon. Rediksyon akoz 

bann dimoun ki ti pe teroriz 
lapopilasyon in ganny arete 

e sa bann dimoun in ganny 
met swa rimann Remand 
Centre or zot dan bann 
stasyon lapolis pe ganny 

remand. 
 Mr Speaker, nou pe 

kontinyelman annan bann 
patrol pli serye, pli direk 

pou nou aret bann dimoun. 
Dernyerman nou’n 

konmans fer bann patrol lo 

playground anvil, kot ti 
annan bann serten krim ki 

ti ganny komet kot zanfan 
lekol ti pe servi drog. 

Nou’n konmans antre 
dan tou sa bann landrwa. E 

mon krwar ki avek resours 
ki nou annan, sirman Mr 

Speaker, nou lo semen nou 
lo teren dan kominote. E 

nou pou kontinyelman la 

pou fer sir ki dimoun i pas 
en bon nwel ek en bon 

lannen. Mersi Mr Speaker. 
 

HON EGBERT AGLAE 
(Off-Mic) 
 
MR SPEAKER 

Ou annan en klarifikasyon, 
Onorab? 

 
HON EGBERT AGLAE 

Yes, Mr Speaker. Mr 
Desnousse la wi mon 

satisfe ek ou larepons. E 
rest assured ki quarter 
2024, nou pou anmenn 
ankor en kestyon parey, 

pou nou ganny en 
kontrandi ki pe pase, ki zot 

pe fer. Akoz dimoun i anvi 
konnen e zot santi zot an 

sekirite. Sa ki kontan mon 

pe demande, sa ki pa 
kontan sorry. Mersi Mr 

Speaker. 
 

MR SPEAKER 
Mersi Onorab. Dan 6 mwan 

ou kapab Onorab. Mersi. 
Kestyon 212, Onorab 

Michel Roucou. Mon’n war 
ou’n lev lanmen Onorab 

Esparon. Ou pou demann 
son kestyon? Pran laparol. 

 
HON REGINA ESPARON 

Mersi Mr Speaker. Mr 
Speaker, mon pe pran 

laparol pou demann 
kestyon lo non Onorab 

Michel Roucou ki pa la 
ozordi. Me ki pe reprezant 

nou Lasanble aletranze lo 
en misyon. Son kestyon i al 

koumsa; 
Vi ki nou pe vwar 

bokou moter ou scooter ki 
pe kontinyelman ganny sezi 

an koneksyon avek bann 
aktivite ilegal, eski Minis i 

kapab dir Lasanble ki 
Departman Lapolis pe fer 

pou dekouraz sa bann tel 
aktivite? Mersi. 

 
MR SPEAKER 

Mersi Onorab. Minis. 
 

MINISTER ERROL 
FONSEKA 

Mersi Mr Speaker. Mersi 
Onorab pou ou kestyon. Mr 

Speaker, premyerman 

scooter i en modalite 
transpor. E i osi en bon 

fason pou bann pti biznes 

fer zot delivery ek sa pri 
karbiran ki pa tro bon 

marse ozordi.  
Me nou osi konnen ki 

en scooter i en bon fason 
distribye serten sibstans 

ilegal. Wi, nou fer plizyer 
sezisman e osi anmas 

lenformasyon enportan ki 
ed nou konbat sa fleo drog. 

 E taler ACP i a donn 

Lasanble enn de pti 
statistik. Me pou reponn 

kestyon direkteman nou 
focus i reste pa lo scooter 
me lo nou border control. 
Nou aksyon i reste 

premyerman lo supply 
chain ki nou bezwen boost 
sa bann supplier chain. 
 E sanmenm sa nou pe 
touzour ranforsi kontrol 

nou maritime, nou port, nou 

airport, nou sea access. E 
tou mouvman lo nou border 
i byensir i en bon 
lankadreman lentelizans 

pou marye avek sa. 
 So wi problenm scooter 
i kapab war konman en 
problenm. Selman nou 

problenm i pa scooter. Nou 

problenm i sa krim ki pe 
ganny arive e scooter i 

ganny servi pou sa. Mon a 
pas en pti kou ek ACP 
Desnousse pou kouver sa 
bann. Mersi. 

 
MR SPEAKER 

Tre byen. Asistan 
Komisyoner. 

 
ACP ANTOINE 

DESNOUSSE 
Mersi Mr Speaker. Mersi 

Minis. Mersi Onorab pou ou 
kestyon. Mr Speaker, 

Seksyon Trafik dan Lafors 
Lapolis in pandan lannen 

2021 rikord 46 ka aksidan 
lo scooter. An 2022 in rikord 

47 ka e ziska la an Oktob 
2023 nou’n rikord 40 ka. 

 E parmi sa bann ka in 
annan bann sif swivan; 

 An 2021 nou ti annan 

2 ka fatal lo moter.  
2022 ti annan en ka 

fatal lo scooter avek 1 lo 
moter. E an  

2023 ziska la in annan 
2 ka fatal lo moter. 2021 ti 

annan 7 ka fatal parmi 
moter. 

An tou 2022 ti annan 
16 ka fatal e ladan en moter 

ek enn lo scooter. 2023 la in 

annan selman 1. 2021 ti 
napa okenn ka fatal ki 

enplik scooter ki ti napa son 
lasirans, swa road license, 
swa license pou anmenn en 

scooter. Savedir rider ki ti 
napa en license. 
 E pou 2022 ti annan 
selman enn sa bann ka. E 

la pou 2023 nou pa ankor 
rikord okenn ka ki’n enplik 

scooter ki ti napa lasirans 

oubyen license. Tou bann 
scooter ki lapolis in sezi 

ziska ozordi in ariv anviron 
75. 

 Mr Speaker, i enportan 
note ki lapolis in aret 339 

scooter avek motorcycle an 
total depi Zanvye ziska la. 

Tou sa bann scooter ki 

lapolis i sezi i ankor avek 
nou. I annan ki bann 

scooter vole, ki sirman 
lapolis or son met in vini in 

rann. I annan bann ka ki 
nou pe fer lezot avek. I 

annan ka ki pe ganny 
anmenn devan Lakour. 

Bann ka vol tousala pou 

Lakour deal avek. 
 Lapolis i servi bokou 

lenformasyon ki i ranmase 
avek manm piblik, rod son 

prop lenformasyon pou 
deal ek sa bann mouvman. 

Pa zis moter or scooter. Me 
tou bann veikil ki pe 

transport e fasilit trafik 
drog ki nou lobzektif 

prensipal. Mersi Mr 
Speaker. 

 
MR SPEAKER 

Mersi Asistan Komisyoner. 
Siplemanter Onorab 

Esparon. 
 

HON REGINA ESPARON 
Mersi Mr Speaker. Mr 

Speaker, mon ti anvi 

demann avek DCP ki 
kantite sa bann scooter ki 

zot in pran, ki zot in rann. 
Ou’n dir i annan bokou ki 

ankor avek zot. E ki fason 
zot dispose sa bann 

scooter? 

Eski zot zis kit li dan 
yard kot Central Police 
Station pou konbyen letan? 
Pou konbyen letan 

normalman letan ou’n sezi 
ki ou gard sa scooter avek 

zot? 

E si zot anvi dispose sa 
scooter dan ki fason zot pou 

dispose li, atraver en 

auction sale, atraver? Epi si 
i pas 6 mwan sa dimoun pa 

ankor reklanmen ki zot pou 
fer avek? Mersi. 

 
MR SPEAKER 

Ok Onorab, mersi. Okenn 
detay? Yes, Mr Desnousse. 

 
ACP ANTOINE 

DESNOUSSE 

Mersi Mr Speaker. Mersi 
Onorab. Onorab sif ki nou’n 

rann mon pa napa la avek 
mwan me mon kapab fer zot 

gannyen. Ki nou fer se ki ler 
bann scooter i ganny 

anmennen. Nou tou nou 
konnen poudir en transpor 

ler i ganny anrezistre i 
annan en chassis number or 
en engine number. 
 E sa i ganny vwar. En 
dimoun i vin avek son 

dokiman lanrezistreman e i 
ganny regarde avek sa 

scooter. Nou dekouver i pou 
li nou rann li. Me i annan 

bann ka kot ler pou nou fer 
sa, nou fer lanons.  

Nou met lanons parey 
nou’n fer dernyerman. In 

annan dimoun ki’n vini ki 
nou’n vwar poudir zot 

scooter i pou zot ouswa 
moter ki nou’n rann. 

 Me par kont i annan 
bann sityasyon ki VTS osi i 

alarm nou. I fer nou konnen 
poudir be la i annan en 

scooter ki’n vini ouswa en 

moter ki son engine 
number, swa chassis 
number i pa koresponn 
avek son lanrezistreman 

inisyal ki ti ganny fer e nou 
azir lo la. 

 E nou pa ankor antre 

dan ka auction sale. Me 
sirman nou pou bezwen 

antre ladan. Nou’n 
konmans annan diskisyon 

avek management, Compol 
pou nou konmans mazinen 

ki nou fer avek sa bann 
scooter ki lo nou yard. 
Sirman i pou bezwen annan 

serten auction sale ki ganny 
fer. 

 Me i enportan note osi 
ki nou annan bokou bann 

ka, bann scooters ki’n 
ganny anmase se bann 

dimoun ki taye i kite. Akoz 
en scooter i annan en limero 

lo li ki pa koresponn avek 
okenn limero. Ouswa en 

limero ki pou en loto. 



Verbatim Report       NAS Sitting            Tuesday 31st October, 2023 
 

Page 58 of 176 
 

E alor ler i vwar lapolis 
i taye, i kite, i ale, ouswa i 

annan bann ki jump 
roadblock e nou tay deryer 

li pou nou nobou vwar ki i 
pe anmennen. E nou tou 

nou konnen ozordi en 
scooter plizoumwen i ganny 

servi pou transport bokou 
ka bann keksoz ilegal. 

Mersi Mr Speaker. 

 
MR SPEAKER 

Mersi. Ok, en siplemanter 
Onorab Pillay. 

 
HON SEBASTIEN PILLAY 

Mersi Mr Speaker. Mr 
Speaker, mon pe ekout sa 

dernyen larepons mon ti a 
kontan ganny en presizyon. 

Kestyon ki pe demande i 
demann ki konekte avek 

bann aktivite ilegal. Savedir 
in annan plizyer konsern ki 

bann scooter i ganny servi 

koman bann transporters.  
I ganny servi konman 

bann lookouts. I ganny servi 
konman zot konekte avek 

en lot krim ki pe pase. Sa ki 
lapolis pa’n kapab reponn. 

Ki mon ti a kontan ganny 
presizyon, se konbyen 

scooter ki zot in size ki 
konekte direkteman avek 

bann aktivite ilegal?  
Savedir lookout, 

transportasyon, al fer 
burglary pou zot sove apre 

bann keksoz koumsa. Bann 
ki’n ganny sezi an relasyon 

avek aktivite ilegal dan sa 
ou pa sipoze pe rann sa 

scooter. Akoz in part of the 
commission of a crime. Alors 
i pa kapab ganny rann avek 

son owner. 
 I ganny forfeited. So 
konbyen sa bann scooters 
an kestyon ki zot annan.  

Dezyenmman Mr 

Speaker, vreman vit mon 
war i drol lo kote LDS pa pe 

koz lo Mosyon ki zot menm 
zot ti anmennen. 

 
MR SPEAKER 

Be ale koze ou poz ou 
kestyon. 

 
HON SEBASTIEN PILLAY 

Resanman i fer lapenn pou 

war en. So ki’n arive apre ki 
mazorite LDS in pas ankor 

en Mosyon anmenn par 
Onorab Porice, non? 

Konmsi ki Minis ki ou’n fer 

avek sa bann Mosyon? Eski 
zis kote mazoriter i pas 

Mosyon ou pou ekoute? 
Konmsi ki mannyer 

Gouvernman i deal ek bann 
Mosyon ki kote mazoriter i 

pase dan Lasanble? Mersi 
Mr Speaker. 

 
MR SPEAKER 

Ok, Onorab i annan en 
kestyon la. Ou siplemanter 

i devret lo sa kestyon. 
 

HON SEBASTIEN PILLAY 
Be mon’n demann mon 

siplemanter lo sa kestyon. 
Mon le ganny presizyon 

mwan. 
 

MR SPEAKER 
Pa lo kestyon Onorab 

Porice. Minis, eski ou 

annan okenn in demann en 
sif? 

 
MINISTER ERROL 

FONSEKA 
Wi, mon a les ACP reponn 

sa. apre si i mank en bout 
mon a fill ladan. 

 
MR SPEAKER 

Alright. Mr Desnousse si ou 
annan okenn 

lenformasyon. 
 

ACP ANTOINE 
DESNOUSSE 

Mersi Mr Speaker. Mr 
Speaker, i enportan note ki 

sa bann moter ki’n ganny 
pran sa 75 i bann 

suspicious cases ki swa zot 
ti pe anmenn en keksoz 

ilegal, swa napa patant, 
napa lasirans. 

E se pou senp rezon ki 
3 kar sa bann ka bann 

dimoun i kit – zot kit moter 
zot taye. Akoz zot konnen 

poudir zot pa kapab tay 
avek enn sa bann 950cc ki 

lapolis i kapab lo la ouswa 
en transpor. 

E mon kapab dir ki 75 

moter in ganny pran. E 
tousala i bann suspicious 
cases pou anmenn keksoz 
ilegal. E alor nou kit ek nou. 

Nou pa rann moter avek 
owner akoz nou bezwen. Si 

in ganny vole sirman. Ler i 

annan en case nou bezwen 
rann moter avek son owner. 
Nou annan bokou bann ka 

ki moter i ganny rann avek 
owner. 

Me dan sa bann lezot 
ka kot i annan bann 

suspicious cases la nou fer 
bann lanket. E apre nou 

determinen, swa nou pou 
vann li lavant alankan 

ouswa nou pou dispose of lo 
landfill laba kot i kraz bann 

metal. Mersi bokou Mr 

Speaker. 
 

MR SPEAKER 
Mersi. Bon prosen kestyon 

213, Onorab Regina 
Esparon. 

 
HON REGINA ESPARON 

Mersi Mr Speaker. Mr 
Speaker, eski Minis pou 

Zafer Entern i kapab 
eksplik Lasanble demars ki 

pe ganny fer pou pey 
konpansasyon bann zofisye 

ex-ANB ki ti ganny aksidan 
abor dav Iranyen an Avril 

2018 e Fevriye 2019? Mersi. 
 

MINISTER ERROL 
FONSEKA 

Mersi Mr Speaker. Mersi 
Onorab pou ou kestyon. Mr 

Spekar, avek lanons ki 

Prezidan pei ti fer dan en 
meeting piblik, tou dokiman 

in ganny anvoye already 
kot Biro Prosekiter Zeneral 

e a okenn moman sa 
peyman i a ganny fer. Zot 

pre pou conclude lo la. 
Mersi Mr Speaker. 

 
MR SPEAKER 

Mersi. Onorab ou annan 

siplemanter? 
 

HON REGINA ESPARON 
Mersi Mr Speaker. Mr 

Speaker, Minis in dir a en 
moman be depi lannen pase 

mon back and forth avek Mr 
Bibi lo sa size. E mon 

konnen poudir i annan sa 
bann ex-zofisye osi ki’n vin 

vwar Mr Bibi. 
E dan mon distrik mon 

annan mwan 3 sa bann 
dimoun ki pe ale vini. Be 

selman zot pa pe ganny sa 
garanti. Zot pe toultan dir a 

en moman donnen pou 
ganyen. Ti dir Zen, ti dir 

Fevriye me ziske prezan 
nou pa pe gannyen sa 

larepons konkret poudir by 
Desanm zot pou’n fini 
ganny peye. Mon ti ava 

kontan en larepons en pe 
pli presi Minis. 

E mon ti ava osi 
kontan konnen antou nou 

pe koz konbyen zofisye ki ti 
ganny involve, konmsi ki ti 

ganny aksidan lo sa dav 
2018 e osi konbyen an 

2019? Mersi. 
 

MR SPEAKER 
Mersi. 

 
MINISTER ERROL 

FONSEKA 
Mersi Mr Speaker. Mersi 

Onorab. I vre akoz sa ki ou 
pe dir i vre ki in drag on. In 

drag on en kantite depi 

2018 sa, 2018-2019. So 
vreman i annan dimoun ki 

anpasyante ek sa. Me mon 
asir ou ki the executory 
order in ale e AG will 
anytime fini ek sa. Me 
parkont mon a donn DG 
laparol pou koz en pti gin lo 
sa bann ka statistik sa 

bann dimoun ki enkli. 
 

MR SPEAKER 

Tre byen. DG. 
 

DIRECTOR GENERAL 
JOSEPH BIBI 

Mersi Mr Speaker. Case ki 
Onorab pe refer i endike ti 

ariv 2018 e 2019. Dan tou 
le de ka dav ki zofisye 

lapolis ti lo la sa letan ANB. 
E zofisye militer ki enkli 

Coast Guard e Special 
Forces ti lo la. Dan premye 
ka ti eksploze. Dan 

dezyenm ka ti pran dife. 
 Pou sa premye ka an 

Avril 2018 ti annan 5 
zofisye ex-ANB ki ti ganny 

blesir grav. E lapolis ti tret 
sa lensidan parey okenn 

lensidan aksidan dan 
travay. 

 Pou sa enn Fevriye 
2019 kot dife ti pran lo sa 

dav, e enn manm lekipman 
Iranyen ti ganny brile e 

perdi son lavi. Nou bann 
zofisye lapolis ki ti abor pa 

ti neseserman ganny okenn 
blesir grav. 

 Mr Speaker, pou sa 

case Avril 2018 parey Minis 
in fer resorti. Prosedir 

neseser ti ganny swiv 
atraver lakonpannyen 

lasirans an premye lye pou 
konpansasyon. 

Lakonpannyen lasirans ti 
ofer en sonm konman 

konpansasyon e sa bann 
zofisye ti refize pran, akoz i 

ti en sonm ki ti ase ba. 
 Pou sa rezon lapolis ti 

pran en lot lapros anver sa 
ka e anvoy li kot Biro Atorni 

Zeneral, pou ki 
Gouvernman i ava kapab 

pey en konpansasyon en pti 
pe pli sibstansyel. 

 Mr Speaker, Biro 
Atorni Zeneral ti 

rekomande atraver Minister 
Finans dan 

ladministrasyon presedan. 
Me Minister Finans pa ti 

onor sa langazman. E pli tar 
avek nouvo 

ladministrasyon en lot 
lenstriksyon ti ganny 

donnen e Biro Atorni 
Zeneral in repran sa case e 

ziska la i dan zot posesyon. 
E parey Minis in dir 

any time ki mon kapab 

donn en pti pe pli dat pli 
presiz, enn fwa ki mon 

ganny en kominike sorti kot 
Biro Atorni Zeneral mon a 

kominik sa avek Manm 
Onorab. Mersi Mr Speaker. 

 

MR SPEAKER 
Mersi. Ok, wi, Onorab 

Esparon. 
 

HON REGINA ESPARON 
Mr Speaker, Mr Bibi in dir 

nou poudir an Avril ti 
involve 5. An Avril 2018 ti 

involve 5 be Fevriye 2019 ti 

involve konbyen zofisye? Ou 
pa’n donn mwan sa sonm. 

Mersi. 
 

DIRECTOR GENERAL 
JOSEPH BIBI 

Mersi Mr Speaker. Mon pe 
donn ou sa sonm 5 akoz se 

sa 5 ki ti fer laplikasyon pou 
konpansasyon. 

 
MR SPEAKER 

2019? 
 

HON REGINA ESPARON 
Mr Speaker, i pa’n donn 

mwan sif pou 2019. 
 

MR SPEAKER 
Wi, wi, mon konpran. Ler i 

ti reponn i ti dir personn 
pa’n ganny blesir grav. Mon 

pa konnen si i kapab 
klarifye avek sif. DG?. 

DIRECTOR GENERAL 
JOSEPH BIBI 

Mersi Mr Speaker. Mr 
Speaker, ler mon’n vin lofis 

2021 se sa 5 ki ti’n fer 
laplikasyon pou 

konpansasyon. So mon pa 
pou konnen konbyen ti 

annan pou 2019. 
 

MR SPEAKER 
Mersi. Onorab Pillay ou ti’n 

lev lanmen pou 
siplemanter? Nou napa 

bokou letan, fer li silvouple. 
 

HON SEBASTIEN PILLAY 
Mersi Mr Speaker. Mon pou 

fer li vit. Sa size in ale vini 
avek Biro Atorni Zeneral 

avek Minister Finans. 
Ennler Biro Atorni Zeneral 

ki donn ki dir en keksoz. 
Minister Finans pa oule 

peye. 
 Eski ou pe konfirm ek 

Lasanble ki safwasi baze lo 
lenstriksyon ki Biro Atorni 

Zeneral pe donnen Biro 
Prokirer Zeneral pe donnen, 

ki Minister Finans pou 
dakor pou pey 

konpansasyon sa bann 

ansyen zofisye ANB, ki’n 

sibir injury pandan sa dhow 
fire, sa leksplozyon? Eski 

ou pe konfirmen la avek 
nou? 

 E dezyenmman very 
quickly, eski ou kapab dir 
nou prenon kont ki ou 

annan bann zofisye ki pou 
pran par dan bann high risk 
intervention. E dernyen fwa 
nou ti koz ek ou lo en 

lasirans pou sa bann 
zofisye. Akoz lasirans ki zot 

pe servi i toultan claim pou 

ekstrememan ba. 
 Eski zot pe konsidere 

revwar lasirans, pou bann 
zofisye ler zot pe al fer bann 

high risk intervention parey 
sa enn, kot i ava annan swa 

perdi lavi, swa perdi en 
limb, swa ganny afekte? 

Eski ou kapab reponn sa? 
Mersi Mr Speaker. 

 
MR SPEAKER 

Mersi. Minis? 
 

MINISTER ERROL 
FONSEKA 

Mersi Mr Speaker. Mersi 

Onorab pou ou kestyon. I 
vre in drag on. Be mon ti a 

kontan si sa bann kestyon 

ti ganny demande an 2018-
2019. Akoz in drag on depi 

sa lepok. La nou pe rezourd 
li. So come on ou konpran ki 

mon pe sey dir la en. 
 Nou’n tarde avek sa, 

nou’n tarde ozordi. Nou pe 
dir ki pe arive. Be akoz nou 

pa ti adres sa dan 2018? 
 

MR SPEAKER 
Ale dir nou kote nou ete la 

Minis. Mersi. 
 

MINISTER ERROL 
FONSEKA 

Ok sorry Mr Speaker. So 
parey mon’n dir mon asir 
ou Onorab nou’n fer en 

executory order sa pe al 
arive. So, rest assured sa pe 

ganny arive. Lo kestyon 
lasirans i en keksoz ki nou 

bezwen met dan Bidze, si 

Bidze i permet. So mon pa 
oule fer commitment right 
now. Mersi Mr Speaker. 
 

MR SPEAKER 
Mersi Minis. Onorab 

Georges, bref silvouple. 
 

HON BERNARD GEORGES 

Mersi Mr Speaker. Very 
brief Mr Speaker. Mr 

Speaker, mon kestyon pou 
Minis i senp. Mersi Minis, 

pou fer nou rapel ki sa 
lensidan ti arive an 2018 e 

sa ti anba en lot 
ladministrasyon. E ki 

prezan nou, nou pe vin 
regle zot problenm. 

 Eski mon’n konpran 
ou byen Minis, ki ou ti dir 

ki an 2018 dan sa de 
loperasyon bann manm 

ANB ki en Lafors Lapolis, ti 

lo en misyon konzwent avek 
Coast Guard ki Lafors 

Militer? Eski ou pe 
konfirmen ki an 2018 

militer avek lapolis ti pe fer 
en joint operation? Mersi. 

 
MR SPEAKER 

Mersi. Minis. 
 

MINISTER ERROL 
FONSEKA 

Sa i korek Mr Speaker e 

byensir sa joint operation i 
toutafe normal. Mersi Mr 

Speaker. 
 

MR SPEAKER 

Bon, nou a kapab bouz lo 
prosen kestyon 214, 

Onorab Georges Romain. 
 

HON GEORGES ROMAIN 
Mersi Mr Speaker. Minis, 

bonzour ek ou panel. 
Bonzour tou dimoun a 

lekout. 
Eski Minis i kapab dir 

Lasanble kan ki nou 
ekspekte vwar travay 

renovasyon komanse lo 
Stasyon Lapolis Anse 

Etoile, e konbyen letan zot 
ekspekte pran pou fini sa 

proze? Mersi Mr Speaker. 
 

MR SPEAKER 
Mersi Onorab. Minis. 

 
MINISTER ERROL 

FONSEKA 
Mersi Mr Speaker. Mersi 

Onorab pou sa kestyon. 
Onorab, konsernan 

Stasyon Lapolis Anse Etoile 
zis mon a donn ou en pti pe 

background, fason ki nou 

pou deservi Anse Etoile. Se 
ki sa Stasyon Perseverance 

ki nou pe al fer pou vin en 
mother station. 

E i pou provide tou 
bann requirements ki nou 

pou bezwen deplway bann 
zofisye pou bann rezyon 

Anse Etoile right up to 
Glacis ki pou link up ek 
Beau Vallon. 

E sa de Stasyon Anse 
Etoile ek Glacis pou vin de 

police post. Me parkont 
Anse Etoile pou osi house 
nou laboratwar syantifik. 

Nou very – nou pe fer nou 
bann devlopman ki 

neseser. Nou bezwen bouze 
sorti Bois de Rose. Alor nou 

pe rod tou bann landrwa ki 
nou kapab servi. So sa pou 

vin osi house nou 
laboratwar parey mon’n dir. 

Me selman zis mon le 
enform zot, ki sa plan ki 

nou annan pou saturate sa 

landrwa ant Perseverance, 
Anse Etoile ek Glacis, par 

nou kontrol ki pou baze 
Perseverance. I en fason 

pou met plis gard lo teren. 
Plis gard lo teren e minimum 
gard dan bann police post. 
Mersi Mr Speaker. 

 
MR SPEAKER 

Mersi Minis. Onorab 
Romain, siplemanter. 

 
HON GEORGES ROMAIN 

Mersi Minis pou ou 
larepons. Minis Anse Etoile 

parey nou tou nou konnen 
mon kontan dir i annan en 

kantite dimoun Anse Etoile. 
Nou tou nou konnen tou 

distrik i annan son 
problenm. 

 Mon konnen DC 
Desnousse ti pe koz lo la pli 

boner. Ti pe dir zot pou 
kontinyen fer plis patrol. 

Me selman Anse Etoile 
resanman in annan enn de 

keksoz ki pe arive. E sa 
bann dimoun in fer mwan 

konnen ki zot ti kontakte 
lapolis. Me selman kekfwa 

ti pe en lot landrwa. Be 
selman zot pann ganny 

response ek lapolis. 

 E i en pti pe enkyetan. 
Akoz i annan dimoun ki’n 

dan zot lakaz Angar ki voler 
in antre in pran zot lakle 

loto. In pran zot loto in al 
avek. 

Resanman i annan 
bann dimoun anler dan 

lezot landrwa dan Maldives, 

ki zot pe fer resorti ki i 
annan dimoun aswar pe 

bril bann keksoz. Ki menm 
zot call lapolis. Lapolis pa 

pe vini dan sa landrwa pou 
kapab met en lord. 

 Alors sanmenm sa ki 
mon pe demann sa kestyon 

Minis. Akoz pou mwan, 
mon santi ki merit annan 

plis patrol dan Anse Etoile 
oubyen lapolis i merit 

kapab reponn ase vitman. 
 Alors mon ti a kontan 

si Minis ti kapab donn en 
langazman la ozordi. 

Kekfwa dimoun Anse Etoile 
osi pe ekoute. Ki ler en 

zabitan i call ki vreman zot 
pran li serye. 

 Akoz mon osi ennler 

mon bezwen call lo zot 
behalf. Me selman mon 

santi sa konsern i merit 
ganny adrese. Mersi Mr 

Speaker. 
 

MR SPEAKER 
Mersi Minis. 

 
MINISTER ERROL 

FONSEKA 
Mersi Mr Speaker. Mersi 

Onorab pou ou kestyon. Ler 

ou pe dir en sityasyon 
koumsa vreman i 

konsernan. Mon bezwen 
demann Compol la pou 

donn ou sa lasirans ki sa 
bann zafer pa arive. 

Compol. 
 

MR SPEAKER 
Wi, Compol? 
 
COMMISSIONER OF 

POLICE TED BARBE 
Mersi Mr Speaker. Mersi 

Onorab. Gard pa devret fail 
pou donn latansyon serten 
request ki ganny proze ek 

lapolis. Nou kontan dir 
toultan i se ki si dizon i 

annan sa patrol dan Anse 
Etoile i busy. E nou konnen 

kote nou bann patrol i ete 

nou. I kapab summon donn 
lenstriksyon en lot patrol 

pou al asiste sa request, ki 
sa landrwa pe request. 
 So mon pou dir la ki sa 
pa devret arive. E i domaz e 

lapolis i tann mwan. E ler 

nou zwenn management 
nou a met ankor sa lanfaz 

ki si enn i busy nou kapab 
vwar kote lot i ete. The 
closest i ale i al asiste 

simple as that. Parey pou 
dir napa transpor. Toultan 

nou dir anyway i pa leka 
konmela. 

 Akoz mon dir si napa 
transpor dan sa rezyon pou 

al asiste la. Nou annan 
transpor en lot landrwa nou 

pou deplase. 
 So, vi ki i annan GPS 
nou konnen kote nou bann 

transpor i ete. Annou make 
use of the technology that 
we have. Nou bezwen pa vin 
ek bann leskiz. I kapab i 

tard en pti git akoz i lo en 
lot scene ase serye. Me pa 

vedir ki napa en response 
ouswa i pa asiste pli tar. So 
lasirans se ki sa i bezwen 

ganny dis kontinyen e best 
practice i vin anfors. 
 

MR SPEAKER 
Mersi Compol. Nou ava pran 

kestyon 215, Onorab 
Churchill Gill. 

 
HON CHURCHILL GILL 

Mersi Mr Speaker. Bonzour 
tou Manm. Bonzour Minis 

ek ou panel. Kestyon i lir 
koumsa; 



Verbatim Report       NAS Sitting            Tuesday 31st October, 2023 
 

Page 68 of 176 
 

Vi ki alokasyon Bidze 
2023 pe ariv a son lafen 

byento e proze pan kor 
konmanse lo Kordgard Baie 

Ste Anne, Praslin, eski 
Minis i kapab dir avek sa 

Lasanble ki pou arive avek 
sa alokasyon bidzeter 2023 

ki ti’n ganny bidzete pou sa 
travay? Mersi. 

 
MR SPEAKER 

Mersi Onorab. Minis. 
 

MINISTER ERROL 
FONSEKA 

Mersi Mr Speaker. Mr 
Speaker, mon asir Onorab 

ki napa problenm ek Baie 
Ste Anne. Bidze i ankor la e 

in fact SIA pe al met tender 
sa semenn ki nou ladan 

pou sa proze. So, all is on 
course Onorab and napa 
problenm lo la. Mersi. 

 
MR SPEAKER 

Onorab Gill siplemanter. 
 

HON CHURCHILL GILL 
Mon kestyon sete, menm si 

pou al met tender lannen pe 
terminen. E normalman ler 

lannen i terminen Bidze i 

vin en lot alokasyon. Mwan 
mon ti anvi konnen sa ki la, 

si i pou ganny kite la pou 
kontiny sa travay. E si ou 

permet mwan mon a 
demann mon siplemanter 

an menm tan vi ki in 
konpran mon kestyon 

prezan. 
 

MR SPEAKER 
Wi be demann ou 

siplemanter wi. 
 

HON CHURCHILL GILL 
An menm tan, mon ti le 

konnen si i pou ganny fer 
par faz vi ki i annan zis sa 7 

milyon la, pou kapab 
konplet lezot travay ki 

annan pou fer pou sa 
renovasyon lo sa building 
apre lezot travay dapre 
plan. Mersi. 

 
MR SPEAKER 

Wi Minis klarifikasyon lo 
son Bidze e apre lezot 

travay. 
 

MINISTER ERROL 
FONSEKA 

Mersi Mr Speaker. Mersi 
Onorab. Sa ki ou pe koz lo 

la i zero based budgeting. E 
sa i arive si ou pa ankor 

konmanse at all. Be si i dan 
faz tender so that will go in 
a suspense account. Pou ale 

akoz i la i pe konmanse. 
 So ou pa pou kapab 

neseserman start at zero. 
And lo ou lot kestyon i pou 
enkli tou bann fasilite ki 

nou bezwen la. E par kont 
nou pe osi protez sa zoli pti 

building parey nou’n fer La 
Digue. Nou bezwen protez 

sa pa pou met ater sa. E 
nou annan sa lot landrwa 

lot kote. So, all in all i pe al 
byen. Mersi Mr Speaker. 

 
MR SPEAKER 

Mersi Minis. Bon nou a 
termin sesyon kestyon la. E 

zot a remarke ler ki 
normalman nou devret pe 

arete. Mersi Minis e ou 
delegasyon pou zot 

partisipasyon tou bann 
zofisye. 

E mon swet zot bonn 
kontinyasyon dan zot 

louvraz ki mon asire tou 

Seselwa i tre konsernen 
avek sa ki zot 

responsabilite. Mersi bann 

Manm pou zot kestyon. Nou 
a repran Lasanble 2er apre 

midi. Mersi. 
 

 
 

  (BREAK) 
 

 
MR SPEAKER 

Bonn apre midi tou 
dimoun, Manm, zofisye nou 

piblik. Nou a kontinyen nou 
travay avek Bills. Madanm 

raporter mon a demann ou 
pou apel Vis Prezidan e son 

delegasyon. 
 Bon apre midi Vis 

Prezidan Ahmed Afif e osi 
Mr Frank Ally Atorni 

Generale. Byenveni dan 
Lasanble pou 

konsiderasyon sa 

prozedlwa ki devan nou 
Miscellaneous 
(Amendments) Bill, 2023. 
Mon envit Onorab Georges 

ki pou fer Mosyon pou 
Second Reading. 
 
HON BERNARD GEORGES 

Yes, Mr Speaker. Bonn apre 
midi Mr Speaker. Bonn 

apre midi VP avek Atorni 

Generale. Bon apre midi tou 
bann koleg Onorab e 

dimoun ki pe swiv nou. Mr 
Speaker, anba Order 69(2) 

nou Standing Orders mon 

move ki the Miscellaneous 
(Amendments) Bill, 2023. I 

ganny lir en Dezyenm Fwa. 
Mersi. 

 
MR SPEAKER 

Mersi. Onorab Esparon pou 
segonde. 

 
HON REGINA ESPARON 

Mersi Mr Speaker. Mosyon i 
ganny segonde, pou ki the 
Miscellaneous 
(Amendments) Bill, 2023, i 
ganny lir en Dezyenm Fwa. 

Mersi. 
 

MR SPEAKER 
Mersi Onorab. Nou a pas 

laparol avek VP pou 
prezantasyon Bill. 
 
VICE PRESIDENT AHMED 

AFIF 
Mersi bokou Mr Speaker. 

Bonn apre midi Mr 

Speaker. Bonn apre midi 
Leader Biznes 

Gouvernman. Leader 

Lopozisyon, tou bann 
Manm Lasanble, e tou 

dimoun a lekout. 
 Mr Speaker, 

Gouvernman pe an se 
moman antreprann 

revizyon Lalwa Sesel pou 
prepar e pibliy en nouvo 

edisyon Lalwa Sesel. Sa 
legzersis ki’n konmanse 

detrwa lannen pase in 
prodwir detrwa Lalwa 

prepare par Komisyoner 
Revizyon Lalwa. E Biro 

Atorni Zeneral li 
presizeman 4 Lalwa. 

Statute Law Revision, 
Miscellaneous Amendments 
Act. E lezot Lalwa kot 54 
Lalwa in ganny revize, 

amande ou retire oubyen 
repeal. Atraver plizyer proze 

Lalwa prezante devan sa 

Lasanble. 
 Avek Law Commission 
Act ki’n antre an operasyon 
le 2 Me, 2023, sa legzersis 

pou aprezan kontinyen par 
Law Commission. Pandan 

sa legzersis Biro Atorni 
Zeneral an konsiltasyon 

avek bann Lotorite Piblik 
relevan, in idantifye ankor 

16 Lalwa ki bezwen ganny 

revize, amande oubyen 
retire. 

 Ensi sa Proze Lalwa ki 
mon pe prezante ozordi. 

Lalis bann Lalwa. Sa 
prozedlwa pe propoz 

revizyon en lamannman sa 
bann Lalwa swivan;  

Seychelles Human 
Rights Commission Act, 
2018.  

Public Health Authority 
Act, 2013.  

Quarantine Act sapit 
197.  

Mental Health Care Act, 
2020.  

Pesticides Control Act, 
sapit 164.  

Census Act sapit 25.  
Civil Status Act sapit 

34.  
National ID Card Act 

sapit 294.  
Law Commission Act, 

2022.  
Seychelles Intelligence 

Service Act, 2018. 

 Sa Prozedlwa pe osi 
propoze ki sa bann Lalwa 

swivan i ganny retire 
oubyen repeal.  

Malaria Act sapit 120.  

Medical Appeals Board 
Act sapit 125.  

Seychelles Security 
Guard Service Pension Act 
sapit 122.  

Marriage of the British 
Subjects (Facilities) Act 
Order in Council 1916 sapit 

123 e  
Parastatal 

Corporations Act 100 sapit 

154. 
 Avan mon al lo bann 

detay Mr Speaker, zot a 
remarke ki mon’n 

deliberaman eksklir Legal 
Practitioners Act, akoz i 

annan en bezwen pou nou 
revisit sa size, e diskit 

ankor avek tou dimoun 
konsernen sirtou akoz son 

lenplikasyon sekter 
finansyel ek biznes 

enternasyonal. 
 Alors nou pou demann 

en lamannman atraver 

LGB, lo Bill ki devan nou 
pou reflekte sa dezir, ki nou 

pa tous sa Lalwa pou le 
moman, ziska ki nou 

satisfer nou ki i pou meyer 
pou tou bann dimoun 

konsernen. 



Verbatim Report       NAS Sitting            Tuesday 31st October, 2023 
 

Page 72 of 176 
 

 Mr Speaker, permet 
mwan a sa staz eksplik 

bann revizyon e 
lamannman dan sak Lalwa. 

Oubyen rezon pou retir 
Lalwa ki sa Prozedlwa pe 

propoze.  
Premyerman, 

Seychelles Human Rights 
Commission Act 2018. 

Swivan en desizyon Lakour 
Konstitisyonnel dan zafer 

Amesbury versus Faure 

and Ors, en desizyon ki ti 
ganny mentenir par Lakour 

Dapel dan zafer Faure and 
Ors versus Amesbury and 
Anor an Me 2019, nou pe 
propoze retir formelman 

seksyon 6(2)(b) Seychelles 
Human Right Commission 
Act. 

 Dapre sa zizman 
seksyon 6(2)(b) ti ganny 

deklare pa konsistan avek 
Lartik 27 nou Konstitisyon, 

ki ‘’the right of a person to 
equal protection of the law.’’ 

Alor 6(2)(b) i ti 
diskalifye en dimoun pou 

ganny apwente 

Komisyoner, si sa dimoun i 
annan mwens ki 1an depi 

ki in demisyonnen konman 

en manm en parti politik, 
oubyen konman en 

travayer en parti politik. 
Alor nou pe sizere retir sa 

seksyon. 
Public Health Authority 

Act, 2013; aktyelman anba 
sa Lalwa Minis i kapab 

termin lapwentman 
Komisyoner Lasante Piblik, 

si i absan san permisyon 
pou en peryod 30 zour. 

Apre konsiltasyon nou pe 
propoze redwir sa peryod 

pou vin 10 zour. 
Trwazyenmman 

Quarantine Act sapit 177. 
Sa Prozedlwa i propoz pou 

ranplas kot i mansyon 
Prezidan par Minis 

responsab pou Zafer 
Lasante. E fer kler ki larzan 

ki ganny resevwar anba sa 

Lalwa, i ganny depoze dan 
Consolidated Fund dan plas 

to the Principal Secretary of 
the Ministry of Finance to 
the credit of general 
revenue. 

Mr Speaker, dan 
Mental Health Care Act, 
2020 e Pesticides Control 
Act sapit 164, sa Prozedlwa 

pe reviz bann penalti. 

Sizyenmman Lalwa Census 
Act sapit 25. Sa Prozedlwa 

ant lezot propozisyon se 
met azour bann tit, bann 

pos. Par egzanp collector of 
Customs pou vin 
Commissioner of Customs e 

osi reviz bann penalti. 
Dan setyenm Lalwa 

Civil Status Act sapit 34, 
nou pe osi propoze revizyon 

bann penalti. Rann azour 
bann tit, bann pos e fer 

bann kont referans. Osi sey 
reviz sa Lalwa swivan bann 

provizyon ki Kod Sivil 2020 
Lalwa an konsekans Kod 

Sivil 2020 e Civil Status 
(Amendment) Act, 2021 in 
anmennen. 

Par egzanp retir 
seksyon 93 ki prevwar 

lanrezistreman rekonesans 
en zanfan natirel. An vi ki 

Kod Sivil nepli permet 
rekonesans zanfan par en 

deklarasyon devan Noter.  
Dezyenmman, amann 

seksyon 108 sa menm 
Lalwa pou retir mo parent 
or other. An vi ki anba Kod 

Sivil 2020 selman 2 adilt ki 
kapab marye. E seksyon 

108 i refer lo konsantman 
paran. 

Trwazyenmman retir 
Seksyon 115 (3) 

konpletman ki koz lo 
responsabilite penal en 

manman ek papa en zanfan 
lezitim ki pa deklar zot 

zanfan. 
Civil Status 

(Amendment) Act 2021 in fer 
serten sanzman relevan an 

se ki konsern responsabilite 
en paran, pou deklar en 

zanfan ki fer li seksyon 
115(3) i ganny retire. 

E katriyenmman, retir 
seksyon 121 an vi ki inquest 
into Death Act 2021, i 

prevwar size deklarasyon 
dan bann ka, kot i annan 

dout lo lakoz sa lanmor. 
Lanmor in ariv dan en fason 

vyolan oubyen sibit. Alor sa 
seksyon i ganny retire li osi. 

Wityenmman, National 
ID Cards Act sapit 294. Sa 

prozedlwa pe asire ki tou 
sitwayen Seselwa menm si 

zot pa reste Sesel ava 
annan drwa pou ganny en 

kart idantite apre ki zot in 
fer en laplikasyon.  

Sa Prozedlwa i osi 
permet bann lotorite ki 

ranforsi Lalwa, pou kapab 
ganny akse ek 

lenformasyon an relasyon 
ek kart idantite en dimoun. 

E son laplikasyon pou 
prevansyon oubyen 

deteksyon krim. Oubyen 
dan lentere sekirite 

nasyonal. 
Sa lenformasyon i 

kapab osi ganny donnen a 
bann lotorite piblik. Setadir 

en Minister, departman, 
divizyon Gouvernman 

oubyen antite ki egzers en 
fonksyon. Pou donn en 

servis gouvernmantal swa 
avek konsantman sa 

dimoun ki annan en kart 
idantite. Oubyen lo demann 

sa lotorite piblik pou rezon 
ladministrasyon 

Gouvernman. 
Nevyenmman Lalwa, ki 

sa Prozedlwa pe propoze se 
revizyon Law Commission 
Act 2022. Propozisyon se fer 

ki Prezidan Lakour Dapel e 
Sef Ziz parey Atorni Zeneral 

a vin Komisyoner depandan 
lo lofis ki zot detenir.  

An ka ki zot deside pa 
aksepte pou vin 

Komisyoner zot kapab 
rekomann en Ziz Dapel 

oubyen en Ziz Lakour 
Siprenm, oubyen en 

dimoun ki devan oubyen en 
dimoun ki’n deza egzers 

fonksyon Zidisyer. Oubyen 
en profesyonnel legal ki 

annan kalifikasyon pou 
ganny apwente Ziz Dapel ou 

Ziz Lakour Siprenm. 
Dizyenm Lalwa, se 

Seychelles Intelligence 
Service Act 2018. Sa 

Prozedlwa pe propoze ki 
later e bay oubyen lease i 

ganny anrezistre lo non 
Servis Lentelizans Sesel. I 

osi prevwar ki okenn 
dispozisyon oubyen 

alyenasyon later e bay 

anrezistre lo non Servis 
Lentelizans, pou bezwen 

laprobasyon Konsey 
Sekirite Nasyonal etablir 

anba sa menm Lalwa. 
Sa i a fer ki si 

Gouvernman i deside ki sa 
servis i annan son prop 

biro, sa later oubyen bay, i 
kapab ganny anrezistre dan 

Biro Lanrezistreman Later 

lo non sa lotorite ki ozordi 
zot pa kapab fer. 

Mr Speaker, prezan 
permet mwan fer komanter 

lo bann Lalwa ki sa 
prozedlwa pe propoze, ki zot 

ganny retire konman Lalwa 
oubyen repeal parey nou 

dir.  
Premyerman, Malaria 

Act sapit 120. Alor li I 

11enm Lalwa. Sa Lalwa i 
date depi 1931 e depi ki i ti 

antre an viger i annan 
bokou devlopman lezislatif, 

an se ki konsern lasante 
piblik, ki pran kont 

provizyon dan sa Lalwa. 
Avek Public Health Act, 

2015, par egzanp sa Lalwa 
in perdi son lenportans e 

alor i kapab ganny retire.  
Dezyenm Lalwa ki nou 

pe retire se Medical Appeals 
Board Act sapit 125. Sa 
Lalwa ti ganny pase an 

1976. E depi ki in ganny 
pase i pa’n zanmen antre an 

viger. 
An vi ki zanmen in vin 

an viger, e an plis in perdi 
son nesesite vi ki en 

dimoun ki ganny 
egzaminen medikalman par 

en zofisye medikal oubyen 
dantis Gouvernman. E ki 

pa satisfe avek rezilta son 
egzaminasyon. I annan 

plizyer rekour ozordi. 
Trwazyenm Lalwa ki 

nou pe propoz retire se 
Seychelles Security Guards 
Service Pension Act sapit 
222. Sa Lalwa i fer 

provizyon pansyon bann 
gard sekirite ki ti travay kot 

US Tracking Station La 
Misère. Parey zot okouran 

US Tracking Station ti 

fermen apepre 27an pase 
savedir 1996. 

Dapre konsiltasyon ki 
nou’n fer sa Lalwa i kapab 

ganny tire akoz i nepli 
annan relevans. Menm si i 

ganny retire, i prezerv drwa 
ki en dimoun in annan 

anba sa Lalwa.  
E katriyenm Lalwa ki 

nou pe retire se, Marriage of 
the British Subjects 
Facilities Act Order in 
Council 1916 sapit 123. 

E se sa Lalwa avan 

dernyen ki nou pe repeal. 
Sa en Lalwa depi 1916 e i en 

Lalwa Kolonyal ki fer 
provizyon lo rekonesans 

maryaz bann sitwayen 
Britanik Sesel ki rezidan 

Rwayonm Ini avek en 
rezidan Rwayonm Ini 

oubyen dan Koloni. 
An rezilta 

lendepandans e bann 
provizyon lo maryaz anba 

nou Kod Sivil, i nepli annan 
okenn valer. E relevans ou 

lenportans. 
 E finalman Mr 

Speaker, Parastatals 
Corporations Act sapit 154. 

Sa Lalwa ti ganny pase an 
1989. Menm si dan bokou 

fwa serten antite in ganny 
refer konman bann antite 

paraetatik, sa Lalwa ki son 
lobzektif se an kad legal pou 

bann antite paraetatik, i 
pa’n zanmen ganny met an 

operasyon. Avek sanzman 

pandan sa dernyen 25an, i 
toutafe neseser i ganny 

retire.  
Alor Mr Speaker, vwala 

parey mon’n fer resorti sa 
Prozedlwa i en legzersis kot 

nou pei pe reviz son bann 
Lalwa. E dan menm 

legzersis moderniz e met 
nou bann Lalwa a zour. 

Alor i enportan ki 
Lasanble Nasyonal i donn 

zot sipor sa Prozedlwa. E 
mon swete ki tou Manm 

Onorab pou vot en faver sa 
Prozedlwa. Mersi bokou Mr 

Speaker. 
 

MR SPEAKER 
Mersi bokou Vis Prezidan. 

Bann Manm i okouran ki 
nou de prozedlwa apre 

midi. E dan Assembly 
Business Committee nou 

ti’n donn nou langazman 
pou nou pran sa de mezir, 

avan ki nou pran ladres 
Bidze ki pe vini sa semenn.  

Malerezman konze 
piblik demen i konstren 

nou en pti gin e i fer ki nou 
bezwen pran sa de Lalwa 

ozordi e terminen. 

 Donk mon pou bezwen 
vey en pe letan. E avan nou 

konmans deba pou bann 
Manm, mon ti a kontan 

konnen lekel ki anvi 
entervenir lo sa Lalwa la ki 

fek ganny prezante? 
 Manm ki anvi 

entervenir silvouple lev 
lanmen. Ok mon annan 4 

Manm - so 5. Non mon pe 

ferm lalis la silvouple. Pou 
mwan konnen egzakteman 

konbyen. Tre byen mon 
annan 5 Manm ki’n lev 

lanmen. Mon a donn 10 
minit par Manm. Mon a 

apel zot ler in ariv 10 minit. 
Apre zot ava annan en lot 

minit pou wrap up si zot pa 
ankor fini.  

 Tre byen nou a 
konmans deba. Mon a donn 

laparol Onorab Loze. 
 

HON JOHAN LOZE 
Mersi Mr Speaker. Mr 

Speaker, ou'n akord nou 
10minit mon pa tro krwar 

mon pour vreman bezwen 
10 minit. Mr Speaker, Minis 

in apel nou pour siport 
Prozedlwa ki in anmenn 

devan Lasanble. 
 Be souvan risk avek 

sa bann keksoz se ki nou 
vini nou siporte e apre 

keksoz i devlope pli tar. Sa 
mod fer lamannman li 

menm, i en keksoz ki kapab 
ganny remet an kestyon. Sa 

fason fer la avek detrwa 
lamannman be pe enport 

tant bien que mal, i la devan 

nou l’enfant in ne e 

Lasanble li pour bezwen 
deal avek. 

 Me selman mwan par 
le pase, mon'n toultan 

kestyonn zot lentansyon 
dan fer keksoz. 2 an avan 

eleksyon, 2 an avan 
eleksyon, zot vini, zot 

anmenn en seri 
lamannman, e zot glis en 

lapo bannann ladan.  
National Identity Cards 

Act, Cap.294. Zot vini zot 
met sa la trankilman,  

“The Bill seeks to 
amend the Act, in order to 
permit a citizen of 
Seychelles who is not 
resident in Seychelles to 
apply for and be issued with 
a Seychelles National 
Identity Card”. Ki dan li 
menm i pa en issue li! I 

annan keksoz ki pe anpes 
zot apply an se moman? 

Eski zot ganny defann 
apply? What exactly are we 
trying ti fix, 2 an avan en 

eleksyon, and to whose 
benefit? 

Mwan mon zis poz 
kestyon mwan akoz mon 

vwar sa in ganny plase 
trankilman, akoz apre mon 

konnen bann ki napa leren 
pour vini pli tar poudir 

mwan mon napa lespri, 
selman pe enport mon 

bezwen koze. E mwan, sa 
metod ki zot annan pour 

glis en lapo bann dernyen 
Lalwa ki otherwise trankil. 

Non, zot pa pou gannyen 
nou sipor!  

I’m sorry VP, mon pa 
ladan akoz mwan pour dir 

zot fransman mon vwar zot 
dousman, dousman pe glis 

keksoz, pe fer antre, zot pe 

set up sityasyon pour zot 
vol en eleksyon.  

E zot pe fer li 
trankilman san okenn gran 

kontansyon, be bit by bit, 
step by step mon vwar 

direksyon lekel zot pe ale, e 
mon pa pour asiz trankil, 

pour les sa zis arive. Mon pa 
konnen ki mannyer mon 

Caucus pe vote, be mwan 

personnelman mon pe vot 
kont. Mon pa ni pe abstain, 
mon dir zot boner mon pe al 
vot kont. Sa i mwan! 

Personnelman! Akoz mwan 
I’m not going to sit for this.  

Gran koneser apre 
letan i a vini a dir mon pa'n 

lir Lalwa, mon napa lespri, 
I’m fine with that. Petet 

mon’n lir, petet mon pa'n 
lir, selman at least mon 

konnen lir, parske li i 
annan kot li zot lir, “b a-ba 

- bobo, se ata koko”, so I 
don’t know kantite pa konn 
lir mwan mon pa konn lir 

ouswa pa kapab lir en 
Lalwa ki mwan mon pa 

kapab, me selman annan 
lespri napa lespri, konn lir 

pa konn lir, mon pa pe vote 
pour ed zot vol en eleksyon 

an 2025. 
Zot bezwen re al fer zot 

homework, e travay en pe 
pli dir VP, pour vin anbet 

nou! Mersi Mr Speaker.  

 
MR SPEAKER   

Mersi Onorab. Mon a donn 
laparol Onorab Clifford 

Andre. 
 

HON CLIFFORD ANDRE  
Mersi Mr Speaker. Bonn 

apre midi VP avek AG e tou 
dimoun ki a lekout.  

Mr Speaker, en Lalwa i 
en dokiman ki dinamik, e i 

bezwen ganny revwar pour 
fer sir ki i ganny kite azour 

avek bann devlopman ki pe 
arive dan nou pei e dan 

lemonn, par konsekan, 
pour fer sir ki nou reste 

relevan avek bann keksoz 
ki pe pase.  

Letan nou get sa Lalwa 
ki'n ganny anmennen 

devan nou, mwan 
personnelman, mon santi i 

pe egzakteman fer travay ki 
en Gouvernman dizour i 

bezwen fer, e sa se revwar 
bann Lalwa, e fer sir ki 

parey mon’n dir, ki reste 
relevan.  

Letan nou gete i annan 
bann Lalwa ki parey VP in 

eksplik in vin absoli, alors 
akfer nou pour kontinyen 

gard li lo nou statute books, 
kan nou kapab tir li e letan 

nou fer en lot Lalwa i kapab 

pran plas lo nou statute 
books?  

Letan mwan mon pe 
gete Mr, Mr Speaker, tou sa 

Lalwa ki pe ganny amande, 
pour mwan i fer bokou 

sans, i annan ki letan ti pe 
ganny pase, bann konsern 

ti ganny leve referans avek 
sa bann seksyon ozordi, ki 

pe ganny amande. 

 Alors pe enport - 
mwan mon get li koumsa 

Mr Speaker, pe enport ki 
Gouvernman ki ti la, i 

montre ki poudir sa 
Gouvernman aktyel in vin 

get enn pti pe sa bann defi, 
e fer sir ki nou rektifye sa 

bann defi. 
 Mon pour koz – mon 

santi ki letan mon get part 
17, lo sa Lalwa ki pe ganny 

amande, e ankor bann 
antite ki tonm anba 

purview Sekirite ek Defans, 
Komite Sekirite ek Defans 

dan Lasanble e sa i pour 
mwan e mon sir i pour mon 

Komite antye en pa pozitiv. 
 Akoz i pour montre ki 

poudir sa antite, SIS i 
kapab annan en propriyete 

ki anrezistre avek li e si i 

andete zot serten, serten, 
serten demars ki i bezwen 

fer, sa i a fer ki li osi i a 
kapab met son propriyete ki 

i annan pour fer sir ki sa 
bann demars ki i annan 

pou fer i ganny abouti, e ki 
li i ava annan kontrol lo son 

propriyete. Alors ki i ava 
kapab fer sir ki sa 

propriyete i reste an 
sekirite.  

Mr Speaker, en lot, ki 
mon santi i neseser mon 

pas enn pti pe lo la, se 
Seychelles Human Rights 
Commission Act. Sa 
lamannman ki'n ganny 

mete ladan i enn ki vreman 
enportan, akoz i pour 

permet en dimoun ki annan 
son konesans, oubyen in 

okip en lot pozisyon avan 
sa, pour li kapab letan i ariv 

son ler, si i santi i anvi pour 
li kapab okip serten post ki 

sa, ki sa Komisyon i annan 
available. 

 Alors i pa ava ekskli 
en dimoun ki dan politik, 

pour li pa al dan en lot 
domenn, apre ki in santi 

son letan kekfwa pour 
travay dan politik in kekfwa 

ariv a lafen, oubyen in santi 
in al fer en lot keksoz ki 

diferan.  
Alors avek sa de pti mo 

Mr Speaker, mwan mon le 

donn garanti VP ki mwan 
koman en endividi, mon 

santi ki sa travay i enn ki 
bezwen ganny fer. E annefe 

par konsekan mon ti a 

kontan felisit zot pour 
anmenn sa travay devan 

nou, akoz i enn ki nou, nou 
pa pour –  

I difisil pour nou kapab 
dir nou pour pran zis de 

seksyon en lamannman de 
seksyon, oubyen en 

seksyon dan en Lalwa, 
letan nou ti'n kapab fer li 

parey nou'n fer li la, en seri 
lamannman lo diferan 

Lalwa, ki vin devan nou. 
 Alor i fer ki nou pe 

pran en sel, e nou prosedir 
i permet nou fer sa e alors 

mon ti a kontan donn li 
mon full sipor koman 

Chairman Bills Committee, 

koman Chairman Komite 
Defans, mon konnen i 

annan lezot keksoz ki nou 
pe koz lo Marriage of British 
Subjects (Facilities) Act, 
Order in Council, en Lalwa 

ki 1916. 

 So mon krwar i 
neseser ki nou, nou tir li lo 

nou liv e alor avek sa de mo, 
Mr Speaker e VP, mon le 

donn ou mon garanti, sipor 
ki mon pour vot an faver sa 

lamannman ki ou'n 

anmenn devan nou 
Lasanble. Mersi.  

 
MR SPEAKER   

Mersi Onorab. Onorab 
Wavel Woodcock.  

 
HON WAVEL WOODCOCK  

Mersi Mr Speaker. Mr 
Speaker, mwan dan sa 

Prozedlwa ki devan nou, 
pour mwan lamannman pli 

enportan ladan se sa 
lamannman ki deal avek 

National Identity Cards. 
 I enportan Mr Speaker, 

pour tou Seselwa, ki reste 
aletranze note ki United 
Seychelles, pa kontan zot. 

Akoz si ou pe ekout 
entervansyon ki Onorab 

Loze i fer, i kont sa 
lamannman dan nou 

National Identity Cards Act, 
akoz senpleman Mr 

Speaker, nou atraver sa 
lamannman i pour fer pour 

bann Seselwa, ki pe reste 
aletranze dezormen zot 

pour kapab apply pour zot 
ganny zot kart idantite 

menm si zot pa reste Sesel.  
 Mr Speaker, i enportan 

note poudir i annan en 

kantite nou bann frer ek ser 
Seselwa, ki pa neseserman 

anvi kit nou pei Sesel.  I 
annan bokou nou bann frer 

ek ser ki ti kit Sesel apre 
bann troma, ki zot in fer fas 

avek dan en peryod nwanr, 
dan listwar nou pei, ki a 

plizyer repriz nou'n koz lo 
la, annefe nou annan en 

Komite ki ti ganny set up, 
TRNUC kot in - nou'n vwar 

in pas lo televizyon, lo radyo 
kot bokou nou bann frer ser 

Seselwa, ti ganny tromatize 
sirtou anba parti inik e apre 

koudeta. 
 Bokou zot pa ti anvi kit 

pei, bokou zot ti ganny forse 
pour kit Sesel pa reste 

aletranze, zot ale zot in fer 
zot fanmir i annan byen 

zenn in kit Sesel, i annan 

ki’n ki ozordi zot ase aze, zot 
dan trwazyenm-az. Me 

selman Mr Speaker i annan 
bokou nou bann frer ki pa 

ti anvi kit nou pei.  
 E despite sa zot ankor 

pe ale vini, zot ankor 
kontan zot pei e tanzantan 

zot vin Sesel, pour vin vizit 
nou. Me ler zot vin Sesel Mr 

Speaker i annan bokou zot 

ki petet zot napa en paspor 
Seselwa, ouswa menm si 

zot annan, zot vin Sesel zot 
napa zot – menm i annan 

serten lenstans kot menm 
si zot annan zot paspor 

Seselwa, ler zot antre dan 
pei e i annan serten servis 

ki zot pe rode, sirtou bann 
ki petet i napa sa paspor 

Seselwa pour li prouve i en 
Seselwa, ouswa ki obviously 

i pa pe kapab ganny en ID 
card akoz i pe vin zis detrwa 
semenn i pe retourn dan 

son pei.  
E nou annan en gran 

popilasyon diaspora 
aletranze partou, Canada, 

Langleter, Australie e ler zot 
vin Sesel dan nou pei Mr 

Speaker, zot bezwen Mr 
Speaker akoz zot napa en 

ID card, si zot bezwen en 

servis lasante, menm si 
bokou zot i reste Sesel 

ouswa zot al fer zot lavi 
aletranze, ouswa zot in 

move aletranze, in marye 
avek en etranze, e zot pe zot 

in settle aletranze. 
 Ler zot vin Sesel Mr 

Speaker, zot vwar zot 
bezwen pey pour ganny 

servis medikal. Zot vwar zot 
bezwen peye Mr Speaker 

pour zot, ler zot pran en 
bato menm si zot en 

Seselwa pour pran Cat 
Cocos zot vwar zot bezwen 

pey an deviz, pour pran 
avyon zot bezwen pey trwa 

fwa 4 fwa plis, ki en Seselwa 
normal pe peye akoz zot 

napa en ID card.  

 I annan plizyer servis 
Mr Speaker, ki menm si zot 

Seselwa zot bezwen pey 
bann pri egzorbitan akoz 

Mr Speaker, zot pa pe 
ganny issue avek en ID card 

Seselwa menm si zot enn 
nou frer ek ser Seselwa.  

Mr Speaker, i kler Mr 
Speaker United Seychelles 

zot konnen ki zot in fer dan 
lepase, zot konnen zot ki 

loter en mass exodus nou 

bann frer ek ser ki'n kit nou 
pei pour al aletranze e 

ozordi ler nou pe anmenn 
en amannman dan Lalwa, 

pour nou fasilit keksoz pour 
bann frer ek ser Seselwa ki 

aletranze, ki dayer bokou 
zot ankor pe kontribye dan 

nou pei, i annan ki annan 
biznes Sesel. 

 Mr Speaker, zot monte 
desann, zot envestir bokou 

larzan dan nou pei, zot 
Seselwa zot in viv zot in 

travay Sesel, me zot al settle 
aletranze, ler zot vin Sesel 

zot ganny pini akoz zot pa 
pe issue zot avek en ID card.  

 E la ozordi nou pe fer 
provizyon pour nou ed nou 

bann frer Langleter, Lostrali 

Canada partou dan lemonn 
Mr Speaker, United 
Seychelles atraver Onorab 
Loze Mr Speaker, i dir 

poudir i kont sa li e pa 
siport sa e dapre li nou pe 

sey vol eleksyon. 
 Nou Mr Speaker, nou 

en parti ki'n toultan fer tou 
keksoz kler. Nou Mr 

Speaker, zanmen nou'n 
deza ganny akize, ouswa 

ganny okenn nou bann 

dimoun, in ganny struck off 
lo lalis voter pour sey 

attempt pour vol eleksyon.  
 Par kont Mr Speaker, 

United Seychelles, nou tou 
nou konnen i annan en 

bann ki ti ganny struck off, 
lo lalis voter ki pa ti ganny 
drwa vote akoz enn zot ti pe 

aste kart idantite, nou bann 

frer ek ser pour anpes zot 
vote.  

I annan en bann Mr 
Speaker   ki ti menm dan 

bann lenstans kot zot ti pe 
ankouraz zot travayer, pour 

pa vot pour united – pour pa 
vot pour LDS Mr Speaker e 

akoz sa zot non ti i ganny 
struck off lo voters registry. 

 Larzan dan bwat 

takeaway ler i dir ou 
eleksyon dibwa, blok, 

fridge, cooker pe ganny 
donnen. La ozordi zot manz 

zot bannann zot le anvoy 
zot lapo ankor enn fwa lo 

nou Mr Speaker. En leskiz 
ridikil Mr Speaker akoz zot 

pa kontan nou bann frer ek 
ser ki pe reste aletranze Mr 

Speaker.  
 Mr Speaker, nou dan 

LDS, nou LDS Mr Speaker 

nou krwar e nou annan 
konpasyon pour nou bann 

frer ek ser Seselwa ki pe 
reste aletranze, nou pa 

pour pini zot Mr Speaker, 
nou pa pour met zot akote 

Mr Speaker. 
 Zot bann Seselwa zot 

osi, e zot drwa Mr Speaker, 
i ganny prezerve, i ganny 

garanti anba nou 
Konstitisyon. 

 Kantite letan nou pour 
kontinyen - kantite letan ki 

Gouvernman pour 
kontinyen pini nou frer ek 

ser ki reste aletranze Mr 
Speaker. Zot pa'n ganny 

ase pini? 
 Mr Speaker, sa 

lamannman i en keksoz i en 
rekour ki nou pe donn nou 

frer ki reste aletranze e mon 
krwar ki i en lamannman ki 

bon, ki pour ed zot e osi Mr 
Speaker ki pour donn zot sa 

respe ki zot merite, ki zot 
deserve Mr Speaker. Avek 

sa de mo Mr Speaker, mon 
pour siport sa bann 

lamannman ki devan nou. 
Mersi bokou.  

  
MR SPEAKER   

Mersi Onorab. Point of order 
Onorab Loze, wi? 
 

HON JOHAN LOZE 
Mr Speaker, mon annan en 

point of order anba 8 
lafason ki ou kondwir deba 

dan Lasanble.  Mon non in 
ganny mansyonnen, mon 

pa'n a okenn moman, a 

okenn pwen eksprim okenn 
santiman anver okenn 

Seselwa, ki viv aletranze, ni 
kontan ni aye, ni pa 

kontan.  
Mon pa'n eksprim 

okenn santiman. Mon 
largiman ti vize ver LDS, ki 

mon vwar li i suspect 2 an 
avan en eleksyon i 

entrodwir en tel 
lamannman akoz mwan 

mon konvenki ki sel rezon 
ki zot pe fer li, se pour vol 

eleksyon an 2025. Mersi Mr 
Speaker.  

 
MR SPEAKER   

Mersi Onorab. Tan ki ou'n 

lev en point of order, mon a 
bezwen dir en parol lo la. 

Mon santi ki Onorab 
Woodcock in wi in 

mansyonn ou non, me in fer 
referans avek keksoz ki 

ou'n dir, pour li argue kont 
sa ki ou'n dir. 

Mon krwar sa i ganny 
fer dan Lasanble, toultan e 

mon pa kaba rule li out of 
order. Mersi Onorab 
Cosgrow ou annan laparol.  

 
HON WALLACE COSGROW  

Mersi Mr Speaker.  Bonn 
apre midi tou dimoun, tou 

dimoun ki pe ekout nou 
dan lakour.  Mr Speaker, 

mwan, ler mon komanse 
mon ti a kontan zis, sa i 

mon pwennvi personnel i pa 
neseserman pwennvi mon 

Caucus, mon pwennvi 
personnel lo sa style fer 

bann amannman dan 
Lalwa, mon santi ki i enn 

pti pe, i poz de issue pour 

mwan, en? 
 I pa bann gran issue, 

me solman mon krwar 
poudir, annefe enn pa en 

gran issue me lot mon 
krwar i enn pti pe koz pour 

konsern. 
 Limero enn Mr 

Speaker, i kree en pe 

difikilte for cross 
referencing, sirtou si ou pa 

en dimoun ki doue dan 
Lalwa, ou bezwen al - sirtou 

letan i annan bokou, bokou 
lamannman, ou bezwen al 

reantre dan sa bann Lalwa 
real fouy dan sa bann 

Lalwa. E i kree en pe en pe 
problenm pour nou sirtou 

bann dimoun ki pa 

neseserman bann dimoun 
Lalwa.  

 E mwan mon ti a 
prefere si sa ti ganny fer en 

amannman par en 
amannman, me solman 

mon konnen i posib si in 
ariv devan nou Lasanble, 

mon konnen i posib. Me 
solman mwan mon ti a 

voudre way li lot fason kot 
nou pran en Lalwa par en 

Lalwa. Sa i mon pwennvi 
personnel.  

 Dezyenm problenm 
avek sa Mr Speaker, ki mon 

santi e Onorab Loze mon 
krwar in spot on lo la, se ki 

i kree serten posibilite pour 
sa ki anmenn sa Lalwa glis 

en lapo bann, parmi en 
kantite bann diferan 

lamannman e petet parfwa 
ou pri dan en keksoz ki get 

paret, i paret inosan, me 
selman i annan serten 

lenplikasyon par deryer.  
E la Mr Speaker, mon 

le antre direkteman lo sa 
lamannman an sa ki 

konsern ID cards. Now, 
Onorab ki'n koze avan 
mwan Mr Speaker, in dir ki 

poudir nou dan United 

Seychelles nou pa kontan 
Seselwa e Onorab Loze mon 

krwar – Seselwa ki viv 
aletranze. E mon krwar 

Onorab Loze dan son point 
of order in korize.  

Mr Speaker, United 
Seychelles ti kontan tou 
Seselwa, ki swa ou viv 

Sesel, e ki swa ou viv 
aletranze e mon ava prouv 

sa Mr Speaker. Nou nou'n 
dir Onorab in lev sa size 

TRNUC, nou nou'n dir nou 
pare, pour nou pran rapor 

TRNUC e gete bann dimoun 

ki merite zot ganny 
konsidere dan la mezir ki 

pei i kapab, zot bann 
konpansasyon ki'n dir.  

 Me Mr Speaker, Mr 
Speaker, ozordi, nou pe 

koze i annan trwa let ki 
Victims Committee anvoy 

kot Prezidan si zot ti 
vreman kontan Seselwa 

aletranze, i annan Seselwa 
aletranze ki pe esper son 

bann konpansasyon. Si zot 
ti vreman kontan Seselwa 

parey Onorab Woodcock, in 

dir zot ti ava kapab deal 
avek sa bann sityasyon.  

 So lekel, lekel ki annan 
problenm ek Seselwa 

aletranze. Nou? Ouswa zot 
ki ozordi zot coward, zot per 

zot pa kapab deal ek sa 
sityasyon ki zot, zot ti krwar 

poudir, i anmenn gran 
laglwar pour zot?  

So, Mr Speaker. Non be 

i enportan akoz nou, nou pa 
ti'n lev sa size TRNUC nou, 

li, li natirelman dan tou son 
speech striktire parey i 

abitye fer 43 an, TRNUC lot, 

lot, lot nou ti konnen i pa 
pour kapab reziste pour li 

kapab vin avek sa.   
 So, i byen i enportan 

Mr Speaker, ki nou dir li e 
nou fer zot remind zot 

poudir i annan dimoun i 
ankor pe esper zot bann 

konpansasyon parey zot ti 
promet dimoun avan 

eleksyon. 
Mr Speaker, sa bout 

spesifik an ki konsern 
National Identity Card. Now, 
mwan si en Seselwa ki viv 
aletranze i deside vin 

vakans Sesel e i bezwen en 

ID card pour li al fer son 
bann tranzaksyon koman 

en Seselwa, i vin Sesel e VP 

pa’n eklersi sa byen pour 
nou dan son prezantasyon.  

 Napa nanryen mal ki 
vini i al kot Civil Status, i al 

fer prosedir, i annan serten 
prosedir ki ganny fer, i 

kapab pey Cat Cocos pli bon 
marse, parey en rezidan i 

peye, i a kapab akse bann 
benefis koman en rezidan, 

me VP pa'n dir nou. Eski sa 

kart idantite pour donn 
Sesel ler sa dimoun i vini, 

ouswa nou pour fer en 
wholesale issuing of ID 
cards avek Seselwa ki viv 
partou dan tou kwen 

lemonn? 
 Se sa ki VP pa'n fer nou 

konpran e VP i bezwen fer 

nou konpran byen kler ki 
zot lentansyon par deryer 

sa. E san en labsans en 
leksplikasyon lentansyon, i 

fer nou krwar ki poudir sa 
lentansyon par deryer, i 

enn ki en pe malonnet e ki 
zot pe antre atraver en 

laport deryer pour fer 
Seselwa ki reste aletranze 

vote e pour zot vol eleksyon 
Mr Speaker. 

 Nou fek bomaten koz lo 
Onorab Uranie, ti anmenn 

en kestyon an sa ki konsern 
Identity Cards, avek paspor 

pour bann Seselwa ki reste 
Sesel La Digue. Ok? Ozordi 

nou pa ankor kapab 
organiz sa servis pour 

Seselwa ki reste   Sesel, e 
nou pe koz Seselwa ki reste 

aletranze, Mr Speaker.  
Konmsi nou pa vwar 

poudir i annan serten trik 
mardaz ki zot pe sey fer? 

Nou, nou pa bet nou, nou 
osi nou kapab analize, nou 

kapab gete, Mr Speaker.  
E mwan e mwan mon 

santi ozordi. Ok annou get 

li realistikman, dir mwan ki 
en Seselwa Lostrali, 

Langleter Canada, 
Lanmerik pour fer ek en ID 
card Sesel? I pa pour servi 

li dan nanryen, i pa pour 
servi dan preski nanryen, 

Mr Speaker.  
Ler i a vin Sesel wi son 

ID card i ava servi li, ler i 
debark Sesel napa personn 

ki anpes li al rod en ID card, 
en ID card i ganny fer dan 

en zour, de zour si ou 

annan ou bann proof ou ID 
card i ganny fer e ou kapab 

ganny ou ID card pour ou 

enjoy ou holiday, or enjoy 
ou letan ki ou pe viv Sesel. 

 So, pour mwan Mr 
Speaker sa bann largiman 

ki zot pe dir sepa Seselwa 
aletranze i bezwen ID card, 
pour mwan i pa tro, i pa 
tenir delo e pour mwan mon 

vwar sa i en mannev e zot 
konnen zot, zot konnen 

poudir Seselwa ozordi, met 

sa size dan referendum zot 
ava vwar, Seselwa ozordi 

pour montre zot poudir zot 
pa aprouve sa bann zafer ki 

zot pe sey fer.  
So, Mr Speaker, mwan 

lo sa kote lamannman 
mwan mon pe dir 

kategorikman mon pa pe 
dakor akoz mon krwar i 

annan motif par deryer sa 
senp lamannman ki 

swadizan senp lamannman 
ki devan nou la.  

 Mr Speaker, mon anvi 
bouz lo en lot, en lot 

lamannman ladan dan sa 

Bill ki devan nou sa i 
plizoumwen en konsern ki 

mon ti a kontan AG ouswa 
VP i korize, an se ki konsern 
Public Health Authority Act 
kot i dir sa Bill pe seek 

termination of the 
appointment of Public 
Health Commissioner, si i 
absan pour 30 zour. 

Me pe zis gete si sa i pa 
an kontravansyon avek 

Lalwa par egzanp Lalwa 
Lanplwa, si en dimoun i 

absan pour 3 zour 
otomatikman i dismiss son 

lekor, pa dismiss son lekor, 

me otomatikman en 
dimoun i kapab pran 

aksyon avek li.  
Me ozordi nou pe dir 

Public Health Commissioner 
ki osi en travayer parey tou 

travay, parey travayer 
servis piblik, akoz li pour li 

i bezwen annan en lot 
provizyon. Petet i annan en 

rezon, mon pa konnen, me 
solman petet i annan en 

rezon. 
So mon ti a kontan zot 

eksplik nou, enn pti pe 
rezondet par deryer extend 

sa peryod letan ki Public 
Health Commissioner i 
kapab ganny terminate apre 

ki i pa'n turn up pour 

travay.  
Mon dernyen pwen Mr 

Speaker ki mon ti a kontan 

koz lo la, i an se ki konsern 
the Law Commission 
Amendment. Sa bout la zot 
pe demande pour amann 

Lalwa e ki Prezidan Lakour 
Dapel e ki Sef Ziz i kapab 

ganny opsyon, pour zot 
apwent okenn profesyonnel 

legal, propoz okenn 
profesyonnel legal pour asiz 

lo Law Commission.  
Mon konsern i avek sa 

Mr Speaker, ler nou dir 
profesyonnel akoz ler mon 

get sa Lalwa mwan i vreman 
spesifik; Prezidan Lakour 

Dapel i annan kontrol si 
oule, ouswa i annan 

purview lo Lakour Dapel. 

Sef Ziz i annan purview lo 
Supreme Court, Lakour an 

zeneral.  

So, pour mwan sa 
Lalwa i fer sans ki i donn li 

manda, pour li apwent 
within son purview, so ler 

nou pe dir, ler nou pe dir i 
kapab apwent any legal 
professionals, ki zot, zot 
santi pe asiz lo sa Komite, 

so ki legal professional nou 

pe dir? 
 Eski Sef Ziz ouswa 

Prezidan Lakour Dapel i 

kapab - la mon pe mon pe 
al en pe petet far-fetched, 
me selman eski i kapab 
propoze ki en Avoka par la, 

i asiz lo la? Me i pa vreman, 
i pa vreman annan purview 

lo sa, lo sa Avoka li menm. 
So sa enn pti pe mon - mon 

pa konsern me solman i en 

query ki mon ti a kontan 
petet latab apre midi la i 

klarifye.  
Me solman parey 

mon’n dir Mr Speaker, i 
annan bann lamannman 

ladan ki bann lamannman 
normal, ase normal i annan 

bann repeal ki pe ganny 
pase me selman mon annan 

dout lo sa zafer identity 
card. E mon souvandfwa 
mon dout i enn ki zistifye, e 

mon santi avek sa mon pa 
krwar mon pour kapab 

siport sa Lalwa Mr Speaker.  
Avek sa mon a dir ou mersi.  

 
MR SPEAKER 

Mersi Onorab. Onorab 
Georges ou annan laparol.   

 
HON BERNARD GEORGES  

Mersi bokou Mr Speaker. 
Mr Speaker, mon pran 



Verbatim Report       NAS Sitting            Tuesday 31st October, 2023 
 

Page 90 of 176 
 

laparol apre midi pour zis 
fer enn de pti pwen.  

 
MR SPEAKER 

Ale Onorab Georges 
kontinyen. 

 
HON BERNARD GEORGES  

Mon premye pwen Mr 
Speaker se poudir ki la 

prezan nou vwar ki 
mannyer travay sa Law 
Commission i marse. Law ti 
annan bokou dout ler i ti 

vin dan sa Lasanble - ler sa 
Proze Lalwa ti vin dan sa 

Lasanble, e i ti en deba 
byen, byen sofe menm, lo 

eski sa Komisyon pe pran 
manda Lezislatif Lasanble 

eksetera? Mon rapel tre 
byen sa deba.  

Me ozordi nou vwar 

son rezondet e son rezondet 
se ki i kontinyen travay 

pour amelyor nou corpus 
Lalwa e pour fer sir ki otan 

ki posib, nou Lalwa i reste 
azour e i reste relevan. Sa 

se en keksoz ki napa okenn 
lot lenstitisyon ki kapab fer 

li.  
Rezon ki Attorney 

General in siport annan en 

Law Commission, se 
presizeman sa; se akoz Biro 
Attorney Zeneral i annan 
deza sifizaman keksoz pour 

li fer, obviously i pour gard 

en droit de regard lo tou 
bann Lalwa e se li ki pour 

drafte Lalwa parey in fer 
ozordi e nou annan avek 

nou ozordi Attorney 
Zeneral.  

Me se sa Law Reform 
Commission ki pour al dan 
tou sa bann detay e pour al 

trouve lekel sa bann Lalwa 
ki merit ganny amande.  

 E parey-parey mon’n 
dir taler Mr Speaker, enn 

bann keksoz ki absoliman 
esansyel dan en pei e ki 

pandan lontan nou nou'n 
defayans lo la, se ki Lalwa i 

reste up-to-date, azour e 
relevan.  

Bann morso Lalwa ki 
nepli relevan zot bezwen ale 

pour fer plas pour bann ki 
pli relevan. E dan sa 

konteks Mr Speaker, i 
annan plizyer lenstitisyon 

dan nou pei pour fer sir ki 

ler en Lalwa i pase, sa 
Lalwa i the best ki nou 

kapab annan.  

 E se nou prensipalman 
koman bann Lezislater dan 

sa Lasanble, ki la pour asire 
ki Lalwa ki ganny pase i the 
best ki nou kapab annan. E 
mon napa okenn problenm 

ki Lopozisyon i pa siport 
Lalwa sa se zot, se zot drwa, 

Lepep Seselwa ava ziz zot 
dan eleksyon ki pour vini. 

Me sa se toutafe zot drwa.  
Si zot anvi anmenn en 

largiman parey nou tande 

apre midi, lo en item ladan 
e dir ki akoz zot pa dakor 

avek sa lamannman pour 
ID card, zot pour vot tou 

larestan Lalwa out, ki zot 
pour zet pti baba avek bake 

delo, sa se zot, sa se zot 
problenm nou, nou napa 

okenn difikilte avek sa Mr 
Speaker.  

Zot la pour koze se en 
keksoz ki zot fer toultan, i 

pa en sirpriz ki ankor enn 
fwa apre midi zot pour al 

rod en rezon dan fon barik, 
pour zot vin zet en Lalwa, sa 

se zot problenm! Me mon 
anvi asir avek, asir Vis 

Prezidan ki son Lalwa pour 
pase apre midi akoz i annan 

plis nou ki zot alor nou, nou 
fer pase ou Lalwa.  

 Dezyenm – dezyenm 
keksoz Mr Speaker ki nou 

bezwen, nou bezwen 
aksepte se ki i annan en lot 

lenstans dan sa Lasanble e 
sa i apel the Bills 
Committee, ki li i annan 
manda, ki sa Lasanble in 

donn li, pour li etidye sa 
bann Lalwa ki vin devan li e 

pour li fer propozisyon pour 
ed bann Manm   dan deba.  

E enn bann keksoz ki 
nou, nou ti fer Mr Speaker, 

e sa se personn pa pour 
kapab dir ki se pa nou ki'n 

fer akoz se nou ki ti fer nou 
annan drwa annan 5 Manm 

lo sak Komite Lasanble, 5 lo 

7. Me dan Bills Committee 
nou'n dir non, i pa pour 

apropriye, nou annan 
annou egaliz li en pe plis, ki 

nou kapab e nou'n donn zot 
3 Manm, menm si zot 

annan drwa zis 2, nou donn 
zot 3 plas.  

Ok pou fer ki i annan 
pli bon scrutiny ki posib par 

Lopozisyon. Sa se nou'n fer 
Mr Speaker nou pa ti 

bezwen, nou'n fer li akoz 

nou, nou krwar dan la 
demokrasi e nou krwar ki 

donn pouvwar bann lezot 
lenstans dan pei i en bon 

keksoz.  
 E ki nou vwar? Ki nou 

vwar? Dan sa rapor ki Bills 
Committee i fer devan nou 

Lasanble ozordi, napa en – i 
annan en Manm sa Komite 

ki’n koze, la apre midi ki li 
in dir i pa pe al vot pour sa 

Bill, napa problenm sa se 

son – sa se son prerogativ, 
son privilez, son desizyon. 

 Me dan rapor Bills 
Committee personn ki ti pe 

asiz lo sa Komite, sirtou sa 
enn ki'n koze apre midi, ki 

pa pour vot an faver, pa'n 

fer sa ki Rules of the 
Committee, i demann zot fer 

e dir prepar en minority 
report, eksplike dan sa 

rapor akoz ki sa Lalwa i 
defayan, pour ed bann 

Manm isi dan sa Lasanble.  
 Me ki nou vwar? Rapor 

i vin inanim devan nou, me 
selman en Manm devan - 

prezan i pran son desizyon 

dan sa Lasanble, pou dir ki 
li i pa dakor avek sa ki son 

Bills Committee in dir i 
dakor avek.  

Mannyer ou kapab 
eksplik sa Mr Speaker? Ou 

kapab eksplik sa dan zis en 
fason, e sa se ki sa bann 

ki'n fer dan lepase, pe akiz 
nou pour fer ozordi e apre 

midi la nou'n ganny de 
legzanp kler, vol eleksyon, 

vol eleksyon.  
 Mr Speaker, eski zot 

serye? Eski zot serye? Ki 
nou pour al, nou pour donn 

ID card bann dimoun ki 
reste deor, bann Seselwa ki 

reste deor, pour permet zot 
vin, vin vote? Ler parey zot 

menm zot, zot admet okenn 
dimoun ki reste deor i 

kapab vini e vote pour vi ki 

i lo lalis elektoral pa en ID 
card ki pour fer ou vote, se 

akoz ou non i lo lalis 
eleksyon. Be zot! Zot! Tou 

sa eleksyon!  
Anyway, en bon pe zot 

zanmen zot in al dan 
eleksyon kekfwa zot pa 

konnen, me nou bann, nou 
bann ki'n konteste eleksyon 

e la Mr Speaker mon a 
profite apre midi poudir, 

ou'n konteste e eleksyon 

dan lepase Mr Speaker, 
onorab Florry Larue in 

konteste eleksyon dan 
lepase, Onorab Doyace in 

konteste eleksyon. Onorab 
Herminie zot in konteste 

eleksyon, me i annan 3 ki 
zanmen al debout; zanmen 

zot in seye al debout dan 
eleksyon pour zot perdi 

parey serten nou in fer, 
mwan mon pa - mwan mon 

napa okenn problenm ki 
mon’n perdi eleksyon 2 fwa 

mwan.  
 Akoz – se koumsa ki en 

karyer politik i komanse, 
me bann ki zanmen i ale la, 

zot menm zot ki pour kriy 
pli for, nou pe al vol 

eleksyon. Mr Speaker en ID 
card pa pour permet ou vote 

si ou non pa lo lalis 

eleksyon. 
 E ou pa bezwen en ID 

card si ou annan en paspor 
Seselwa pour ou antre lo 

lalis eleksyon, alor mon pa 
konpran akoz ki zot krwar 

ki nou, nou pe al vol 
eleksyon, les mwan dir zot 

kler nou pa pour bezwen vol 
eleksyon Mr Speaker! 

Dernyen fwa nou pa ti vole 

safwasi osi nou pa pour 
vole! 

  
 (APPLAUSE) 

  
HON BERNARD GEORGES  

Ou vwar Mr Speaker! Zot 
dir - ah nou pe al, nou pe al 

donn ID card en bann 
dimoun ki napa okenn 

koneksyon avek Sesel, ki pa 
viv isi eksetera, La Digue pa 

ankor gannyen, la nou pe al 
donn dan bann pei. Be zot, 

zot konnen ki zot pe dir.  
Mr Speaker lekel sa 

Gouvernman ki ti vann 

paspor, pa ID card, ki ti 
vann paspor avek tou sord 

kalite dimoun ki la ozordi, 
la ozordi se nou 

Gouvernman ki'n bezwen 
pe fer en lodit lo sa bann 

paspor e deside lekel ki'n 
aste mal apropo e lekel ki ti 

sipoze annan en paspor? 
 E se zot sa bann 

dimoun ki'n fer sa, ki pe 
akiz nou ozordi ki nou, nou 

pe al vol eleksyon akoz nou, 
nou pe al donn ID card.  

 Vwar Mr Speaker, mon 
pa anvi - mon pa anvi mal 

koz mon bann koleg 

Onorab akoz se zot, se mon 
bann koleg, e nou tou nou 

travay ansanm pour benefis 
nou pei. Me annan de fwa, 

annan de fwa annou mazin 
byen nou largiman avan ki 

nou vin anmenn enn devan 
Lasanble.  

 Annou fer sir ki si ou 
anvi zet en Bill, napa 

problenm vot kont, be 
annou pa al rod, annou pa 

al rod, annou pa al rod 
bann largiman ki pa – ki pa 

tenir, ki pa tenir debout, 
pour nou vin sey anbet 

Lepep Seselwa. Akoz Mr 
Speaker Lepep Seselwa 

depi le 24 Novanm 2020, 
lizye ouver e lizye pa pour 

ferm ankor. Konpran sa 
byen mon bann zanmi. 

 Mon retourn Mr 
Speaker lo trwa pti pwen ki 

mon anvi fer. Premyerman, 

lo sa size ID card, mon 
krwar ki le pwen in fini 

ganny fer, in any event si ou 
annan ou en paspor, me ou 

napa parey bokou dimoun 
ki pe reste an deor Sesel i 

annan ozordi, ou nimero 
kart idantite pour lo ou 

paspor in any event, ou'n 

fini gannyen sa nimero akoz 
i pour lo ou paspor. 

 So ki son ki son 
problenm si prezan olye 

annan sa nimero lo ou 
paspor, ou annan osi en ID 
card, ansanm avek? Akoz si 
ou kapab vot, si ou kapab 

vot ek ou paspor, si ou 
kapab vol eleksyon ek ou 

paspor, akfer fodre nou al 

donn ou en ID card pour ed 
ou vol eleksyon pli 

fasilman? 
Dezyenmman, Mr 

Speaker, parey VP in 
mansyonnen i annan sa 

Issue Legal Practitioners Act 
e enn bann amannman ti 

pour repeal en seksyon sa 
Lalwa. E taler mon a fer en 

Mosyon pour amann, 

Motion to amend sa Proze 
Lalwa ki devan nou pour pa 

retir sa seksyon, e sa i 
annan pour fer avek bann, 

bann Avoka etranze ki donn 
advice dan en serten, en 

serten kategori, zot kapab 
donn en serten kategori 

advice zeneralman advice lo 

bann offshores companies, 
lo bann international 

business companies 
eksetera. 

 E nou annan plizyer 
lakonpannyen isi, plizyer 

dimoun ki travay pour sa 
bann lakonpanni Appleby, 
par egzanp i enn ki donn, ki 
donn, ki rann sa servis. E 

sa ti ganny fer anba zot 
ladministrasyon, akoz ki 

zot ti santi e zot rezon ki zot 
ti santi koumsa, zot ti santi 

ki sekter finansye ti bezwen 
serten dimoun ki ti annan 

kapasite, serten Avoka ki ti 
annan kapasite ki nou 

bann Avoka Seselwa mwan 
menm included, nou ti napa 

akoz nou pa travay dan sa 
sekter. E donk pour 

lemoman, nou pa anvi retir 
sa nou anvi gard li.  

E mon retourn 

finalman lo nou dernyen, 
nou dernyen propozisyon e 

la Mr Speaker, mon annan 
enn pti, enn pti zistwar 

pour rakonte e sa se 
Seychelles – sorry High 
Commission Seychelles 
High Commission High - 
Human Rights Commission 
Act eskiz mwan Human 

Right Commission Act ki 
nou pe, nou pe al amande. 

 E i enteresan, i 
enteresan ki mon pe koz lo 

la apre midi akoz bann 
Manm ki ti dan Lasanble ler 

dan 6enm Lasanble o 
komansman 6enm 

Lasanble, ler sa Lalwa ti 
pase, zot ava rapel ki se 

Onorab Basil Hoareau, 
siporte par mwan ki ti fer en 

propozisyon pour amann sa 
Lalwa pour fer ki en dimoun 

ki ti dan en parti politik, pa 
ti pour ganny drwa, stand 

pour en, en Manm lo 
Human Rights Commission 

pandan en peryod 12 
mwan. 

 I pa ti dan Lalwa ki ti’n 
ganny propoze sa, se isi dan 

sa Lasanble ki nou, nou ti 

fer, nou ti fer sa 
lamannman. E mon rapel 

tre byen, ler madanm 
Amesbury ki ti'n fer 

aplikasyon pour li ganny en 
plas lo Human Rights 
Commission e ki ti'n ganny 
refize, akoz i ti dan politik 

pour mwens ki 1 an, i pa 
ti'n sorti dan politik pour 

plis ki 1an in ganny refize. 

In anmenn case devan 
Lakour e by en fluke 
Onorab Hoareau avek 
mwan nou ti Ankour sa 

zour, ler son appeal ti pe 
ganny ekoute devan Lakour 

Dapel e Onorab Hoareau 
avek mwan nou ti ganny 

apel-e right there and then, 
koman temwen pour nou 
eksplike akoz ki nou ti'n fer 

sa lamannman dan sa 
Lasanble.   

E nou ti eksplike akoz 
nou ti krwar ki en dimoun 

ki ti resaman dan politik, pa 
ti devret antre dan en 

lenstitisyon parey Human 
Rights Commission.  

I en lide, i en lespri ki 

mon still krwar ladan 
ozordi, akoz mon krwar nou 

bezwen annan en gap ant 
politik avek antre dan en 

fonksyon parey Human 
Rights Commission, me 

nou, nou Lezislater se pa 
nou ki Zidisyer. Zidisyer in 

swazir en lot semen e nou 
bezwen comply avek apre 

midi. 

 Me mon ti anvi zis 
eksplike apre midi ki 

mannyer annan de fwa sa 

ki nou fer isi, i ganny ziz-e 
laba. E fodre nou konsyan 

lo tou sa ki nou dir isi, tou 
sa ki nou fer, tou bann 

desizyon, desizyon ki nou 
pran akoz i annan en 

lenstitisyon ki pe sirvey 
nou. E finalman, finalman 

Mr Speaker…  
 

MR SPEAKER 
Ou a wrap up Onorab 

Georges.   
   

HON BERNARD GEORGES  
…lo komansman ler… 

 
MR SPEAKER 

Mon’n les ou al en pe plis ki 
10 minit… 

 
HON BERNARD GEORGES 

Mon pe al fini. Mon pe al 
fini. Lo konpozisyon, lo 

konpozisyon sa Law 
Commission li menm, mon 
siport antyerman sa lespri 

ki olye en Ziz Lakour Dapel 
e en Ziz Supreme Court ki 

bezwen vin lo sa Komisyon 
parey i ete la konmela, ki 

Prezidan Lakour Dapel 
oubyen Sef Ziz i kapab 

nonm en lot dimoun, ki zot 

santi i kapab desarz sa 
fonksyon. 

 E la mon anvi, mon 
anvi reasir okenn Manm 

dan Lopozisyon ki krwar ki 
kekfwa i annan en 

lentansyon ki enn parmi 
nou isi dan sa Lasanble, i 

ganny, i ganny nonmen lo 
sa Komisyon, mon anvi 

reasir zot ki mwan mon pa 
pour asiz lo sa Komisyon 

koman en Manm enn ant sa 
de dimoun ki pe propoz 

nou. Alors silvouple, pa 
perdi okenn sonmey lo la 

tanto ler zot antre dan zot 
lili.  

 Avek sa detrwa mo Mr 
Speaker, mon remersye ou 

pour pou pasyans e mon 
anvi dir avek Vis Prezidan 

ki son Bill apre midi pour 
ganny aprouve. Mersi.  

 
MR SPEAKER 

Mersi. Mersi Onorab. 
Onorab Pillay in al fer 

mwan konpran poudir i ti’n 
lev lanmen mon pa ti’n vwar 

ou me selman mon pe – non 
i posib, i posib…  

 
HON SEBASTIEN PILLAY  

Be ki problenm, ki annan… 
 

MR SPEAKER 
…in arive… 

 
HON SEBASTIEN PILLAY  

Ki problenm i annan mon 
koze la… 

 
MR SPEAKER 

In arive ki mon’n mank 
Manm avan alor mon a don 

li laparol e nou a termin 
avek li. Ou a terminen 

Onorab Pillay, ou annan 
laparol.  

 
HON SEBASTIEN PILLAY  

Mersi. Mersi Mr Speaker, 
mon pour termin – mon 

pour komans kot mon koleg 
Leader Lasanble in komans 

koze. Ou konnen mwan sak 
fwa Onorab Georges i dir 

mwan pa perdi okenn 
sonmey, premye keksoz ki 

mon fer mon konte pou 
vwar si mon 10 ledwa i la. 

Akoz si i annan en keksoz ki 
mon pour perdi plis ler i dir 

mwan pa perdi sonmey se 
mon pour perdi plis 

sonmey. 



Verbatim Report       NAS Sitting            Tuesday 31st October, 2023 
 

Page 98 of 176 
 

 Akoz souvandfwa sak 
fwa i dir nou en keksoz i 

totalman le kontrer, e mon 
vwar sa enn pti pe 

underhanded pour vwar li 
trenn Onorab Basil 

Hoareau dan son 
leksplikasyon, akoz 

distenksyon ant le de, nou 
pa vreman - i fasil pour nou 

fer, enn i lo en nivo e lot i lo 
en lot nivo. 

  Rezon mon dir sa Mr 
Speaker, se akoz sa ki nou 

pe gannyen dan Lasanble la 
ozordi se en legzersis sorti 

kot en parti ki intellectually 
spent. This is what is 
happening. They are – sa 

parti in intellectually spent 
to the point ki in bezwen al 

rod Alman pour vin ed li 

practice kanpanny. 
  E apre ki nou'n trouv, 

ki nou'n trouv sa, nou'n 
menm alert Komisyon 

Eleksyon ki'n ganny 
demande par SBC pour 

donn en lopinyon lo la, en 
Komisyon Eleksyon 

swadizan endepandan pa 
kapab donn en lopinyon lo 

en Lalwa ki anba son 
ziridiksyon, e aprezan apre 

midi ler nou pe koz lo vol 
eleksyon zot ava annan 

dout lo sa ki nou pe dir.  
Mr Speaker, mon 

komans koumsa akoz i 
montre nou klerman ki depi 

bomaten ki nou pe vwar 
Gouvernman, nou pe vwar 

en Gouvernman ek en 
mazorite ki pe refize pran 

son responsabilite. Ler mon 
pe regard lakantite 

komanter ki bann atlet pe 
fer depi bomaten Mr 

Speaker, i kler poudir si pa 
ti nou ki ti’n debout dan 

kote sa bann dimoun, sa 
kote laba ki zis bann rubber 
stamp ti pour zis tonm 
dakor ek tou keksoz! 

Se sa e pli gro rubber 
stamp se sa enn ki pe koze 
ler mon pe koze Onorab 

Loizeau mon bezwen dir 
atraver ou Mr Speaker. Li 

zis i asize i koz par deryer 
pourtan i en sportsman me 

selman i pa realize ki 
kantite difikilte sa bann 

sportsman i pas ladan. 
 Rezon mon bezwen dir 

sa se akoz nou bezwen met 
an konteks kwa ki pe arive 

Lepep Seselwa. Mwan mon 

pa dakor avek sa prensip 
servi en Miscellaneous 
(Amendment) Act pour 
amann diferan provizyon 

Lalwa, akoz nou pe koz lo 
merit ki sak Lalwa i annan, 

ok? 
 Mon konnen poudir 

dan lepase nou ti’n devret 
fer sa, me si dan lepase nou 

pa'n fer li i pa vedir nou 

pour koriz anomaly lepase 
by fer en lot anomaly ozordi. 

Mon a eksplik ou akoz i vin 
en anomaly Mr Speaker.  

 Annou pran premye 
lamannman ki pe kree 

kontansyon dan Lasanble 
ozordi e sa se lamannman 

ki konsern ID card. I annan 

en bann deba lo ki mannyer 
nou parti in fors dimoun 

pour kit pei, nou parti - ou 
konnen mwan mon kontan 

ler bann dimoun i dir mwan 
sa, menm Vis Prezidan i dir 

nou in ganny viktimize, en 
boug ki'n arive vin PS e vin 

enn bann boug pli ris dan 
nou pei, i dir nou in ganny 

viktimize par nou parti.  
  

(APPLAUSE) 
 

HON SEBASTIEN PILLAY  
Konmsi - mwan konmsi 

mon pe get sa Mr Speaker, 
ler nou, nou dir sa largiman 

lo ID card ki zot pe vin avek 
pa fonde; i pa fonde akoz 

bomaten Minis li menm li in 
eksplik nou ki mannyer 

zofisye i bezwen fizikman al 
kot sa bann dimoun e 

menm retir portre. Mon pa i 
korek Onorab Uranie ou ti 

demann sa kestyon 
bomaten? 

  Ou menm ou, ou ti la 
Mr Speaker so ki mannyer 

apre midi alor Gouvernman 
i vin propoz en lamannman 

pou fer ki en dimoun ki pe 

reste Sydney oubyen Perth i 
pour asize kot li al lo 

computer apply pour ganny 
en ID card? 

  Prezan i annan en lot 
keksoz enportan Mr 

Speaker, lafason ki sa in 
ganny eksplike devan 

Lasanble, i annan en 

eleman ki konsern en ID 
section dan - lo website. I 

dir ou koumsa poudir pour 
en dimoun kalifye pour en 

ID card i bezwen reste en 

minimum 3 mwan Sesel, me 

i pa sa ki sa ki zot pe sey 
dir, i pa sa leksplikasyon ki 

nou'n gannyen. 
 Leksplikasyon ki 

nou'n gannyen atraver VP, 
atraver Onorab Woodcock e 

sertennman atraver Onorab 
Georges, se ki en dimoun ki 

aletranze pour kapab ganny 
son ID card. Be ki arive ek 

sa 3 months residency 
requirement?   

E Onorab Loze i annan 

rezon dir poudir sa i en lapo 
bannann ki pe ganny glise 

parmi tou lezot keksoz. E 
Onorab Georges pa korek 

ler i dir nou poudir ou 
kapab vote ek en paspor. 

Akoz pour ou anrezistre 
koman en voter Sesel, en 

requirement ki ou bezwen se 

en ID card. I konn tre byen 
li, i konn tre byen li Mr 

Speaker he knows this.  
E enn bann parti ki ti 

larger pour sa zafer ek en 
zafer ID card e reste parey i 

ete an kontrol sete SNP, me 
ki ozordi in abandonn tou 

son prensip zisteman pour 

li kapab mon poudir parey 
Onorab Loze in dir vole sa 

eleksyon ki pe vini!  

We have to call a spade 
a spade Mr Speaker! We 
have to call a spade a spade 
akoz nou, nou pa fek ne yer, 

e nou pa pe rod okenn 
largiman fon barik, si zot ti 

anvi anmenn en 
lamannman lo National 
Identity Card Act, akoz zot 
pa ti anmenn li lo li tousel?  

Akfer glis li parmi tout 

en seri lamannman ki - kot 
nou dir nou dir nou pe 

repeal bann vye Lalwa. I 
byen miscellaneous i repeal 
sa bann vye Lalwa, be oli 
merit ki nou bezwen diskite 

sa enn Lalwa ki la.  
Akoz i en merit 

nasyonal Mr Speaker, 
Lepep ti a kontan konnen, 

nou ti a kontan ganny 
pwennvi Lepep 

nasyonalman si zot anvi par 
egzanp en dimoun ki reste 

aletranze decide on the faith 
of their country. Napa 
personn ki kont dimoun, 

kont Seselwa aletranze. 
That’s not the point.  
 Be somebody i bezwen 

debout e dir be ok, be mwan 
mon reste isi, mon 

kontribye isi, mon fer tou 

mon keksoz isi I should get 
the right to decide kote mon 

pei i ale as opposed to en 

dimoun ki pe asize Quebec 
oubyen Ontario, oubyen 

Perth oubyen Sydney.  
There is nothing wrong 

against those people, mwan 

napa nanryen kont okenn 
dimoun mwan. Be that’s my 
opinion, si zot, zot annan 
drwa annan en lopinyon ki 

mannyer mon napa drwa 
annan en lopinyon?  

Se sa nou problenm ki 
pe arive e prezan nou a vin 

dan Lasanble e nou a 
maltret – nou a maltret 

United Seychelles, akoz nou 

pe avans en largiman dan 
sa konteks. Be nou 

largiman i fonde lo fe, fe ki 
devan nou i se ki menm 

website ki Minister ozordi 
ki VP, ki Vis Prezidan dan 

sa Gouvernman i dir ou 
poudir lala i dir ou, “the 
applicant should have 
stayed a minimum of 3 
months in the country so as 
to be issued with an ID and 
official letter”.  
 Be ki lamannman zot 
pe anmennen zot? 

Lamannman ki zot, zot pe 
propoze, anba sa Lalwa 

Miscellaneous, se ki zot pe 
fer li pli fasil pour en 

dimoun ki reste aletranze 
dapre zot, zot leksplikasyon 

pour li kapab ganny en ID 
card, completely retir 
residency requirement. 

 Ou ki'n dir pa nou! So 
kote – kan eski prezan ou 

pour anmenn lamannman 
pour retir residency 
requirements? Akoz ou 

lamannman ki ou pe 
propoze i al kont, prensip 

Lalwa ki deza la. That’s the 
first point.  
 Dezyenm keksoz ki 
mon bezwen adrese Mr 

Speaker, se sa largiman 
Bills Committee kot nou, 

nou annan 3 Manm e LDS i 
annan 4 Manm. Annou get 
the facts right Mr Speaker, 

ankor enn fwa mon pa 
kontan sa bann lagrenn bat 

latet. 
 Look, Bills Committee 

pa diskit policy of the Bill, i 
pa ganny drwa diskit policy 
of the Bills akoz policy of the 
Bill i ganny diskite kote? La 

anndan. The House retains 

supremacy ler i vin lo policy 
of the Bills.  

Bills Committee i 
annan drwa regard zis 

bann, konstitisyonalite 
Lalwa, that’s the first it must 
test and then the second 
things se organiz bann 
lamannman dan Lalwa. 

That’s it, yeah.  
 Be ou konnen ki sa – 

ou konnen lekel ki ti met sa 
dan sa Terms of Reference 

sete Onorab Georges avek 

mwan ki ti asiz lo Bills 
Committee dan 6enm 

Lasanble ki ti determinen 
apre ki Prezidan 

Ramkalawan, sa letan 
Leader Lopozisyon ti fer en 

kankan, lo lefe ki Bills 
Committee pa kapab pran 
parol, oubyen pa kapab 

pran pozisyon ki bann 
Manm i devret pran. 

 But this is again 
interesting, akoz i paret 

mwan Prezidan ek son parti 
i kontinyen fer mars aryer 

lo tou keksoz ki zot ti dir. Sa 
lamannman ki Onorab 

Hoareau ti anmennen i ti 
oblize anmennen, si non sa 

Lalwa pa ti pour pase sa 
zour.   

Akoz Onorab 
Ramkalawan ti santi poudir 

politik, ti annan tro bokou 
politik dan bann 

lenstitisyon Leta. Ozordi 
selman li partou i pe 

reentrodwir politik dan 
bann lenstitisyon Leta.  

Napa en separasyon 
pouvwar. E si nou regard 

Law Commission lekel ki'n 
ganny apwente? Speaker! 
Malerezman ozordi Speaker 
i dan LDS, li ki pour swazir 

Manm an diskisyon avek 

Leader Lopozisyon avek 
Leader Zafer Gouvernman. 
This i the biggest political 
sort of interference ki ou 

kapab gannyen dan en 
lenstitisyon Leta.  

 E pour mwan mon pa 
vwar, mon pa vwar rezondet 

akoz ki nou bezwen al dan 
sa direksyon lo sa de 

lamannman an se ki 

konsern Law Commission 
but I will - mon pour les sa 

a kote pour lemoman.  
En lot pwen Mr 

Speaker, ki mon le fer sorti 
se an si konsern 

lamannman ki annan pou 
fer avek Legal Practitioners 
Act. La ankor enn fwa mon 
krwar we are being taken 
for a fool, dan sa Lasanble.  

Si Cabinet ti’n ekrir en 
Cabinet note, ki sa Lalwa in 

ganny prepare lo la, AG i a 

koriz mwan si sa Lalwa pa'n 
ganny prepare dan Cabinet 
note, ki ti dir poudir repeals 
seksyon 13A, Legal 
Practitioners Act. Ki 
mannyer prezan dan 

Lasanble ki nou pour ganny 
en lamannman sorti kot 

Onorab Georges atraver 

lentervansyon panel ki pour 
dir mwan poudir Lalwa i 

bezwen ganny amande? 
That is why I say you guys 
are intellectually spent!  
 Be prezan eski ou 

koman Speaker lefe ki this 
is a substantial amendment 
akoz mannyer ou, ki 
mannyer ou pour ziz merit 

en Miscellaneous Act kan 
sa lamannman ki ti pe 

ganny propoze pour retir 
bann provizyon dan 

 Legal Practitioners Act, 
i ti pe tir pa plis ki pres 4 

clause. Anba 13A i annan 

enn seri clause, la mon pe 
gete la 1,2,3,4,5 clause ki ti 

pe ganny tire anba sa 
Lalwa.  

 Eski ou pour dir mwan 
poudir sa i en minor 
amendment ki pe ganny fer? 

E allow sa proceed? Akoz ni 
menm annan the courtesy, 
not even the courtesy pou 

ekrir Lasanble e donn bann 
Manm Lasanble en notice of 
the amendment which is 
going to be proposed.  
 Nou ki pe rod largiman 
fon barik? This is a violation 
of the privilege of the House. 
Kan Vis Prezidan pour vin 

dir nou on the Floor, “ah, 
nou'n regarde nou'n 
rekonsilte, alors nou'n 

deside nou pa pe fer sa 
lamannman. Be ou ti 

anmenn sa kot nou, that’s 
what nou Manm Lasanble 

nou'n gete.  
Where is the 

amendment ki nou sipoze 

gannyen 72 hours? Oli? E 
ankor enn fwa ou pour dir 

mwan poudir i ok Mr 
Speaker. How long? How 
long ki nou pour travay 

koumsa ki ou pour zis 



Verbatim Report       NAS Sitting            Tuesday 31st October, 2023 
 

Page 104 of 176 
 

deside tou sa ki 
Gouvernman i vin avek e 

tonm dakor? I’m not 
impugning your character 
Mr Speaker but now you 
would be asked to rule e 

nou pour stand nou ground 

lo la.  
Either Gouvernman i a 

retourn ek son badinaz i al 
rearanze or zot a bezwen, 

zot a bezwen vyol Standing 
Orders that will be the two 
possibilities ki ava annan. E 

la nou ava vwar ki mannyer 
bann gran demokrat i 

reakte an sa ki konsern 
Standing Orders.  

It’s unacceptable Mr 
Speaker! E mwan mon ti a 

kontan ganny en konpran, 
si ler nou ti fer li, parmi 

bann dimoun ki ti kont sa 
bann lamannman ki nou ti 

propoze, e sa letan mon 
prezimen Vis Prezidan ti 

ankor dan Gouvernman 
Lepep, ou ti en o zofisye 

laba ou pa ti pe mal pase, 

ok. Ler nou ti anmenn sa 
bann lamannman ki la, ok 
SNP ti kont li.  
 E largiman nou ki nou 

ti servi sete napa legal 

expertise pour sa.  Mwan 
mon largiman i se ki how 
come we don’t have legal 
expertise 10 years down the 
line? Nou still napa legal 

expertise e tou bann Manm 
lot kote lo kote 

Gouvernman i ava dir 
mwan sa i pli bon 

lamannman ki'n ganny 
anmennen. 

 I pa pli bon 
lamannman sa kalite 

lamannman sa kalite fer 
keksoz i en lensilt pour 

Lasanble Nasyonal.  Akoz lo 
ki merit nou pe diskit sa 

Lalwa? Ki merit zeneral?  
Sa Lalwa i annan 

diferan merit lo la, i annan 
en merit pour Lalwa 

National Identity Card, i 
annan en merit pour   Lalwa 

Legal Practitioners, e ou pe 

donn nou zis 10 minit pour 
fer en deba, which is not 
even befitting the necessity 
ki nou annan pour nou fer 

koman en Lasanble.  
So that is our problem 

ozordi, intellectual tiredness 

ki'n PIP IN, apre ki zot in pik 
tro boner. That’s the 
problem you guys are facing 

and if you are unable to 
lead, unable to govern sed la 

plas, that’s simple.  
 

(APPLAUSE) 
 

HON SEBASTIEN PILLAY 
It’s that’s simple! E sa ki pli 

enteresan and I think Mr 

Speaker you will agree this 
is a sign of a party - which 
is facing en kriz lidantite. 

You must agree with me Mr 
Speaker n’est-ce pas?  

This is the sign of a 
party which is facing a crisis 
of identity and you as the 
Speaker, byensir avek ou 

wisdom, ou bezwen vwar 

sa. Akoz pour mwan, pour 
mwan keksoz ganny fer dan 

sa fason menm si ou annan 
en mazorite pour mwan, it’s 
disconcerting Mr Speaker; 
kot nou vin dan Lasanble e 

nou propoz lamannman 
atraver apepre en dizenn 

diferan provizyon legal and 
then sey glis enn ladan ki 
annan en lenpak nasyonal 

pour tou Seselwa.  
 That is the 
determination, 
determinasyon Seselwa lo 

kwa ki pour arive ek son pei 
going forward. I’m not 

saying poudir mon pa konn 
okenn etranze mwan, but I 
have my right to have a view 
e mwan mon vwar poudir sa 

i en fason pour 
Gouvernman sey vol 

eleksyon, and it has to be 
said Mr Speaker! 
 Mr Speaker, an 

konklizyon. Kontrerman 
avek sa ki'n ganny souvan 

dir dan sa Lasanble, nou 
pran letan pour nou lir 

Lalwa, nou pran letan pour 
nou konpar bann diferan 

sanzman ki pe ganny fer.  
Par egzanp, sanzman 

ki mon vwar pe ganny fer an 
sa ki konser members of the 
Commission, kot avan ti dir 

a Judge proposed by the 
Chief Justice be a justice of 
appeal proposed by the 
President of the Court of 
Appeal. La mon vwar ki 
mannyer in reword, ki 

mannyer in reword prezan 

in dir, i kapab met en lot 
dimoun.  

Konmsi pour mwan 
mon pe demann mon lekor, 

lekel sa dimoun oubyen sa 

group dimoun ki zot in 
deside pour zot enkli la? 

Akoz pour mwan ti kler sa 
avan. 

 E in fact Onorab 
Georges made the argument 
akoz sa Lalwa ti devret pase 
sa zour, dan sa fason with 
the Attorney General e i pa 

ni menm 1an down the line 
nou bezwen sanz dan 

goalpost ankor. For what 
reason?  

 
MR SPEAKER  

Ou'n sot 15 minit Onorab. 

Ou ti pe conclude? 
 

HON SEBASTIEN PILLAY 
Mersi Mr Speaker. Mr 

Speaker, parey mon’n dir 
ou i difisil akoz mon pe koz 

lo diferan provizyon Lalwa e 
Lasanble Nasyonal pa pe 

ganny respe, mwan mon pa 
santi mwan, mon konnen 

petet mon pa pour lo menm 
logerdonn avek Attorney 
Zeneral, sa i son prerogatif. 

 Me mwan mon pa 

dakor ek sa fason fer 
keksoz, mon santi poudir i 

en userpasyon nou 
pouvwar koman Lezislater, 

menm si nou pa bann 
Avoka, menm si nou pa 

bann legal experts, me 
nou'n ganny sa 

responsabilite 
proporsyonnel lo directly 
elected pour nou fer 
desizyon lo Lalwa.  

E i pa ni li, ouswa 
Onorab Georges, ouswa ou 

menm ki kapab pran sa ek 

nou se zis Konstitisyon e 
Lepep Seselwa ki kapab fer 

desizyon. Me sa ki pe arive 
ozordi, nou pe ganny dir zis 

pas en Lalwa an globalite 
san ki nou konsider 

lamifikasyon bann desizyon 
ki nou pe pran.  

That is unacceptable 
Mr Speaker! That is a sign 
of intellectual tiredness. E 
mwan pour mwan mon 

krwar poudir sa i en keksoz 
ki pa devret pa arive dan sa 

Lasanble.  
 An konklizyon Mr 

Speaker, mon dir kler e net 
nou pa pe siport sa 
lamannman, bann lot kote 

latab ki siport tou sa ki zot 
Gouvernman i anmennen i 

siporte. Parey Onorab Loze 
ti dir, mannyer i apel-e sa? 

(SPPF fatige go ahead) akoz 
i a remind zot ki mannyer ti 

ete dan Lasanble sa bann 
letan. Mersi Mr Speaker.  

 
MR SPEAKER  

Mersi Onorab. VP, mon ava 
apel ou pour donn ou 

repons e konklizyon. 
 

VICE PRESIDENT AHMED 

AFIF  
Mersi bokou Mr Speaker e 

mon ti a kontan tou dabor 
remersye tou bann Manm, 

ki'n fer zot in fer zot 
entervansyon. E sirtou 

bann ki'n eksprim siport 
pour sa Lalwa. Sa 

Prozedlwa ki annan plizyer 
lamannman dan diferan 

Lalwa. 
 Mr Speaker, ler mon’n 

ekout bann entervansyon, i 
paret mwan poudir i annan 

en Lalwa an partikilye dan 
sa bann lamannman ki'n 

topik bokou bann 
entervansyon e zot in menm 

sizere poudir sa i en fason 
pour vol eleksyon.  

 Mon le fer kler, ki 
premyerman, zanmen nou 

pour vol en eleksyon e 

zanmen nou'n deza vol en 
eleksyon dan nou listwar.  

 Dezyenmman, menm 
si nou ti kapab vol en 

eleksyon, nou pa bezwen 
vol okenn eleksyon nou, 

akoz pep Seselwa i annan 
konfyans dan nou e i annan 

konfyans dan nou 
senpleman ler zot get 

kantite zot i annan e kantite 
ki annan sa kote, sa i kler.  

 Trwazyenmman, i 
annan en kantite 

lenformasyon ki zot pe glise 
ki fo, par egzanp ler zot dir 

dan en Bill nou'n fer antre 
trankilman, konmsi 

personn pa pour remarke, 
konmsi sa en keksoz sekre 

ki en sel kou aparet. 
 I pa en keksoz sekre, 

ler Cabinet ti diskite, le 9 

Out sa lannen, i ti fer en 
press release e ti annan en 

Konferans Lapres, tousala 
ti ganny eksplike. Petet zot 

dekonekte zot pa pe swiv, 
me selman mon a dir zot 

egzakteman ki Cabinet ti dir 
sa zour.  

Dan nou Press Release 
Ofisyel, nou ti dir – “Cabinet 
approved amendments with 

the National ID Card Act to 
permit the Chief Officer of 
the Civil Status to issue a 
National ID Card to a citizen 
of Seychelles who applies 
for a National ID Card, with 
the amendments any citizen 
of Seychelles may apply for 
and be issued with a 
national ID Card upon 
submitting proof of 
citizenship of Seychelles. 
This includes the Seychelles 
diaspora, citizen residing in 
Seychelles for more that 
three months will however 
continue to be obligated to 
hold National ID Card”.  
 Alor i pa en sekre, pa 
konmsi en sel kou, Cabinet 
in deside in pran sa in 
anvoy dan en Bill e sey fer 

pase ozordi pour pangar 

personn pa'n vwar. Sa ti 
ganny eksplike lo 

televizyon, e dezyenmman 
napa nanryen pour fer ek 

eleksyon.  
Petet zot pa konn 

Election Act, me Election Act 
i kler, Election Act i dir ou, 

poudir si en dimoun i 
bezwen i anvi vote, 

premyerman ou bezwen lo 

sa ki apel rezis voter, e pour 
lo rezis voter. 

 Enn ou bezwen annan 
ou ID card e de ou'n bezwen 

reste Sesel pour en peryod 
3 mwan, sa i anba 5(3) 

Elections Act.  
 Alor pa anpes ou avek 

en paspor si ou deza lo en 
rezis voter pour ou servi ou 

paspor pour ou vote, sa osi 
i korek sa ki Onorab 

Georges in dir.  
 Alor, alor si ou deza lo 

en rezis voter, ou deza lo en 
rezis voter ou vin ek ou 

paspor ou al vote sa osi i 
permet. Napa nanryen mal 

sa ki Onorab Georges in dir. 
Alor sa napa nanryen pour 

fer avek eleksyon. Sel 
keksoz ki sa lamannman pe 

dir, se ki ozordi Lalwa ID 
Cards i dir sel dimoun ki 
kapab apply pour ID card, 
se en rezidan e en rezidan i 
kapab en rezidan etranze, i 

kapab en Seselwa ki reste 
isi. 

 Me ki arive ler ou tenir 
zis lo la? Se ki en Seselwa ki 

petet son ID card in expire, 
i pa'n reste Sesel en pe 

letan, i vin Sesel i anvi akse 

bann servis normal koman 
en sitwayen, ganny trete 

parey en sitwayen par 
egzanp aste en tiket Air 
Seychelles, oubyen aste en 
tiket Cat Cocos pour li 

ganny trete koman en 
Seselwa, pa pour li pey en 

pri ki ozordi lapratik zot 
annan pri Seselwa ek pri 

etranze. 

 Setou ki nou pe rode 
pour zot nou, zot Seselwa 

zot in vin en vakans zot anvi 
ganny en tiket zot pa kapab 

akoz i dir koumsa ou napa 
en ID card, be ou en 

Seselwa, pa kapab ale 
ganny en ID card, ou al kot 

Biro Civil Status, ou ale ou 

apply pour en e ID card e ou 
gannyen.  

Pa pour demann ou si 
ou reste 3mwan, sa napa 

nanryen pour fer ek 
eleksyon. Akoz eleksyon ler 

ou al – si ou pa'n zanmen lo 
lalis voter ler ou pour ale i 

pour demann ou, ou ID 
card, petet ou a gannyen, 

be apre ou bezwen reste isi 

pour 3 mwan; sa i en 
requirement Lalwa, sa pa 

sanze. Nou pa sanze ladan 

nou, si i sanze demen sa en 
lot keksoz, me i pa ladan.  

 Be zot pe kapab koz lo 
en keksoz ki pa egziste. Zot 

pe koz lo keksoz ki zot pe 
envante, zot pe envante e 

zot pe fer pep Seselwa 
krwar poudir sa i en 

lenvansyon, i en keksoz pou 
fer avek eleksyon.  

Sa ki devan nou, mon 
bann Onorab, Mr Speaker, 

atraver ou, annou get sa ki 
devan nou. Annou pa 

envant keksoz, pour 
envante pour mete e pour 

fer krwar ki Gouvernman i 
annan move lentansyon. Sa 

ki lentansyon se sa ki ekrir 
dan Lalwa.  

 Dezyenmman Mr 
Speaker, si zot ti annan 

lobzeksyon avek sa ki'n 
ganny ekrir, be zot devret 

anmenn en amannman. 
Mon pa vwar, mon pa'n 

okouran si i annan okenn 
amannman ki'n ganny met 

par bann Manm Lasanble 
Nasyonal apard sa enn la ki 

mwan mon’n site. Me napa! 
 Savedir sa bann 

lobzeksyon pa serye. Parske 
zot napa en alternativ, zot 

napa en amannman ki zot 
anmennen, i pa serye. E 

alor mon santi malerezman 
Mr Speaker, se zis en bann 

leskiz, pe ganny anmennen 
parske zot in deside tou Bill 
zot pour vot kont oubyen 
zot pour abstain e 

pareyman zot pe fer sa.  
 Sa largiman ki nou pa 

kapab prezant Bill atraver 

Miscellaneous 
Amendments. Be sa i en 

provizyon ki'n la toultan sa, 
depi dan zot letan, selman 

zot, zot in deside pa servi. 
Nou, nou krwar i anmenn 

plis lefikasite, i anmenn plis 
lefikasite, i permet ki nou 

travay dan en fason bokou 
pli efikas.   

Bills Committee i ganny 
letan, nou donn zot tou 

letan pour zot regard tou sa 
bann keksoz, e sa ki annan 

amannman pour 
anmennen i anmennen 

parey Standing Orders, nou 

pa pe demann nanryen an 
plis, nou pa pe pous keksoz 

dan zot lagorz nou pe 
senpleman fer keksoz 

drwat. 

 E bokou sa bann 
amannman i annan 4 ladan 

se bann Lalwa ki nepli 
relevan ozordi, alor Mr 

Speaker, petet avan mon 
konklir mon a zis pas de pti 

mo lo Public Health 
Authority Amendment, ki ti 

annan en komanter lo la. E 
dezyenmman lo Law 
Commission. 

Lo Public Health 
Authority sa sanzman 30 

zour pour vin 10 zour, se 
senpleman pour fer li vin pli 

anliny avek sa ki nou krwar 
i rezonnab, konmsi avan ki 

mannyer ti ete, fodre ou 
esper en boug pa'n vin 

travay pour 30 zour Public 
Health Commissioner nou 
pe koze la, avan ki Minis i 

kapab pran aksyon.  
Nou krwar i devret 

bokou pli rezonnab ki sa, e 
sa 30 zour se pa nou ki ti 

mete se dan zot lepok, nou 
pe zis fer li vin enn pti pe pli 

rezonnab pour en dimoun 
sa oter ki nou pa pe met 

bann lenpozisyon 2 zour, 3 
zour mon krwar mwen 

dizour. 

 E nou krwar i bokou 
pli rezonnab se tou, napa 

nanryen plis ki sa lo kote 
bann Ziz, sel rezon ki nou 

pe permet ki Prezidan 
Lakour Dapel e Sef Ziz i 

kapab nonm en lot dimoun 
se parske nou konnen 

poudir avek zot travay i 
annan posibilite zot pa 

kapab fer li. 
 E si zot, zot deside, ki 

zot si zot, zot deside ki zot 
anvi apwent en lot Ziz pa 

neseser ki sa Ziz i bezwen 
travay dan zot Lakour sa 

Ziz i kapab en Ziz, en Ziz ki 
annan leksperyans e nou 

konnen poudir Sesel napa 
dimoun avek sa bann 

kalifikasyon ozordi. 
 Napa bokou, i limite 

alor nou, alor nou pa anvi 
Law Commission i pa kapab 

fer son travay akoz Sef Ziz 
pa la, oubyen Prezidan 

Lakour Dapel pa la oubyen 
– nou anvi ki donn zot sa 

opsyon, nou pe donn zot sa 
posibilite pour zot servi zot 

biro, zot leksperyans ki'n 
fer zot ariv sa nivo Prezidan 

Lakour Dapel e Sef Ziz, 
pour zot egzers sa 

diskresyon pour zot swazir 
en dimoun.  

Parske zot kalifye zot, 
pour konnen lekel ki bann 

Ziz ki'n bon - petet bann 
ansyen Ziz ki'n la, ki kapab 

fer sa louvraz e desarz sa 
responsabilite, be se tou ki 

nou pe rode.   
 Donn plis posibilite 

pour annan dimoun pli 
konpetan pour kapab 

travay pour fer sa louvraz 
Law Commission   se tou ki 

nou pe rode, nou pa pe rod 
nanryen plis ki sa, nou pa 

annan okenn lentansyon 
apard keksoz ki lozik, ki 

pour anmenn plis lefikasite 
dan fason travay 

Gouvernman. 
 E nou krwar poudir 

avek sa bann amannman, 
si i pase, nou pour lev nou 

Lalwa, nou pour etablir en 
presedans kot demen nou 

kapab anmenn ankor, 
pareyman bann 

lamannman ki dayer nou 
pa zis anmenn en 

lamannman Lasanble nou – 
i ganny aprouve par Konsey 

de Minis, i ganny pibliye; 

 Sa bann lentansyon i 
ganny pibliye byen boner e 

dan sa ka la nou pe koz 
bann lentansyon ki pe 

ganny pibliye depi Out, 
Zilyet. 

 E alor nou pe fer li dan 
latransparans e mon krwar 

se lafason ki Sesel i devret 
travay dan latransparans, 

fer keksoz kler, e tou 
dimoun i ava konpran. Me 

mon enplor zot pour pa 
mislead pep Seselwa poudir 

keksoz ki pa la, ki pa 
larealite, e nou bezwen 

travay drwat, nou bezwen 
dir laverite nou bezwen edik 

nou pep. 
 E alor mon enplor zot, 

pour zot sipor sa bann 
amannman parey mon’n 

eksplike e ki nou a kapab 
ed Seselwa, par tou kot 

Lalwa pe demande e sirtou 
fer sa bann larestan Lalwa, 

vin pli azour e pli efikas 
pour benefis tou dimoun. 

Mersi bokou Mr Speaker.  
 

MR SPEAKER  
Mersi Vis Prezidan. Nou ava 

apel bann Manm pour vot lo 

sa Bill lo son merit zeneral. 

Manm ki an faver lev 
lanmen silvouple? Mersi. 

Manm ki kont? Mersi.  
Lo merit zeneral 

Miscellaneous Amendments 
Bill, 2023, 15 Manm in vot 

pour 6 Manm in vot kont e 
0 abstansyon. Sa Bill in 

pase lo general merit e 

Madanm Clerk a fer Second 
Reading.  

 
MADAM CLERK 

Mersi Mr Speaker. A Bill for 
an Act to make amendments 
to certain enactments; and 
to repeal the Malaria Act; 
Marriage of the British 
Subjects (Facilitates) Act; 
Medical Appeal Boards Act; 
Parastatal Corporation Act 
and Seychelles Security 
Guards Service Pension Act. 
Mersi Mr Speaker.  
 
MR SPEAKER  

Mersi Madanm Clerk. Nou a 
pas dan Staz Komite pour 

konsider amannman.  
 Lo kote Bills Committee 

i annan bann amannman. 
Onorab Andre, ou'n pare? 

 
HON CLIFFORD ANDRE  

Yes, Mr Chair. Wi, wi, nou'n 
pare akoz napa gran 

lamannman ki Bills 
Committee in deal avek. I 

annan zis lo clause 19 ki 

amendment - mon vwar 
Onorab Georges in lev 

lanmen mon mazinen... 
 

MR SPEAKER  
Wi.  

 
HON CLIFFORD ANDRE  

Apre mon ava vin lo bann 
amannman. Mersi Mr 

Chair.   
 

MR SPEAKER  
Onorab Georges? 

 
HON BERNARD GEORGES   

Mersi Mr Chair. Mr Chair, 

mon vwar dan arrangement 
of sections, mon vwar part 6 

i annan en lamannman. 
Kekfwa Onorab in manke. 

Mersi.  
 

MR SPEAKER  
Wi. Onorab?  

 
HON CLIFFORD ANDRE  

Wi, eskize Mr Chair, i pour 
azout amendment of section 

8 of the Public Health 
Authority Act. 
 
MR SPEAKER  

Byen panel i annakor? Tre 
byen. Lezot Manm napa 

obzeksyon. Onorab 
Georges? 

 
HON CLIFFORD ANDRE  

Mr –  
 

MR SPEAKER  
I ti’n lev lanmen. Onorab 

Andre kot ou ete ou? 
Onorab Georges ou annan 

laparol.  
 

HON BERNARD GEORGES   
Mersi Mr Chair. Mr Chair 

parey mon ti’n dir taler e 
paz 7, part 3 Legal 
Practitioners Act, repeal of 
Section 13A section 13A of 
the principal Act is repealed. 
Mon le move en amendment 
e mon fer li Mr Speaker 

anba Order 72(1) proviso e 
mon demann ou silvouple 

egzers ou pouvwar pour 
relax 72(1) ki demann en 

notice 12 zour- sorry 72 
hours eskiz mwan, avan ki 
en lamannman i ganny 

propoze e i ganny fer in 
writing. 

 Akoz mon pe sizere ki 
sa i en simple amendment, 
akoz mon amannman se 
pour demann ou - se pour 

propoze excuse me I move ki 

tou sa bann mo depi, “part 
3” ziska “repealed” dan sa 

trwa laliny i ganny retire e 
ki tou bann lezot part i 

ganny renumbered. Mersi.  

 
MR SPEAKER  

Mersi. Onorab Pillay.    
 

HON SEBASTIEN PILLAY  
Mr Speaker, mon pran 

lobzeksyon avek sa ki pe 
ganny demande atraver sa 

Mosyon. E se pour sa rezon 
akoz mon’n dir poudir nou 

privilez koman Manm 
Lasanble i ganny afekte. 

Malgre i pa kont Lalwa pour 
fer sa bann kalite 

lamannman.  
Si ou regard sa 

provizyon lamannman ki pe 
ganny fer, i pe fer - si nou ti 

annan nou ti pe pran Legal 
Practitioners Act ti pour 
annan en repeal Seksyon 

an antye which is a 

substantial amendment ki 
pe ganny fer.  

 E la pour li letan i pour 
fer sa lamannman ki pe fer 

anba sa Miscellaneous i pa 
pour parey, but it is 
substantial. Akoz section 
13, i koz lo, section 13A i 
koz lo Minis apre 

konsiltasyon receiving 
within confirmation ki en 
dimoun i satisfer 

requirement of section 5 of 
Chief Justice authorized the 
person to provide legal 
advice assistant for a fee, 
ok. 

 Mr Speaker mwan 

mon pa krwar sa i annan 
pour fer avek Appleby avek 

CSPs mwan, sa i annan pou 

fer avek ACCS, ki pe servi 
bann foreign lawyers ozordi 

pour donn li legal advice e 
se pour sa rezon ki 

Gouvernman pa le retir sa 
lamannman, ok.   
 Even then Mr Speaker 

whether I’m right or I’m 
wrong, nou pa pour kapab 

fer li koumsa. Mon pa dakor 
ek sa, i pa fer sans e mon 

pa konnen si ou pour 
deside pour ou al apel sa en 

simple amendment, but that 
means ki fairness and bias 

i two very, very, very 
different word, an sa ki 

konsern nou Lasanble Mr 
Speaker.  

 
MR SPEAKER  

Ok. Mersi.  
 
HON SEBASTIEN PILLAY  

Non be ou ganny demande 
pour ou relax provizyon. So 

mon ti a kontan konnen ki 
ou ruling?  

 
MR SPEAKER  

Wi mon a donnen mon 

ruling.  
Onorab Georges ou pe 

kontinyen lo menm pwen, 
kwa? 

 
HON SEBASTIEN PILLAY  

Sorry.  
 

MR SPEAKER  
Ou pe kontinyen lo menm 

pwen?  
 

HON BERNARD GEORGES   
Non-Mr Speaker mon pe 

anmenn en. Mon pe atir ou 
latansyon lo en keksoz. 

Mon’n fer en Mosyon Mr 
Speaker, I’ve moved under 
72(1). Onorab Leader 
Lopozisyon i telman kontan 

koze, i pa ni anvi espere ki 
mon Mosyon i ganny 

segonde e ki deba i ouver lo 
la, avan ki i pran laparol. Se 

sa ki nou annan dan sa 
Lasanble …   

 
MR SPEAKER  

Tre byen.  
 

HON BERNARD GEORGES   
Mon pa anvi anpes li koze, 

I’ve made my Motion. En 

dimoun i ava amande – i 
ava segonde si i anvi e la 

prezan ou ava dir si ou wi, 
oubyen non ou'n relax ou 

propozisyon. Si ou pa relax, 
ou propozisyon there’s no 
point listening to him akoz 

ou pa'n allow en deba. Me si 
ou allow, la prezan i ava 

koze. Mersi. 
 

MR SPEAKER  
Mersi. Onorab Pillay in 

envit mwan pour rule lo la. 

E in fact Onorab Pillay in 
adres sa pwen extensively, 
dan letan i ti koz lo general 

merit, so ou bann largiman 
in ganny fer e mon tande 

mon’n swiv.  
Mwan mon pour 

konsider li sa en simple 
amendment akoz, akoz i zis 

en i en deletion, i pa 

entrodwir keksoz mazer 
dan sa Bill, ki fer li difisil 

pour Manm abzorbe, i zis tir 
sa bout se tou e mon 

konsider sa en simple 
amendment. Nou a demann 
segonnman lo Mosyon 

Onorab Georges pour sa 
amendment, Onorab 

Esparon.  
 

HON REGINA ESPARON  
Mersi Mr Speaker. Mosyon i 

ganny segonde.  
 

MR SPEAKER  
Mersi. Onorab Pillay ou'n 

deza adres sa pwen, me si 
ou oule 

 
HON SEBASTIEN PILLAY  

Be pa… 
 

MR SPEAKER  
Kontinyen, pran laparol...  

 
HON SEBASTIEN PILLAY  

Mersi Mr Speaker. Mon’n 
ganny maltrete ki mon 

kontan koze so mon pour 
onor deskripsyon ki mon’n 

ganny donnen Mr Speaker. 
Zot kapab grens kantite ki 

zot anvi.  
Be selman as long as ki 

nou breath dan nou lekor lo 
sa kote latab, nou pa pour 

les zot bouldoz your way 
around sa Lasanble 
Nasyonal e se sa ki pe arive.  

Ki mannyer ou kapab 
vin dir ek mwan koumsa Mr 

Speaker - with all due 
respect, ki mannyer ou 
kapab dir ek mwan poudir 

this is not a substantial 
amendment, kan i pe elimin 

en clause an antye dan en 

Lalwa originally. 
 Si i ti’n vin avek son 

lamannman, ou ti pou'n 
vwar sa clause antye pe 

ganny deleted e ki suddenly 
out of the blue, Vis Prezidan 

i vin on the Floor e dir, ah, 

gete nou'n deside 
Gouvernman nou pa pe tir 

sa.  
 E ou koman Speaker, 

nou koman Manm Lasanble 
nou pa ni get respect of 

having knowledge ki 
Gouvernman i anvi amann 

sa. This is not a matter for 
the merit of the Bill, this is a 
matter for an amendment to 
the Bill, in fact it should 
have been discussed avek 
the Bills Committee.  
  E ou mon pa espekte 
nanryen, I’m sorry but I 
have to say this Mr 

Speaker. Eski ou akoz ou 
Leader LDS ki ou vwar ou, 

ou bezwen pran sa bann 
desizyon.  

E in fact pour mwan 
konklizyon ki mon bezwen 

draw se akoz ou Leader 
LDS ki ou bezwen pran sa 
desizyon, sorry mon pa pe 

ensilte ou me it has to be 
said Mr Speaker.  
 

MR SPEAKER  
Mersi.  

 
HON SEBASTIEN PILLAY  

Has to be said!  
 

MR SPEAKER  
It has been said, mersi. 

Panel in deza pronons li lo 

sa amendment. Eski okenn 
Manm i anvi adres sa 

amendment. Si non mon a 
demann Manm pour vot lo 

sa amendment, Manm ki an 
faver lev lanmen silvouple? 

Manm ki kont?  
 Thank you. Lo 

amannman propoze par 
Onorab Georges lo sa 

seksyon 15 Manm in vot 
pour, 5 Manm in vot kont, 0 

in abstain. Sa amendment 
in pase. Eski i annan okenn 
lot amendment lo sa Bill? 

Yes Onorab Andre.  
 

HON CLIFFORD ANDRE  

Yes, Mr Chair, i annan en, 
enn dernyen i parey mon ti 

pe dir dan clause 19, kot zis 
pour azout en “d” avek 

“Gazette” akoz it’s repealed 
the definition “Gazetted” it’s 
not “Gazette”. 
 
 MR SPEAKER  

“Gazetted”. Mon krwar sa i 
zis en amannman tipografi. 

Donk si napa, si napa lot 
amendment. Ou annan lot 

amendment Onorab 

Georges?  
 

HON BERNARD GEORGES   

Non-Mr Chair. Mon pe zis 
demann en kestyon avek 

Lasanble. Mon vwar clause 
11 i annan en komanter. 

Eski i size en lamannman 
sa from the Bills Committee 

or not? 
 

MR SPEAKER  
Clause 11.  Bills Committee 

zot annan en anything lo la?  

 
HON CLIFFORD ANDRE  

Yes Mr Chair. Mr Chair….  
 

MR SPEAKER  
“5 years substituting the 
words 2 years”. 
 

HON CLIFFORD ANDRE  
Wi, mon anba lenpresyon ki 

ti annan scale, so 

propozisyon sete akoz in vin 
koumsa dan plas ekrir 

direkteman removal of the 
fine and use the standard 
scale of fine, ki mannyer in 
ganny fer dan lepase. So 

kekfwa panel i kapab 

eksplike akoz se sa 
rezondet par deryer sa 

leksplikasyon. So sanmenm 
sa ki mon’n kit li akoz i pa 

en lamannman li,  

 
MR SPEAKER  

Wi. 
 

HON CLIFFORD ANDRE  
... i plito en leksplikasyon ki 

bezwen ganny donnen.  
 

MR SPEAKER  
Panel ti a kontan adrese? 

AG. 
 
ATTORNEY GENERAL 
FRANK ALLY   

Mersi Mr Chairman. Mr 
Chairman kan nou ti zwenn 

Bills Committee last week 
mon krwar mon ti’n komik 

ek Bills Committee ki mon 
napa okenn obzeksyon 

avek pour tir “50,000” pour 

li ‘of the level of 5 on the 
standard scale”. So, as a 
result amannman i kapab 

ganny fer.  
  

MR SPEAKER  
So, i annan amendment 
oubyen napa ladan Onorab 
Andre?  

 
HON CLIFFORD ANDRE  

Mon, mon mazinen si panel 
i santi ki i bezwen reste 

koumsa menm nou, nou 
napa okenn issues avek, 

me sete en leksplikasyon 
parey mon ti pe dir ki Bills 
Committee ti’n ganny - ti’n 
ganny demande pour 

donnen.  
 

MR SPEAKER  

Tre byen. AG, wi? 
 

ATTORNEY GENERAL 
FRANK ALLY   

Mersi Mr Chairman. Mr 
Chairman, bann Manm 

Bills Committee ti’n propoz 
en amannman e mon ti’n 

dir petet pour rann sa de 
sou seksyon konsistan, i 

paret ti en oversight, e alor 

nou kapab fer sa sanzman 
si Lasanble i pare pour 

propoz en sanzman so that 
then seksyon 1, i a parey ek 

subsection 2 akoz dan 

subsection 2 sa in ganny 
propoze koman en 

lamannman. Mersi.  
 

HON CLIFFORD ANDRE  
Ok, sa i anliny avek sa 

demann. So i ava reflekte 
parey Mr Chair.  

 

MR SPEAKER  
I a reste parey. Ok.  
 
HON CLIFFORD ANDRE  

Reflekte parey. 
 

(Off-mic)  
 

MR SPEAKER  
Reflekte... 

 
HON CLIFFORD ANDRE  

I a reflekte parey. 
 

MR SPEAKER  
Reflekte parey Onorab 

Georges.  
 

HON BERNARD GEORGES  
Yes Mr – si mon konpran 

byen Mr Chair si nou regard 

clause 11(b) nou pour vwar 
ki son fraz la i 

“imprisonment for a term of 
15 years or a fine not 
exceeding SCR50, 000” 

“a” i pe ganny sanze to 

be a term of imprisonment 
not 5 years or to a fine of 
level 5 on the standard 
scale,” or to both such fine 
and imprisonment.”   

Sa ki mon konpran ki 

Bills Committee pe propoze, 

se pour fer menm 
propozisyon dan “a” kot for 
the time being i five years 
and substituting the word 2 
years ki zot pour entrodwir 
5 years or a fine not 
exceeding SCR50,000” or 
two years or a fine of level 5 
on the standard scale,” pour 

ki “a” ek “b” i synchronize. 
Mersi  

 
MR SPEAKER  

Manm i annakor?  
 

HON CLIFFORD ANDRE  
Yes, Mr Chair, se 

egzakteman sa.  
 

MR SPEAKER  

Panel. Panel in aksepte sa? 
So Onorab Pillay.  

 
HON SEBASTIEN PILLAY  

At the risk of ganny 
problenm avek zot e zot 

Lalwa parey zot dir. Ki 
mannyer 2 an, i still en fine 
of level 5 e 5 an i en fine of 
level 5? Se sa ki zot pe dir, 
non! Zot pe dir dan 

lamannman and the word 
“2 years or a fine of level 5 
on the standard scale,” e (b) 

i 5 years or a fine of level 5 
on the standard scale. Mon 

ekspekte ki si ou pe fer 2an, 
ou fine i bezwen mon pe al 

lo the law of proportionality 

la.  
 

MR SPEAKER  
Wi.  

 
HON SEBASTIEN PILLAY  

Anyway, Mr Speaker, nou 
pa konn nanryen nou lo sa 

kote latab so… 
 

MR SPEAKER  

Nou a les AG ...   
 

HON SEBASTIEN PILLAY  
Mon a les li avek bann 

eksper lo lot kote latab...  
 

MR SPEAKER  
Nou a les AG adrese si i 

annan en inconsistency la? 
AG?  
 
MR SPEAKER  

Mersi Mr Chairman, Mr 
Chairman, si nou pou get 

provizyon orizinal sa Bill, sa 

Lalwa i tir lanprizonnman 
pour 5 an, oubyen en 

lanmann pa plis ki R50 mil.  

Sa anba sou seksyon 
1, anba sou seksyon 2 i ti 

lanprizonnman pour 15 an 
oubyen en lanmann pa plis 

ki R50 mil, la i annan en 
gran disproporsyon.  

Prezan ki nou pe, 
nou'n propoze, se ki dan 

plas 5 an i vin 2 an, son fine 
i reste parey, e setadir 50 

mil, savedir i vin standard 
scale 5, lo sa 15 an i vin 5 
an, son lakantite fines i 

reste parey.  
Alor i anmenn en pe 

plis proporsyonlite dan sa 
ki, dan Bill orizinal ti 

disproportionate e par kont 
ler ou pour get sa lofans li 

menm li, sa lofans i pli 

serye anba sou seksyon 2, 
ok? So therefore, i annan 

plis posibilite ki en Lakour 
pa pour donn ou en fine 

pour en lofans anba 
seksyon 2. 

 Me par kont i pour 
donn nou en 

kondannasyon prizon akoz 
i annan plis posibilite ki 

Lakour pour drawn to give 
you a prison sentence, 
rather than a fine akoz en 

fine dan en ka parey i pa 

pour meet the justice of the 
case, me i pour plito en 

prison sentence. Mersi.  
 

MR SPEAKER  
Wi, Onorab Pillay. 

  
HON SEBASTIEN PILLAY  

Mersi Mr Speaker. Mr 
Speaker, ler nou pe get 

 Mental Health Care Act, 
2020 ok. I kler ki poudir 
anba sou seksyon 2 ler ou'n 

fer sa lofans i bokou pli 
grav. Me mwan mon pe sey 

konpran, mon konpran ou 
lenterpretasyon 

proporsyalite la, anba sou 
seksyon 1 sa lofans i pa 

sitan that grav. 

 Me selman ou fine i 
parey en fine pour sa lofans 

ki pli grav anba souseksyon 
2.  Mon ti ava ekspekte 

lozikman, ki vi ki ou 
santans i pli ba anba sou 

seksyon 1, then ou fine i 
dan en fason korespondan i 

osi, pli ba. 
 Me mon konpran kot 

ou pe vini regarding 

lentansyon Lalwa, 
orizinalman ki zot ti 

gannyen ki ti R50 mil si 

mon pa tronpe, not 
exceeding 50 thousand.  
 So sa ki mon pe 
demande si se sa ki'n 

amenn en shift dan 
desizyon ki nou pe pran. Si 

Gouvernman i proceed, dan 

lafason, then mwan mon 
napa problenm Mr Speaker. 

Nou a bezwen sey sanz sa 
Lalwa ler nou, nou vin o 

pouvwar. Mersi.  
 

MR SPEAKER  
AG. Klarifye.  

 
ATTORNEY GENERAL 
FRANK ALLY   
Mersi. Mersi Mr Chairman. 

Mr Chairman, ki mon pe 

sey eksplike se ki lofans 
anba sou seksyon i en 

lofans ki en offence against 
a person, physical offence 
against a person. 
 I vedir ki i annan en 

lofans kot en dimoun i 
komet act of cruelty or 
abuse or wilful neglect on 
any patient with mental 
illness, then will be guilty of 
an offence. Bann lofans 
parey, i annan plis en 

propensity ki en Lakour 

pour pas en santans prizon 
ki en fine.  

So alor menm si sa 
fine, i vin R500 mil, petet 

nou, nou santi poudir dan 
Lakour petet i pour mwen, i 

pour reluctant pour donn en 

fine pour en dimoun ki'n 
komet en lofans, parey lo 

sirtou a vulnerable person 
koman en dimoun avek en 

mental illness.  
 So, this is why, i nou 
pa'n sanz vreman sa fine 

akoz sa fine pa pour meet 
the justice of the case. Si 

Lakour li i santi poudir i 
annan - sa viktim i bezwen 

ganny peye en 

konpansasyon i annan en 
provizyon dan Penal Code, 
ki dir poudir Lakour in 
addition to en lanmann i 

kapab ordonn en sonm 
larzan pour compensate sa 

viktim pour sa aksyon ki sa 
lakize in fer lo li.  

 So i pa vreman i dan 

son, i ase proportionate.  
 

MR SPEAKER  
So si zis pour mwan ganny 

li kler, ok mon konpran 

wording section a in sanze, 

me section b i reste parey 
mannyer i ete. Is that correct 
AG? 
 

ATTORNEY GENERAL 
FRANK ALLY   

Mr Chairman wi. VP in koriz 

mwan la level 5 i 250 mil, 
me par kont anba sa nouvo 

lamannman nou kit li parey 
ki R50 mil. So, this is then i 
level, it should be the other 
level, level 3 yeah.  
 
MR SPEAKER  

Wi, Onorab?  
 

HON SEBASTIEN PILLAY  
Wi Mr Speaker sete, sete ou 

konnen san menm sa 
problenm, letan ou sey dir 

panel en keksoz i obstinen 

pour li pa ekoute. Vis 
Prezidan in rightly vwar 

poudir anba level 5 i R250 
mil i koresponn avek en 

santans 5 an, but if you 
keep it anler pour en lofans 
2 an, i pour vin R250 mil 

osi. 
 So anler anba 

subsection 1 akoz ou pe 

repeal the word, “5 years” e 
ou pe ranplase. Ou pe tir sa 

level 5 pour met level 3 or 
level 2 la. Ou konpran ou 

bezwen sanze savedir what 
I was saying was correct? 
Mersi.  
 

MR SPEAKER  

Mersi. AG, wi?  
 

ATTORNEY GENERAL 
FRANK ALLY   

Wi, mon krwar, i vre. Petet 
nou'n - mon’n ganny enn 

pti pe konfize lo the levels e 
petet this is the reason why 
we did not move we did not 
change the sum 50 
thousand Rupees, me ki 

nou ti pe dir se ki dan plas 
50 thousand Rupees met sa 

level ki koresponn avek 50 
thousand Rupees dan 
Criminal which is level 3. 
 
MR SPEAKER  

So…  
 

ATTORNEY GENERAL 
FRANK ALLY   

That’s it.  
 

MR SPEAKER  

Wi. Ou kapab fer kler, 
silvouple ki mannyer ou 

wording pour ete. VP.  
 

VICE PRESIDENT AHMED 
AFIF  

Mr Chair. Mon krwar 
lamannman ki nou pe tonm 

dakor lo la, se ki anba 
seksyon 11(a) i poudir, 

“Section 52 of the Mental 
Health Care Act, 2020, is 
amended–– 
(a) in subsection (1) by 
repealing the words “5 
years or a fine not exceeding 
SCR50,000” and 
substituting therefor the 
words “2 years or a fine of 
level 3 on the standard 
scale,”.  
Level 3 i aktyelman R50 

mil. “b” i reste parey.  

 
MR SPEAKER  

Thank you. Onorab Andre i 
– ou swiv sa e ou annakor?  

 
HON CLIFFORD ANDRE  

Egzakteman, se sa.  
 

MR SPEAKER  

Thank you. Ok, okenn 
komanter lezot Manm. 

Onorab Georges.  
 

HON BERNARD GEORGES  
Yes Mr – Mr Chair, mon 

komanter, mon napa okenn 
problenm avek sa 

propozisyon, me i bezwen 
ganny propoze koman en 

amannman e mon a profite 
poudir bann dimoun 

entelizan lo lot kote latab, 
ki'n koz en kantite ki'n vot 

kont pa'n anmas zot 
bolpenn, avek zot morso 

papye pour zot propoz sa 
lamannman e zot vin vey 

dan laklas pour fer li parey 
toultan zot fer. Mersi.  

 
MR SPEAKER  

Lekel ki pour propoz sa 

lamannman? Onorab 
Andre.  

 
HON CLIFFORD ANDRE  

Mersi Mr Chair. Mr Chair, 
mon propoz sa lamannman 

parey in ganny lir, par VP 
pour nou fer … 

 
MR SPEAKER  

Byen. Lamannman i a 
ganny segonde. Onorab 

Esparon?  
 

HON REGINA ESPARON  
Mr Chairman, lamannman i 

ganny segonde.  
 

MR SPEAKER  
Ok. Okenn komanter lo sa 

lamannman ki'n ganny 
segonde? Onorab Pillay.  

 
HON SEBASTIEN PILLAY  

Mersi Mr Speaker. Mr 
Speaker, mon ti le zis fer en 

komanter poudir ki without 
en bar lo nou kote, nou'n 
nobou vwar poudir sa ti 

annan en fot, me nou 
apresye travay ki Onorab 

Andre pe fer lo Bills 
Committee nou vwar i pe fer 

en travay tre formidab.  
Me bann dimoun ki 

annan bann bar, lo lot kote 

pa'n kapab vwar. So mon 
krwar i enportan ki nou, 

nou apresye kontribisyon ki 
nou tou nou kapab 

anmennen, menm si parfwa 
nou krwar nou tro konnen 

ki tou lezot dimoun. Mersi 
Mr Speaker.  

 
MR SPEAKER  

Tre byen bon. Bon, nou a 
pran en lot komanter, nou a 

koz lo sa lamannman 
silvouple. Manm ki an 

faver? Thank you. Manm ki 
kont? Lo amannman 

propoze par Onorab Andre, 
15 Manm in vot pour 0 kont 

e 5 in abstain. Mersi.  Sa 
lamannman in pase e sa ti 

dernyen Onorab Andre?  
 

HON CLIFFORD ANDRE  
Non-Mr Chair.  

 
MR SPEAKER  

Ok.   
 

HON CLIFFORD ANDRE  
Zis pour klarifye ankor, 

mwan osi mon annan en 

bar, mon pe - so mon pe fer 
sa travay parey ou'n dir. I 

annan en lot 32(i)(b) apre i 
pour ganny, pour insert “of” 
apre “President”, of the 
Court of Appeal so pour li lir 
koumsa, “The President of 
the Court of Appeal or where 
the President of the Court of 
Appeal decides otherwise” 



Verbatim Report       NAS Sitting            Tuesday 31st October, 2023 
 

Page 126 of 176 
 

pour li kapab reflekte 
koumsa. Mersi.  

 
MR SPEAKER  

Ok well, sa mon krwar i - 
panel napa okenn 

obzeksyon panel i aksepte? 
Tre byen nou'n fini avek 

amannman, nou a retourn 
dan Staz Lasanble pour vot 

lo – pour pran Third 
Reading. E nou a ganny 
Mosyon pour Third Reading 

silvouple. 
 

HON BERNARD GEORGES  
Mersi Mr Speaker. Mr 

Speaker, anba Order 76(1) 

mon move ki the 
Miscellaneous (Amendment) 
Bill, 2023 as amended i 
ganny lir en Trwazyenm 

Fwa. Mersi.  
 

MR SPEAKER  
Mersi. Nou a ganny 

segonnman pour sa. 
Onorab Esparon. 

 
HON REGINA ESPARON  

Mersi Mr Speaker. Mon 

segonn Mosyon ki the 
Miscellaneous (Amendment) 
Bill, 2023 as amended i 

ganny lir en Trwazyenm 
Fwa. Mersi.  

 
MR SPEAKER  

Mersi. Manm ki an faver lev 
lanmen silvouple? Thank 
you. Manm ki kont? Mersi. 
Lo Mosyon pour Formal 
Third Reading 
Miscellaneous (Amendment) 
Bill, 2023 as amended, 16 

Manm in vot pour 5 Manm 
in vot kont 0in abstain. Sa 

Bill in aprouve par Lasanble 
e Madanm Clerk a fer Third 
Reading.   
  

MADAM CLERK 

Mersi Mr Speaker. This Act 
may be cited as the 
Miscellaneous (Amendment) 
Act, 2023. Mersi Mr 

Speaker. 
   

MR SPEAKER  
Mersi Bill is passed. Bon, 

mon a propoz en poz pour 
zot kapab refresh e nou a 

repran 4er edmi. Thank 
you.  
  

(BREAK) 
 

MR SPEAKER  

Bon, mon a dir bonzour 
nouvo zofisye ki'n zwenn 

nou e sa se  
Ms Donna Muganhiri 

Assistant Principal Legal 
Draftsperson dan AG’s 
Office e osi Mr Frank Ally 
Attorney General i reste 

avek nou ansanm avek VP. 
 Nou prezan pour 

konsider Mutual Assistance 
in Criminal Matters Act 
(Amendment) Bill, 2023. E 

mon a demann Mosyon 
pour Second Reading.  

 
HON BERNARD GEORGES 

Mersi Mr – mersi Mr 
Speaker. Mr Speaker bonn 

apre midi, bonn apre midi 

ankor Vis Prezidan, 
Attorney General e Legal 
Draftsperson. Mr Speaker 
anba Order 69(2) mon move 

ki the Mutual Assistance in 
Criminal Matters Act 
(Amendment) Bill, 2023 i 

ganny lir en Dezyenm Fwa. 
Mersi.  

 
MR SPEAKER  

Mersi nou a ganny 
segonnman. Onorab 

Esparon. 

 
HON REGINA ESPARON  

Mersi Mr Speaker. Mosyon 
in ganny segonde.  

 
MR SPEAKER  

Mersi. Avek sa nou a envit 
VP fer son prezantasyon.  

 
VICE PRESIDENT AHMED 

AFIF  
Mersi bokou Mr Speaker. 

Bonn apre midi ankor Mr 
Speaker e tou bann Manm 

Lasanble Nasyonal.  
 Mr Speaker Proze 

Lalwa ki devan Lasanble 
Nasyonal apre midi se 

Prozedlwa Lasistans Legal 
dan bann Zafer Kriminel 

2023, oubyen Mutual 
Assistance in Criminal 
Matters (Amendment) Bill, 
2023.  

Sa Prozedlwa i annan 

bi pour permet bann lezot 
Lotorite apard ki Attorney 

Zeneral, pour fer bann 
demann pour lasistans 

legal ki relye ek lanket, 
ouswa prosekisyon bann 

lofans pour krim serye.  
 An se moman, Lalwa i 

prevwar ki Attorney Zeneral 

i lotorite santral, ki 
responsab pour lasistans 

legal dan bann zafer 
kriminel, ki fer ki bann lezot 

Lotorite ki fer lanket 
oubyen ki prosekit bann 

lofans ou krim pa kapab fer 
bann demann direk ek lezot 

pei, san ki zot pas atraver 
Attorney Zeneral. 

 Pour sa rezon Mr 
Speaker, sa lamannman i 

asire ki sa konsep lotorite 
santral i ganny prezerve 

anliny avek standar 
rekomandasyon 

enternasyonal, tel ki 
rekomandasyon FATF 
(Financial Action Taskforce) 
e osi fer provizyon pour 
bann Lotorite ki a ganny 

dezinyen a kapab fer sa 
bann tel demann ek lezot 

pei.  
An plis ki sa, sa 

Prozedlwa i asire ki 
Attorney Zeneral i ganny 

notifye, lo sak demann ki 
ganny fer par bann Lotorite 

Dezinyen, ki pour permet li 
desarz son responsabilite 

koman lotorite santral, 
pour gard rikord dan sa 

bann tel demann.  

Vwala Mr Speaker, 
mon alor demann tou 

Manm Lasanble pour siport 
sa Prozedlwa. Mersi bokou. 

 
MR SPEAKER  

Mersi Vis Prezidan. Nou ava 
ouver lasal pour deba. Vi ki 

letan i reste sere, mon pour 
demann bann Manm ki le 

entervenir pour lev lanmen 
an se moman.  

Wi, wi bon pour fer sir 
ki mon’n annan tou Manm 

mon annan Onorab 
Hoareau, Onorab Andre, 

Onorab Cosgrow, Loze, 
Pillay e Aglae. Eski mon’n 

mank okenn? Ok, tre byen. 
Donk mon a komans ek enn 

kote isi. Mon a komans ek 
Onorab Cosgrow. Ou annan 

laparol. 
 

HON WALLACE COSGROW  
Mersi Mr Speaker. Bonn 

apre midi ankor enn fwa 
tou dimoun. Mr Speaker, 

mon pran laparol apre midi 
ankor enn fwa, avek risk ki 

mon konnen ki poudir, 
Lalwa pour pase menm si 

Lalwa pa neseserman bon, 
me i pou pase akoz lot kote 

dapre Onorab Georges zot 
annan mazorite.  

E Lalwa pour pas akoz 
zot mazorite pa'n - non pa 

neseserman akoz Lalwa i 
annan merit, e Lalwa i 

annan Lalwa i bon. Sa 
larogans Mr Speaker, lot 

kote latab ozordi apre midi.  
 Mr Speaker sa, an di-z-

an sa, sa morso Lalwa ki 
devan nou, i enn ki'n ganny 

diskite extensively devan 
Bills Committee. E nou'n 

ganny fer konpran ki 
poudir, sa bann 

lamannman i bann 
lamannman ki met nou 

azour avek bann 

rekomandasyon or konsep 
framework FATF sa 

(Financial Action Taskforce). 
 E propozisyon ki pe 

ganny fer Mr Speaker i an 
relasyon avek dezinyasyon 

bann lotorite, lazans 
lotorite lokal koman bann 

designated authority. Mr 
Speaker, ler nou get sa 

Lalwa e sa i annan bann 
pwen ki nou ti fer sorti, 

pandan nou enteraksyon 

avek Biro Attorney Zeneral, 
pandan Bills Committee. 

 Ler nou get sa Lalwa, 
nou annan serten konsern, 

avek lafason ki propozisyon 
pe ganny fer Mr Speaker 

akoz ozordi as it is, Biro 
Attorney Zeneral is the 

central authority pour 

okenn demann mutual legal 
assistance, savedir okenn 

demann lasistans legal par 
en lotorite Sesel, so nenport 

ki lorganizasyon zot pour 
bezwen pas atraver sa 

central authority ki Biro 

Attorney Zeneral.  
E mwan pour mwan sa 

i met serten lord enn pti pe 
dan lafason ki okenn 

demann pour mutual legal 
assistance i ganny fer e i fer 
asire ki Biro Attorney 

Zeneral ki sa biro santral li 
menm an sa ki konsern 

bann issues legal, i okouran 
e i annan en say dan tou 

bann demann pour 
lasistans legal ki ganny fer 

par okenn lotorite.  

So nou ganny fer 
konpran ki poudir prosedir 

se ki en lazans, an nou pran 
par egzanp ACCS par 

egzanp, i annan en demann 
pour legal mutual 

assistance, mutual legal 
assistance sorry. Ki ti ava 

kontan avek en counterpart 
lorganizasyon deor, i 

bezwen fer son demann 
atraver Biro Attorney 

Zeneral, Biro Attorney 

Zeneral ava get son demann 
dan en - avek en lizye legal. 

 E sa i ganny fer prezan 
atraver mon sipoze en Note 
Verbale atraver, Foreign 
Affairs atraver Minister 
Foreign Affairs ki anvoy kot 

en lot Minister Foreign 
Affairs dan sa pei e ki ganny 
anvoye kot sa lot authority.  

Nou'n ganny en 
konpran ki poudir sa i en 

prosedir ki enn pti pe long, 
e mon krwar sa ki la i pe sey 

adres sa dan en kote. Me 
konsern Mr Speaker ki vini 

se ki sa Lalwa i pe donn 
Prezidan pouvwar pour 

designate, okenn Lotorite ki 
Prezidan i santi i devret 

ganny sa dezinyasyon 

koman en central authority 
pour seek legal mutual – 
mutual sorry - mutual legal 
assistance. 

E sa pour mwan Mr 
Speaker, mon vwar li i enn 

pti pe, i enn pti pe danzere 
si oule ki nou pe pran sa, sa 

gro pouvwar nou pe met 
dan lanmen Prezidan.  

E Prezidan i e Prezidan 
demen, bomaten i kapab a 

son desizyon, dizon i anvi 
fer serten lorganizasyon, 

sirtou bann lorganizasyon 
envestigatif, deziny sa 

lorganizasyon pour li fer, 
pour li kapab lo li menm vin 

en central authority e sa 
lorganizasyon li menm, i 

kapab seek serten 
lenformasyon, lo en 

endividi lo en, en biznes ou 
endividi, san ki neseserman 

pas, ouswa ganny 

aprouvasyon Biro Attorney 
Zeneral e mon krwar, mon 

krwar requirement i se ki – 
se ki Biro Attorney Zeneral i 

ganny zis enformen.   
Alor zot, zot kapab 

antre dan nenport ki 

request pour lasistans e 
Biro Attorney Zeneral i 

ganny zis enformen e gard 
zis en rezis of bann request 
ki'n ganny fer.  

Mwan mon santi Mr 

Speaker, ki sa pouvwar, as 
a central authority i devret 

reste dan lanmen Biro 
Attorney Zeneral as the 
central authority for legal 
matters isi Sesel.  

Mon pa krwar ki - e si i 
annan bann prosedir petet 

dan lefitir ki nou krwar nou 
bezwen shorten bann 

prosedir, then annou, 

annou met bann framework 
pour nou kapab shorten 

bann prosedir. 
 Me non annou pa 

antre dan bann sityasyon 
kot demen bomaten i kapab 

kree serten problenm pour 
nou pei, sirtou letan ou 

annan bann lorganizasyon 
ki ozordi zot annan super 
kontrol, superpower lo ki 

mannyer zot operate e zot 
pa rann kont avek preski 

dir personn, me avek 
Prezidan. 

So, pour mwan i enn 
pti pe mon vwar li enn pti 

pe danzere pour nou pran 
sa bann pouvwar met dan 

lanmen Prezidan e les 

Prezidan designate nenport 
ki Lotorite, byensir an 

relasyon ek lenvestigasyon 
pour fer sa bann demann 

direkteman.   

So, Mr Speaker mwan, 
nou'n fer sorti sa bann 

provizyon letan nou ti pe 
ganny diskisyon avek Biro 
Attorney Zeneral e mon 
krwar ozordi i enportan ki 

mon fer resorti, mon 
ranforsi, sa bann pwen ki 

nou ti'n fer sorti, ozordi on 
the floor.  

Ki piblik Seselwa i ava 

osi vwar en pe nou 
rezervasyon, akoz nou, nou 

santi parfwa ki annan 
serten Lalwa ki nou 

bezwen, nou pa santi i 
devret ganny aprouve 

devan Lasanble Nasyonal.   
Me malerezman parey 

ankor enn fwa, parey in 
ganny dir, akoz sa mazorite 

laba lot kote, pa 
neseserman akoz Lalwa i 

bon, ouswa i annan merit, 
Lalwa pour pase ozordi apre 

midi.  
Me nou, nou bezwen 

fer sorti sa bann pwen ki 
nou santi i enportan ganny 

fer sorti dan deliberasyon. 
Avek sa Mr Speaker, mon 

ava aret lanmenm e mon 
ava ekout bann lezot 

deliberasyon. Mersi. 

MR SPEAKER  

Mersi Onorab. Mon apel 
Onorab John Hoareau. 

 
HON JOHN HOAREAU  

Mersi Mr Speaker. Mr 
Speaker, mon pa pou 

vreman long lo sa Bill, be 
senpleman, mon pou sey 

tous enn de pwen enportan 
ki mon krwar, i – nou kapab 

donn lenformasyon piblik lo 
la. 

 Mr Speaker, nou 
bezwen rekonnet poudir sa 

Bill ki pe vin devan nou, in 
vin a en moman kot nou pei 

in ganny blacklisted par EU, 

e in vin a en moman kot 
nou pe demann rerating osi 

lo kote bann compliance 
avek bann rekomandasyon 

FATF. 
 In vin a en moman kot 

nou bezwen aranz nou 
Lalwa pour permet nou pa 

ganny blacklisted ankor 

plis, e pour permet nou 
pour ganny sa ki nou apel 

nou correspondence 
banking. 
 Mr Speaker, si ou a 
rapel ti annan sa 

lakonpannyen Mossack 
Fonseka, ki ti register isi 

Sesel e ler i ti pe ganny 
anba lenvestigasyon, i ti 

sorti avek tou son bann 
files, tou son bann 

lenformasyon e ki Sesel pa 

ti kapab provide timely 
information lo tax, avek 

bann lazans ki ti pe 
demande aletranze.  

 Alor i enportan ki sa 
Lalwa ki nou pe diskite 

ozordi, i koup si oule sa 
bann dele letan, ki sa 

prosedir pour require 
lenformasyon avek bann 

antite isi Sesel i ganny fer. 
Parey entervenan ki'n koz 

avan mwan, in koz lo la enn 

pti pe, sa prosedir avan ti 
enn pti – ti en prosedir ki ti 

enn pti pe tro long, e atraver 
sa, nou vwar ki ozordi nou 

dan sa bann difikilte ganny 
blacklisted. 
 Mr Speaker, nou 
bezwen rekonnet ki isi 

lokalman nou annan 
plizyer antite ki deal avek 

bann krim, oubyen bann 
posibilite krim, ki kapab 

transborder, ki kapab arive 
isi, oubyen i kapab arive 

deor, oubyen i kapab arive 
ki Sesel i annan bann 

lakonpannyen, ki annan 
pour fer avek serten sa 

bann kriminalite ki pe 
arive.  

 Nou kapab koz lo 
kriminalite finansyel, lo 

menm posibilite risk 
terorizm funding, alor 

tousala, isi Sesel nou 
annan FCIU, ki si oule fer 

serten travay pour anpes sa 
bann krim arive, oubyen fer 

serten lenvestigasyon si i 
annan risk pour sa bann 

krim oubyen si i annan 
rapor ki annan tranzaksyon 

ki si oule i port a latansyon 
lizye Lotorite. 

 SRC i osi en lot antite 

ki bezwen tanzaot i ganny 
bann request pour li donn 

lenformasyon lo tax, lo 
bann lakonpannyen ki 

anrezistre   Sesel. Mr 

Speaker nou annan ACCS 
osi ki fer osi serten travay lo 

kote anti-koripsyon, ki osi 
annandler i bezwen 

lenformasyon avek bann 
lezot lazans aletranze.  

E tousala parey mon’n 
dir i bezwen ganny fer dan 

en fason ki rezonnab 
premyerman, e i bezwen 

ganny fer within the 
parameters of the law.  

E pouvwar anba sa 
Lalwa pe ganny donnen 

avek Prezidan, pour li 
kapab designate sa bann 

Lotorite ki bezwen sa bann 
lenformasyon, oubyen ki 

bezwen anvoy sa bann 
lenformasyon, pour 

designate zot koman bann 

approved requesting 
authorities.  

E atraver sa nou 
ekspekte ki Prezidan dan 

son sazes koman Prezidan e 
Sef Deta pei i pran - i pa pe 

met son lekor dan okenn 
sirkonstans kot i liable.  

Parske nou konnen 
poudir Prezidan son legal 
consultant se Attorney 
Zeneral, alor tou sa bann 
request ki i pour gannyen 

byensir i bezwen fer li an 
koneksyon an konsiltasyon 

avek Biro Attorney Zeneral, 
e analiz bann demann e 

answit donn en 

laprouvasyon lo nature and 
conditions ki sa bann 

lenformasyon pour vin 
ladan.  

 Mr Speaker, mon pa 
vwar okenn problenm an sa 

ki konsern sa provizyon 
Lalwa, me selman petet 

lafason ki'n ganny draft 
mon krwar ki pour annan 

Manm ki pour annan serten 
pti modifikasyon, serten pti 

lamannman pour 
anmennen pour - lo sa kote 

subsection 5 ki ganny 
trouve lo paz 4.  

Selman mon a les sa 
Manm pran son loportinite 

pour li anmenn son 
lamannman. 

  Mr Speaker, avek sa 
mon pour demann tou 

bann lezot Manm Onorab, 

pour donn sipor sa Bill ki a 
fer ki Sesel i a vin en pe plis 

compliant avek bann 
rekomandasyon FATF 

parey mon’n dir oparavan, i 
annan lo zot kote latab ki le 

toultan nou al lager avek 

EU, i le nou al lager avek 
bann Lotorite 

enternasyonal. 
 Be nou koman enn pti 

pei nou pa kapab al dan sa 
direksyon, menm si annan 

de fwa ki keksoz, nou vin 
viktim i vre ki nou vin 

viktim sa bann gro pwisans. 
 Me selman nou 

bezwen fer keksoz pour nou 
met nou pei annord, pour 

nou kontinyen gard nou 
correspondence banking. 
Akoz si nou pa fer li, 
konsekans i vin lo nou e se 

sa ki bann dimoun lo lot 
kote latab i bezwen 

konpran byen, ki sa zafer 
bending over and 

backwards parey nou'n 
ganny dir dan Lasanble, ki 

nou pe fer pour nou 
konform avek bann standar 

Linyon Eropeen avek bann 
standar ESAAMLG nou, 

nou bezwen fer li, nou napa 
swa.  

Nou napa swa akoz 

ozordi zour dan sa lemonn 
globalize ki nou ete, si nou, 

nou pa pe fer keksoz dapre 
serten fason, nou riske 

perdi nou correspondence 
banking e answit nou vwar 

ki nou bann biznesmenn pa 
pour kapab enterakte avek 

bann lezot labank 
enternasyonal; pa pour 

kapab pey keksoz, fer vini 

keksoz dan pei e sa i pour 
vin en problenm pour nou.  

Nou menm nou pa 
pour kapab si nou pe al en 

holiday, servi nou kart 
aletranze pour depans nou 

larzan. So par default nou 
bezwen sey compensate 
pour sa bann keksoz. Mr 
Speaker avek sa mon a 

remersye ou.  

 
MR SPEAKER  

Mersi Onorab. Mon a donn 
laparol Onorab Loze.  

 
HON JOHAN LOZE 

Mersi Mr Speaker. Mr 
Speaker, permet mwan 

pour komans mon pti 
ladres ase byen kourt avek 

en sitasyon. E sa sitasyon i 
pour pran kot Onorab 

Wallace Cosgrow in kite 
avek son lentervansyon. 

 Mr Speaker, sa 
sitasyon i al koumsa, 

“Minis ou Lalwa pour pase 
apre midi akoz i annan plis 

nou, ki zot”. Vwala nivo kot 
nou'n arive dan sa Lasanble 

Mr Speaker. Lalwa i pase 
akoz LDS senpleman i 

annan plis zot ki 

Lopozisyon; pa akoz Lalwa i 
bon, pa akoz Lalwa i zistifye 

e non-plus akoz Lalwa i 
moralman korek. Me 

senpleman akoz zot annan 
zot overwhelming majority.  
Pwen se tou!   
 Mon lot pwen ki mon 

anvi fer Mr Speaker, Minis 
dan son lentrodiksyon in 

dir in servi sa parol ‘’lezot 
Lotorite ki fer lanket ou 

prosekisyon pour krim’’ sa i 
parol ki Minis in servi.  

Be selman letan ou get 

dan Lalwa li menm i koz lo, 
“ an authority who the 
President may, by notice in 
the Gazette, designate as an 
approved requesting 
authority on such terms and 
conditions as the President 
may determine”. 
 Lalwa li menm li, i pa 
pe dir ou li sa ki Minis in dir 

lezot Lotorite ki fer lanket 
ou prosekisyon pour krim, 

in dir ou terms and 
conditions ki kapab ganny 

determinen par Prezidan.  

So nou sa ki nou pe 
aprouve ozordi se ki, en 

Lotorite anba terms and 
conditions ki kapab ganny 

dezinyen par Prezidan li i 
kapab vin en requested 
authority pour mutual 
assistance. 
 Nou pa pe aprouv sa 
zafer Lotorite ki fer lanket 

ou prosekisyon pour krim, 
sa i pa li ki nou pe aprouve. 

Nou bezwen kler lo sa bout 
ki ouver en laport aprezan. 

I ouver en laport pour 
demen Prezidan kapab – 

avan nou al laba annou 
retourn en pe an aryer. Ou 

deza annan ou ki fer 
prosekisyon, e lanket ki li 

son Lalwa i permet li ale fer 

fishing expedition lo dimoun 
li, ACCS.  

I en Lotorite ki nou’n - 
par bann lamannman 

diferan Lalwa ki nou'n fer 
dan lepase, nou'n met en 

konsantrasyon pouvwar 
enorm dan lanmen zis en 

dimoun. E sa dimoun li i 
answerable to zis Prezidan. 

E la prezan Prezidan i 

kapab designate li koman 
en Lotorite ki kapab request 
mutual assistance 
direkteman, san ki tonm 

anba le guide Attorney 

Zeneral, ki li nou hold li to 
higher standard.   
 Akoz Attorney Zeneral 
li avek son - anba son 

Lotorite i annan prensip 
ferm ki lir swiv ki gid li i 

swiv ki gid li dan sa travay. 
Ou pa tande bann zistwar 

otour Attorney Zeneral ki ou 

tande otour Biro ACCS.  
 E la permet mwan al 

enn pti pe pli lwen, mon 
konpran mwan akoz 

Attorney Zeneral in met sa, 
in ekrir li, e i defann li. AG i 

pe lav son lanmen lo en 

problenm ki li AG i annan. I 
pe fer Ponce Pilate avek nou 

li AG, lav son lanmen prop, 
he is done!  

Sa ki al fer son zafer 
laba, ale al fer ou zafer 

prezan. E sa i les sa zafer 
nepli son zafer. Be nou 

koman bann Lezislater, nou 
bezwen get byen kwa ki nou 

pe fer isi anndan, nou’n 
ganny dir taler, i annan en 

lot la maison la akote ki zet 

en lizye lo sa ki nou, nou fer 
isi anndan.  Eski i korek sa, 

pour nou zis aksepte sa 
parey i vini? 

Nou dan en budding 
democracy kot ozordi mon 

kapab dir ou annan ou 
diferan akter ki pe antre 

dan Lopozisyon, ou annan 
ou bann dimoun ki pe leve. 

Eski i pour normal sa ki 
nou pe fer la?  E parey mon 

dir ladan, i pa dir sa zafer 
lezot Lotorite, ki fer lanket. 

Demen Seychelles 
Intelligence Agency i kapab 
ganny designate li, i osi as 
long ki i meet bann 

kondisyon set out par 
Prezidan.  Li osi i kapab 

ganny lotorite pour li fer 
request mutual assistance 

ale al fouy lo ou, al lo en 
fishing expedition. Why not? 
As long ki i meet bann 

kondisyon set out par 
Prezidan. E Lalwa pa'n ferm 

sa ase pour reflekte sa ki 
nou'n ganny dir par VP. I 
am sorry it's in black and 
white devan mwan. 

En lot pwen ki'n leve 
dan deba Mr Speaker, se sa 

zafer nou ganny blacklisted. 
Mr Speaker, annou fer en 
keksoz kler, i pa ki bann 

Manm lo sa kote latab i le 
nou al lager ek gran pei, i pa 

ki nou le, nou al rod 
problenm. I ki nou oule 

Sesel koman en pei souvren 
that we grow a pair! 

Ki nou kapab asize 
koman en pei dan Nasyon-

z-Ini e nou pran en vot lo en 
size enportan ki konsern 

lemonn. Ki nou pa al kasyet 
dan toilet, ler nou kot 

Nasyon-z-Ini nou pran nou 
vot! Sa ki nou, nou oule lo 

sa kote latab. Ki nou 
grandi, nou akt koman en 

pei adilt, e vot enportan i 
vin devan Nasyon-z-Ini, 

Sesel i abscond son 
responsabilite, ozordi ou dir 

nou pa rod lager ek gran 
pwisans.  

I pa en kestyon rod 

lager i en kestyon grow a 
pair, pous en leren, debout 

parey en pei ki en gran 
zonm ouswa en gran fanm! 

This is the issue! Every time 
sa bann keksoz i vini nou 

roll over and play dead, and 
besides Mr Speaker sa zafer 

ki nou'n ganny blacklisted 

la, isn’t it disingenuous 
konmsi ozordi LDS vin dir 

nou en keksoz koumsa? 

Sa parti ki ti amann 
POCA ek AML ki ti lev zot 

lanmen anler zot ti amann 
POCA ek AML? Pour fer 

plezir zot dalon, pour met 
larzan lo kont zot dalon. 

Konmsi consider the source, 
consider the source of the 
amendment ki devan nou, 

devan nou ozordi, apre 
konsider sa ki ti pase an 

2017 e zot ava konpran 
akoz nou, nou annan 

mefyans nou pa kapab met 
konfyans dan zot.  

E sel largiman ki zot 
annan pour defann sa ki zot 

ti fer an 2017, sa koripsyon 
ki zot ti fer, “Prezidan Faure 

ki ti assent”. Be mon pa ti 
dan Lasanble mwan, ou, ou 

ti dan Lasanble, ou bliye 
poudir Prezidan Faure ti 

ganny menase, ler i ti dir 

koumsa, “si i pa assent sa 
Lalwa, i pa anmenn okenn 

son bann Lalwa devan nou 
isi anndan!”. 

Eh! Bliye menas ki ti 
ganny fer. Onorab 

Decommarmond ti asize la. 
Mwan mon pe al dir 

Prezidan Faure pa bezwen 
assent sa Lalwa! Sa ki ti 

asiz opposite li laba, “dir li 
pa assent, si i pa assent sa 

Lalwa pa anvoy okenn son 
bann Lalwa devan nou isi”! 

Ti annan mazorite zot sa 
letan, pa pour vin sekwe 

latet ek mwan parey Pti Teof 
ozordi, nou a rod verbatim, 

en! Nou a rod verbatim nou 
a tal la anndan dan 

Lasanble.  

So kote ki LDS i kalifye 
pour koz lo pei ganny 

blacklisted kan zot menm 
zot, zot amann Lalwa par 

lepase atraver akt 
koripsyon, ki'n lead to pei 

ganny blacklisted.  
Dan ki pei eski en parti 

politik responsab, i anlev 

definisyon kont labank 
koman en propriyete dan 

Lalwa ki gouvern anti-
money laundering e ki sa pa 

kapab ganny konsidere 
koman en akt de 

koripsyon? 
Zot in fer! Prezan 

ozordi zot a vin koz nou 
blacklisted? Zot in 

kontribye pour anmenn 

nou dan sa semen ganny 
blacklisted. So mwan si 

mon ti zot, mon ti pour aret 

koze lo sa bann keksoz, 
reste zot trankil, manz zot 

kou ler sa i vini akoz zot 
konnen ki zot in fer. 

 Tan sa ki'n fer, i 
kontinyen vini asiz devan 

nou, nou pour kontinyen 
dir sa ki zot in fer. 

Mr Speaker, mon pa 
pour pli long ki sa. Mon pa 

pe siporte sa mwan. Mon pa 
pe siport zot dan okenn sa 

bann badinaz ki zot fer 
anymore. Menm si dan 

lentrodiksyon Lalwa zot vini 
zot dir nou sa i tonm anba 

framework FATF la, zot 

ansanm avek FATF, get a 
room, aprouv zot Lalwa zot 

menm. Zot ek zot FATF la! 

Fer zot mess ek zot bann 
koripsyon antre zot, mwan 

mon pa ladan!  
Selman sa ki mwan 

mon konnen, Sesel en pei 
souvren, i deserve 
leadership ki rekonnet i en 
pei souvren, i deserve 
leadership ki i konnen ki sa 

pei i devret pous en leren, 
grow a pair, azir koman en 

gran zonm ouswa en gran 
fanm lo lasenn 

enternasyonal e aret roll 

over and play dead parey 
enn pti lisyen! Mersi Mr 

Speaker.  
 

MR SPEAKER  
Mersi Onorab. Onorab 

Andre ou annan laparol. 
 

HON CLIFFORD ANDRE   
Mersi Mr Speaker. Mr 

Speaker, mwan mon en 
dimoun ki kontan respe 

divers lopinyon. Me en 
keksoz ki nou bezwen kler, 

demokrasi i annan en 
definisyon. En definisyon ki 

dir ou, lamazorite irespektiv 
ki mannyer ou kapab pran 

li, se li ki deside kwa ki 
ganny anmenn devan, 

oubyen reste deryer.  
 Alors mon ti a kontan 

fer kler e eksprim avek pep 
Seselwa ki an Oktob 2020, 

zot in fer en vot demokratik 
e zot in ganny zot en lotorite 

demokratik, en 
Gouvernman demokratik e 

en Lasanble demokratik, 
alors letan ariv ler pour 

vote, nou bezwen aksepte ki 
majority rules.  
  Mwan komans 
koumsa Mr Speaker akoz 

dan lepase, ti annan 
mazorite e mazorite i 

anmenn son Bill, e son Bill i 
pase. Koumsa i marse e sa 

iniversel. Nou vwar i arive 
Lanmerik, nou vwar i arive 

Langleter, nou vwar i arive 
dan lezot pei. Alors i 

enportan ki nou eklersi nou 
pep lo sa size. 

 Mr Speaker dezyenm 
pwen, se avek tou respe 

atraver ou - parey mon'n dir 
mon respe tou lopinyon, me 

selman i kler ki nou i 
enportan pa vedir ki nou, 

nou pa konfiz pep Seselwa. 
Sa Lalwa ki devan nou i en 

lamannman lo en Lalwa e 
sa mother Act i fer provizyon 

poudir what is a criminal 
matter. 
 I enportan ki nou get 

sa tit i dir, Mutual 
Assistance in Criminal 
Matters Act (Amendment) 
Bill 2023. So it's in relation 
to criminal matters only. E 

letan nou get the mother Act 
“criminal matters”, i ganny 

definir. I dir ou, “criminal 
matters means in respect of 
a serious offence or a foreign 

serious offence as the case 
may be,” 
(a) A criminal investigation  
(b) Criminal proceeding  
(c) An auxiliary criminal 
matter 

So i definir. Mwan osi 
mon annan konsern ou 

rezervasyon lo lafason ki 
clause 7, clause 3 ki pe fer 

en nouvo clause 7. Letan i 

ariv son sub 5 kot i dir,  
“An approved 

requesting authority 
designated under 
subsection (3) shall have the 
same powers as the 
Attorney General in making 
or receiving requests and 
shall”, nou ava gete, nou 
pour amann li pour li vin 

“may”, “and shall obtain 
international assistance in 
criminal matters on such 
terms and conditions as the 
President may determine”. 

Ti enn mon konsern 

letan, dan Bills Committee 

mon’n met sa devan. Mwan 
osi mon santi, e mon dakor 

ki Biro Attorney Zeneral 
bezwen vin the central 
authority, apre lezot i ava 

vin bann requesting 
authority. 

Mon konnen in annan 
en miting semenn pase 

letan mon pa ti la, kot 
Attorney Zeneral ti zwenn 

avek Bills Committee 

atraver zoom. 
Unfortunately, mwan ler 

mon ti'n tap in ti'n fini tro 

tar. Kot mon osi mon 
demande akoz ki nou 

bezwen met Prezidan dan 
sa dilenm?  

Sa en kestyon ki mwan 
mon demande; akoz ki nou 

bezwen met li kot li prezan 
ki bezwen determin, 

determin bann parey in 
mete, conditions as the 
President may determine. 
So, zot konsern i en 

konsern ki bokou dimoun i 
ava annan e – me selman 

parey mon pe dir it's 
misguided, akoz it is in 
relation to criminal matters 
only.  

So si nou pe dir ki 

poudir lezot antite ki napa 
nanryen posibleman pour 

fer avek criminal matters, 
parey i definir alors 
Prezidan pour bezwen gete 

e dir be ou pa pour kapab 
ganny apwente alors ou 

kontinyelman al atraver 
Attorney Zeneral. 

E Mr Speaker, letan 
nou pe get Lalwa mannyer 

in mete, mon pe gete 
seksyon 7 parey mon'n dir, 

sa nouvo seksyon 7 ki pour 
vini i dir,  

“A request by 
Seychelles to a foreign State 
for assistance in a criminal 
matter under this Part shall 
be made— 

(a)  by or through the 
Attorney General” 

Mon konsern la kekfwa 

mon ti a kontan VP i touse, 

si nou kit li toultan “by”, 
“by” definitivman akoz i 

pour central authority sa i 

fantastik. Solman nou still 
mete “through”, eski nou pa 

pe dir ki pa neseserman ki 
bann antite i vin demande 

pour zot vin the requesting 
authority? Akoz dan Lalwa 
ou'n mete “by or through”.  

So mon kontinyelman 

al through Attorney Zeneral. 
E mwan mon konpran akoz 

serten lamannman pe sey 
ganny fer - i mean pe ganny 

fer.  Se akoz sa letan ki i 
pran e Attorney Zeneral i 

annan bokou travay Biro 
Attorney Zeneral pa him as 
the person, Biro Attorney 
Zeneral i annan bokou 

louvraz e zot osi prezan zot 
bezwen pran letan pour zot 

fer serten keksoz akoz zot 
manpower. 

Me selman akoz si nou 

pe sanze, nou kit en bout ki 
pour permet kontinyen 

avek e dezyenm “b” i dir ou, 
“by an approved requesting 
authority designated as 
such under subsection (3)”. 
So i annan de clause, e mon 
ti a swete ki VP ou tous lo 

la, pour eksplik nou avek 

pep Seselwa deor pour fer 
sir ki nou ganny, nou ganny 

en konpran.  
Me parey mon pe dir 

ou, mwan mon annan 
konsern e i enportan, i 

enportan pour note, ki 
mwan mon pour annan 

serten, serten additional 
comments ki mon pour fer 

letan nou al dan Staz 
Komite. Akoz mon santi ki 

nou bezwen fer nou Lalwa, 
par ler enn pti pe pli kler ki 

letan nou lir, oubyen ki ler 
en lot dimoun pe lir napa, 

napa en serten nivo 
anbigite dan sa Lalwa. 

Sa bann lot antite VP 
ou'n dir nou e ou'n byen dir, 

ou'n dir an referans avek 
criminal matters ou, sa 

konsep Onorab Loze in sorti 
atraver ou Mr Speaker, sete 

definisyon i ganny mete dan 

sa mother Act. So, the 
definition of that is in the 
mother Act. 

Prezan mwan mon pa 

oule ki nou krwar ki an deor 
sa paramet nou kapab fer 

sa, e mon ti a, mon ti a 
egzize, mon konnen sa i 

pour ganny fer, ki letan 
konsiderasyon pe ganny 

donnen a bann antite, mon 
krwar depandan lo ki kalite 

envestigasyon zot pe fer 
Attorney Zeneral oubyen 

Prezidan i a kapab dir ki 
non, mon krwar ou still 
kapab akoz i annan sa 

provizyon dan Lalwa ou still 
kapab al atraver Biro 
Attorney Zeneral.  

Me selman pour 

apwent enn sa bann 
Lotorite, mwan mon santi 

parey mon’n dir mon santi 
ki par lefe ki Attorney 
Zeneral, Biro Attorney 
Zeneral pa Mr Ally, but Biro 
Attorney Zeneral i the 

central authority, mon ti a 
prefere vwar ki se sa central 
authority, ki kontinyelman 

vin sa Lotorite ki aprouv en 
requesting authority, en 

requesting entity.  
Kekfwa i annan bann 

rezondet par deryer, me en 
lot pwen osi, se ki letan en 
request pour ganny fer, Mr 
Speaker en kopi e dan 

Lalwa i mete i dir, “An 
approved requesting 
authority shall notify and 
report”, nou bezwen kler 
what are you saying when 
you dir report.  

Si i notifikasyon, 

notifikasyon mon anvoy en 
notis kot ou, be letan mon 

report, ki mon bezwen fer 
letan mon pe raporte? Akoz 

report, e se sa rezon akoz 

mon ti dir – mon ti met sa 
letan mon ti fer Bills 
Committee, se eski sa 

reporting i vedir letan mon 
ganny en feedback, mon 

donn en kopi kot Attorney 

Zeneral? Epi kekfwa, akoz 
ladan i mete report akoz 

kekfwa mon ti’n omit sa ti 
bout report, so how do you 
report? What do you report?  

Eski mon zis dir avek 

Attorney Zeneral mon’n 

gannyen feedback e li i pour 
hold the database of 
request, me i pa pour hold a 
database of oubyen i pour 

hold a database of sa bann 

report ki li pe gannyen osi. 
E ki konteni sa bann 

report? So mon ti a kontan 
en pe sa bann 

leksplikasyon i ganny 
donnen avek nou, pour nou 

kapab fer sir ki nou pe pran 
li dan son konteks ki i 

devret, akoz menm demen i 

al, en case i al Ankour, 
Lakour li i fer en 

enterpretasyon me selman 
son lenterpretasyon i baze 

lo lentansyon Lasanble.  
Alors, mon ti a kontan 

ki nou ganny sa lentansyon 
kler, ki demen si i ariv 

okenn keksoz nou kapab 
refer lo sa lentansyon ki sa 

Bill ti pe vin devan avek. 
Avek sa de mo Mr Speaker 

mon ti a esper VP letan i 
donn mwan repons. Mersi.  

 
MR SPEAKER  

Mersi Onorab. Onorab 
Pillay.   

 
HON SEBASTIEN PILLAY 

Non. Mersi Mr Speaker. 
Mon ti pe zis regarde, ou'n 

sanz bann prosedir ankor… 
 

MR SPEAKER 
Mon pe swiv lord ki… 

 
HON SEBASTIEN PILLAY 

Avan sa ou ti dir nou bann 
Leaders i koz dernyen. 

 
(Interruption) 

 
MR SPEAKER 

Non, non.   

 
HON SEBASTIEN PILLAY 

Privilez Leaders. La ou sanz 
ankor. 

 
MR SPEAKER 

Onorab Pillay, pran laparol.  
 

HON SEBASTIEN PILLAY 

Mon lavyann, ou kouto. So 
kontinyen, napa problenm. 

Chop, chop i ok ou.  
 

MR SPEAKER 
Onorab Pillay, eksplik 

mwan ki ou le dir par sa?  
 

HON SEBASTIEN PILLAY 
Mr Speaker, mon ava 

eksplik ou. Lo Bill, e dan 

tou bann deba ki'n annan, 
ou ti dir – ou'n dir la anler 

ki ou rezerv pour le 2 
Leaders koz dernyen lo zot 

– de zour zot Caucus. Ok?  
 

MR SPEAKER 
Non, pa toultan.  

 
HON SEBASTIEN PILLAY 

Dan ABC osi ou'n dir. E ou 

lo rikord pe dir li. 
 

MR SPEAKER 
Pa toultan Onorab! Pa 

toultan.  
 

HON SEBASTIEN PILLAY 
OK? Be mwan mon napa 

swa. Mon bezwen swiv ou 
lord ki ou'n donn mwan la 

mwan.  

MR SPEAKER 
Aret - annou pa gat letan. 

Ler i neseser ki zot bezwen 
koz dernyen, mon pare pou 

les zot koz dernyen. Me 
selman pa toultan ki nou'n 

swiv sa. Onorab Pillay, pran 
laparol.  

 
HON SEBASTIEN PILLAY 

Mersi Mr Speaker. 
Sanmenm sa ki nou dir 

intellectually spent sa, akoz 
pour mwan this is… 
 
MR SPEAKER 

Evit bann komanter 
silvouple. Sirtou an 

relasyon avek Speaker. 
 

HON SEBASTIEN PILLAY 
Non, Mr Speaker, mon pa 

pe mean ou mwan.  

 
MR SPEAKER 

Ale, ok.    
 

HON SEBASTIEN PILLAY 
Mon pe mean the party – 
LDS Party.  
 

MR SPEAKER 

Ok, annou aret… 
 

HON SEBASTIEN PILLAY 
Mon pa konnen si ou pe 

pran li pour ou. I pa sipoze 
pour ou.  

 
MR SPEAKER 

Annou aret gat letan 
silvouple. 

 
HON SEBASTIEN PILLAY 

Mon pa pe gat letan mwan 
akoz nou, nou’n vin la pou 

nou travay. E nou'n vin la 
pou fer sir poudir si en 

Lalwa i pase. Pa akoz ou 
annan en mazorite might 
makes right ki en Lalwa pou 
pase.  

 Mr Speaker, i kler 
poudir ki nou annan dan 

Lasanble, nou annan nou 
apepre 20 ekek koz pa ek 

10 dimoun ki pare pou 

challenge e fer sir poudir 
Seselwa gets the better deal. 
Se sa ki annan la. Se sa ki 
annan Mr Speaker. 

 Akoz apre ki zot dir 
nou poudir tou zot Lalwa i 

bon, ni enn antre zot pa 
kapab idantifye problenm 

ki annan dan zot Lalwa. 
Oubyen menm dir – oubyen 

sa ki menm war pa kapab 

actually kominik poudir 
problenm ki zot in war dan 

Lalwa.  
 E pour mwan se sa 

problenm ki nou annan 
avek Lasanble. Nou annan 

en Lasanble ki sitan per son 
Gouvernman, ki pa kapab 

dir son Gouvernman 
naryen. Menm ler son 

Gouvernman i vin donn li 
en bouyon resofe, i dir ek li 

koumsa poudir la, la rezon 
i pe fer sa. Mon a eksplike 

akoz Mr Speaker. 
 Mon ti fer li mon 

devwar pou attend Sesyon 

Bills Committee. E pour 
mwan al kestyonnen si 

vreman sa Lalwa ti annan 
pou fer avek nou 

blacklisting. E mon ti 
demann Atorni Zeneral sa 

kestyon dan prezans 
Onorab Cosgrow, Onorab 

Loze, Onorab Hoareau ki ti 
pe chair sa meeting konman 

Vice-Chair Bills Committee.  
 Ou konnen ki Atorni 

Zeneral ti dir mwan? I ti dir 
mwan non. Ti dir mwan pa 

neseserman, sa Bill i napa 

koneksyon direk avek sa 
size blacklisting. Me sa ki 

mon war drol, Onorab 
Hoareau i vini i dir nou pou 

fer nou vin anliny ek 
Regilasyon FATF. VP i vini i 

dir nou, nou sipoze sa pou 
met nou anliny avek 

Regilasyon FATF. So mon 
pa ganny en konpran.  

 On the one hand nou 
ganny dir en keksoz. Lo en 

lot kote, we are told 
something else. So, pour 
mwan the Government is 
lying to us. Reasoning 
behind the Bill nou pa pe 
ganny li kler. E ler mon 

tann en Manm lo kote 
mazoriter lev en kestyon e 

dir; akoz nou pe met 
Prezidan ladan? Be the 
reason is simple. Prezidan i 

anvi ladan. Because sa Bill 
in ganny prepare lo en 

Cabinet Memorandum. Lo 
en Cabinet note. E lekel ki 

Chair Cabinet? Se Prezidan 
Larepiblik.  

 E mwan mon pe sey 

wonder ki kalite larogans 
pouvwar ki nou bezwen 

annan, ki deza nou menm 
nou, nou Minis Zafer Legal. 

Nou bezwen ganny re defini 
anba Lalwa konman 

Prezidan ki pou fer desizyon 
an relasyon ek lekel antite 

ki pou ganny pouvwar pou 
fer en request anba – pour 

mutual assistance.  
 Mwan mon pa ganny 

en konpran sa. What was 
the purpose ki Prezidan pou 

dezinyen anba Gazette ki li 

menm li konman Minis 
pour Legal Affairs, which he 
is in fact pa kapab fer. 

Unless nou annan en 
hubris, nou annan en 
narcissism ki nou le montre 
poudir nou ki la e nou ki 

pou deside. 
 E sa i raise en kestyon 

fondamantal pour mwan. E 

AG ti dir servi sa term ki 
nou bezwen ekspekte ki 

Prezidan pou act dan en 
fason rezonnab. Yeah, but 
that’s your opinion i pou act 
dan en fason rezonnab, dan 
en fason ki legitimate. But 
from what I’ve seen of this 
President, i fer tou keksoz 

dan en diferan fason li. 

And that is why mon 
pa kapab trust sa ki ou pe 

dir mwan because on the 
one hand, personn pa 

kapab prouve avek mwan ki 

mannyer sa pou tir nou 
from sa blacklisting ki nou'n 

gannyen. The backlisting is 
not about nou pe request 
lenformasyon. I about nou 

ki pa kapab provide 
lenformasyon.  

So annou aret mix the 
two. Menm Vis Prezidan in 
vin sey donn nou en nespes 

kalite brouyar pou dir nou, 
nou bezwen anliny ek bann 

regilasyon. Wi, an sa ki 
konsern mutual assistance, 

nou deza anliny ek 
regilasyon.  

The problem i se ki nou 
ki napa kapasite pou 

provide lenformasyon ler 

nou ganny demande. E enn 
bann rezon akoz, se akoz 

Vis Prezidan li menm Mr 
Speaker, atraver ou, ki'n 

konmans sa problenm. E 
ler Onorab Loze i koze, mon 

tann zot dir; la i pe koze. 
Be it’s the truth. E 

Onorab Andre ozordi in 
konfirmen ki en mazorite i 

fer. An 2017 nou ti annan 
en mazorite dan Lasanble 

Nasyonal ki zot premye 
aksyon – e mon krwar ou 

konn sa tre byen Mr 

Speaker. Ou konpran sa tre 
byen. Ou'n la, ou'n war. 

Premye aksyon ki zot ti 
fer se anmenn en Private 
Members Bill. Ki pou fer? 
Pou tir kont labank anba 

definisyon propriyete, anba 
Proceeds of Crime. Sa ti 

ganny siporte par Onorab 
Georges ki ti eksplike ki 

mannyer sa ti devret ganny 

fer. Subsequent to sa, tou 
bann kont labank ki ti anba 

lasezi ti ganny large.  
E sa ti enkli kont 

labank bann dimoun ki ti 
deza pe ganny investigated. 
Pa zis bann lazans lokal, be 
bann lazans enternasyonal. 

Akoz i annan zot in reaparet 

dan sa bann Mossack 
Fonseca Papers. So that is 
the truth. 

So ki mannyer zot 

kapab pe dir nou pou dir sa 
ki nou pe fer ozordi i about 
nou ganny blacklisted? 
Blacklisted started ler Vis 
Prezidan, atraver ou Mr 

Speaker, ti anmenn sa 
lamannman in the first 
place. Akoz ki ti arive apre 

subsequent to sa?  

Apre ki i ti anmenn son 
lamannman pou redefine 
property, nou ti bezwen re 
amann POCA pou 

reentrodwir kont labank in 
the definition of property. Si 
sa ki i ti'n fer pa ti mal, akoz 

ESSAMLG, FATF e OECD ti 
demann nou pou korize, si 

sa ki i ti'n fer pa ti mal?   
E rezon i ti fer i ti senp 

Mr Speaker. I bezwen ganny 
dir. Vis Prezidan sa letan ti 

en konsiltan avek Inter 
Shore ki son bann kliyan – 
parmi son bann kliyan, son 

bann kont ti'n ganny sezi 
atraver FIU. It has to be 
said. So aret pran zot lapo 

bannann pou anvoy lo nou 
because that is the truth, 
and it is very viable facts. 

But zot pa'n aret la zot 
LDS zot. E in fact, this is one 
of the problems ki nou pe 

rankontre avek sa 

problenm deregistering, sa 
problenm blacklisting ki 

Sesel i kontinyelman 
gannyen. The reason is 
because akoz nou en high 
risk jurisdiction, nou annan 
nou en FIU ki pa kapab fer 

sa louvraz dan en 

jurisdiction high risk akoz i 
zis en nespes reporting 
entity. 

I nepli annan quasi-
judicial powers pou li kapab 

fer sa ki i ti fer avan, ki i ti 
donn bokou bann lazans 

enternasyonal en rekonfor 
ki nou annan en lazans ki 

kapab met sa bann 
tranzaksyon in check.  

E la Mr Speaker, par 
lefe ki nou annan virtual 
assets ki'n konmans vin en 

problenm pour tou pei, 
Sesel i already so far behind 
the curve an sa ki konsern 
virtual assets, an sa ki 

konsern bitcoins - i annan 

kekfwa ki konn en pe pli 
byen ki mwan lo la, ki nou 

dan en lot problenm avek 
sa.  

So arete zis vin dir nou 
nenport kwa dan Lasanble 

e nou bezwen aksepte. Nou 
ti a kontan konnen akoz zot 

bezwen kree lezot antite 
pou kapab fer sa request? 

An parti mon krwar sa ki 

Onorab Andre in dir se ki 
ler bann request pou pas 

kot AG i pran letan pour li 
ganny filtered through, alor 

sa antite ki pe esper son 
request, i bezwen espere. 

Mon a dakor ek sa bout.  
But then that’s it. Beef 

up the capacity of the 
Attorney General’s 
Chambers pou dil with the 
request. Akoz ki nou 

bezwen al kree en lot 
konsep kot Prezidan dan en 

gazet pou deside si ACCS 

pou vin en antite, si SIS pou 
vin en antite, si FCIU pou 

vin en antite?  
Mr Speaker, nou, nou 

konnen ki nou pe koz lo la 
because we’ve seen this 
before. E nou'n war ki 

mannyer konman en pei ler 
ou pa pare pou assert ou 

souvrennte, ki mannyer ou 
ganny balye dan divan par 

bann lafors zeopolitik.  
E zis get sa vote UN lo 

Izrael la dernyerman. 
Konman en pei souveren ni 

menm turn up to vote nou 

pa kapab turn up to vote? 
This is – Zis parey lartik dan 

People in dir. This is an 
outrage for a sovereign 
country, kot nou peye pou 

annan en Anbasader New 
York. Nou Anbasader pa 

turn up pour en important 
vote koumsa. 

This is unacceptable Mr 
Speaker! What is my 
taxpayers’ money paying 
for? Si tou pei in kapab turn 
up pou vote, either zot in 

abstain, either – mon, I 
don’t care. But at least mon 

ti ava war poudir nou'n 
prezant en pozisyon.  

I’ll tell you why nou pa 

kapab prezant en pozisyon 
Mr Speaker; Akoz lo en kote 

nou pa oule ofans nou bann 
nouvo met. Lanmerik son 

klik. Me dan lot kote nou pa 
kapab ofans bann pei 

Emirat – Qatar e lezot akoz 
nou pe ganny donasyon, 

eksetera. Alors ki nou fer? 
Nou pa ale. This is 
unacceptable Mr Speaker.  

And as long as we keep 
playing this fiddle, nou pou 

kontinyen ganny 
blacklisted. So ler nou pe 

get Lalwa devan nou, 
annou regarde ki Lalwa 

aktyel i dir nou currently. 
Lalwa aktyel i montre nou 
poudir; just like bann Lalwa 

dan larezyon, tou pei i 
kapab fer en request pour 

mutual assistance. Napa 
naryen ki anpes nou.  

Mon problenm i why 
are we hellbent on ki 

Prezidan i ganny pouvwar 

pou li designate en lotorite? 
E nou bezwen mansyonnen 

ki se Prezidan ki bezwen 
ganny sa pouvwar. We 
already have the President 
who is the custodian of the 
law because he is the 
Minister for Legal Affairs. 
Why do we have to mention 
that it’s the President ki 

bezwen define sa?  

But it’s even more 
interesting kot ler mon get 

bann komanter ki'n ganny 
pase lo bann lamannman, 

kot nou'n dir Prezidan pa 
kapab determine bann 

conditions on which en 

foreign entity pou demann 
nou request. But it’s true. It 
makes sense.  

So fondamantalman 

kwa ki nou pe rode 
egzakteman atraver sa 

lamannman? Let’s come out 
clean and dir.  

Ozordi, Onorab Loze is 
partially right. Nou annan 

antite ki rivel the Attorney 

General in terms of pouvwar 
ki i annan. Ki ozordi i kapab 

rod legal advice from 
nenport ki Avoka i anvi. 

Nou pran Avoka nou met 
Eden Island, nou pey sepa 

konbyen milyon pour zot. 
 Nou fer vini sepa 

konbyen dimoun. Nou 
depans sepa konbyen 

milyon lo sa bann case. Ok?  

E la an plis nou 
bezwen donn zot pouvwar 

pou zot kapab fer sa ki zot 
anvi. Who checks them? The 
President will.  

En marmay lakres pou 

dir zot pou dir be zot pe 
compromise the very person 

ki zot dir pa devret ganny 

compromised. Be mwan 
mon krwar i anvi ganny 

compromised akoz se li ki'n 
chair sa meeting, se li ki'n 

fer sa desizyon. Li ki'n 
bezwen endorse.  

To me it makes no 
sense. E Atorni Zeneral i pe 
fer son louvraz as a 
professional. That’s the 
Cabinet Note ki in gannyen. 
That’s the instruction ki in 

gannyen. And that’s what 
the Attorney General’s 

Office has to do. Follow the 
instructions of the Cabinet.  

But the Assembly – the 
Assembly, we are not the 
Cabinet. Nou, nou kapab 
dir ek ou where you’re going 
wrong. Even if you don’t 
agree, nou kapab dir ou. E 
nou, nou santi poudir 

where your headed, you’re 
going down the wrong way.  

E sa ki pou arive se ki, 
parey ou'n fer an 2017, ou 

pou detri ankor enn fwa 
nou repitasyon 

enternasyonalman, an sa ki 
konsern nou kapasite pou 

donn bonafide information 
or fer bonafide request for 
information. Sa ki mon per.  

Judging by sa bann 
rapor ki mon swiv dan 

nouvel lo sa bann case ki pe 

pase Ankour Mr Speaker, it 
doesn’t inspire me any 
confidence pour mwan 
donn sa kantite pouvwar 

bann lotorite ki annan. E 
Onorab Andre i annan 

rezon ler i dir en keksoz. 
Nou still retain lefe ki it has 
to go by or through. Nou 

kapab argimant en pwen. 
Nou’n dir by or through. 

But still la ler son 
lentansyon i retain, akoz 

nou pa ti tir sa dan Lalwa 
osi? Si nou ti le donn sa 

bann antite sa pouvwar pou 
fer sa request, akoz pa tir 

sa, donn Atorni Zeneral zis 

en pouvwar pou vet? You 
see, pour mwan la sa in 

ganny fer as if it’s a make it 
as you go. Sey pyeste bann 
keksoz ansanm pou nou 

kapab come to a conclusive 
result. And it’s not 
acceptable pou nou 
konman Lasanble Nasyonal 

pou pran sa Mr Speaker. I 
pa akseptab. 

En lot pwen Mr 
Speaker ki i neseser ganny 

fer an relasyon avek sa 
lamannman ki ganny 

propoze devan nou, se lefe 
ki ler nou regard nou 

sityasyon ki nou, nou ladan 
ozordi.  

Mutual assistance pou 

nou se nou abilite pou 
reciprocate request ki nou, 

nou pou fer. E a 2 repriz, 
request ki'n ganny fer avek 

nou, nou pa'n kapab meet 
the threshold of information 

ki'n ganny demande ek 
nou.  

Enn fwa ek La France 
ler i ti annan kontrol fisker 

Franse ki ti pe rod 
lenformasyon ek nou, nou 

pa ti kapab on time donn 
kontrol fisker Franse 

lenformasyon, e nou ti 
ganny blacklisted ankor 

enn fwa par La France, no 
less. 

Eski i pa ti pou fer plis 

sans pour nou beef up nou 
abilite pou donn sa 

lenformasyon, olye pou nou 
al travay lo criminal 
assistance, ki pour mwan 

ler mon pe gete it’s just a 
matter of trying to come – 

pou ariv a en rezilta, pou 
montre poudir 

Gouvernman in akonplir en 

keksoz. That’s the problem 
ki nou annan. 

Mr Speaker, i annan en 
kantite keksoz ki nou 

devret pe adrese dan sa pei. 
Nou devret pe adres en 

Servis Lasante ki pe tonm 
an rin. Nou devret pe adres 

en problenm ki nou annan 
kot ozordi la as we speak 

nou bann sportif pe perdi 
konfidans dan sistenm… 

 
MR SPEAKER 

Pa tro soz topik Onorab. 
Prosed lo en konklizyon 

silvouple.  
 

HON SEBASTIEN PILLAY 
Well Mr Speaker, mon 

konpran akoz sa ki mon pe 
dir i tous en pe for. Akoz i 

en pe difisil pou separ nou 
ler nou parti prenan 

desizyon ki ganny pran par 
sa Gouvernman. Me it’s the 
reality.  
 

(Interruption) 
 

HON SEBASTIEN PILLAY 
Mon pa'n ensilte Mr 

Speaker. Mon pe fer en 

deba.  
 

MR SPEAKER 
Non, prosed – Konklizyon 

please. 
 

HON SEBASTIEN PILLAY 
I pa up to ou pou deside si 

mon pe ensilte Speaker 
Onorab Georges. Ok?  

 

MR SPEAKER 
Ale, mersi. 

 
HON SEBASTIEN PILLAY 

Ou taler la ou pa'n la – ou 
pe sey vey dan gob pou sey 

vin reponn mwan. E mon 
pa per pour ou reponn 

mwan. Mwan sa ki mon le 
war Mr Speaker, se ki 

Gouvernman i vin candid 
ek nou. Dir nou pour ki 

rezon.  Eski zot in 
rankontre problenm dan 

bann lenvestigasyon? Eski i 
annan bann lenvestigasyon 

ki ongoing? E eski i annan 
bann keksoz ki pe pase ki 

nou, nou pa okouran.  
 Be pa vin donn nou en 

zistwar akoz nou bezwen 

compliant ek FATF. E apre 
nou ganny dir par Atorni 

Zeneral i pa neseserman 
about FATF. This is more 
about problenm ki annan 
pour sa bann antite kapab 

rod sa lenformasyon. So be 
truthful ek Lasanble. 
 Nou pare pou nou 

konsider keksoz. Be ler ou 
vin koumsa, ki mannyer 

nou kapab pran sa ki pe 
ganny dir? Zis parey taler 

Mr Speaker – mon a fini lo 
sa note, mon'n bezwen lager 

pa mwens ki 10 minit pou 
fer panel konpran ki sarz ek 

lakantite larzan ki zot ti pe 
mete, pa proporsyonnen.   

Be i laverite Mr 
Speaker. I pa kestyon ki in 

fini. I kestyon zot asize laba 
e nou ki bezwen fer tou 

travay pour zot. That’s the 
reality ozordi Mr Speaker.  
 

(laughter) 
 

HON SEBASTIEN PILLAY 
En minorite i bezwen fer 

travay pour en mazorite ki 
avek larogans pouvwar pa 

pe realize poudir, de ptitapti 
son popilarite pe perdi. E ki 

tre byento Seselwa pou fer 
the right thing. That is vote 

zot out of office! Mersi Mr 
Speaker. 

 
(APPLAUSE) 

 
MR SPEAKER 

Mersi Onorab. Onorab 
Aglae, ou annan laparol. 

 
HON EGBERT AGLAE 

Mersi Mr Speaker. Bonn 
apre midi VP, AG ek 

reprezantan legal e tou 
dimoun ki a lekout. Mr 

Speaker, mon konnen 
poudir fernwar pe al fer, me 

selman nou annan en 
travay enportan devan nou, 

ki nou bezwen met laklarte 
lo la.  

 Premyerman Mr 
Speaker, letan mon'n ekout 

Vis Prezidan dan son 
prezantasyon lo sa Bill, i 

kler ki Vis Prezidan in en pti 
pe ekonomik ek 

lenformasyon. Mon dir 
sa Mr Speaker – parey taler 

mon'n tande atraver ou Mr 
Speaker, Onorab lot kote 

latab, mon krwar Onorab 
Woodcock ti fer resorti ki 

zot en parti, zot en 

Gouvernman ki kontan koz 
dan latransparans.  

 Si zot pe pres sa ki zot 
– zot met an pratik sa ki zot 

in prese, premyerman mon 
ti a swete ki ler VP ti pe fer 

son prezantasyon, i ti a vin 
en pti pe pli kler, 

 Dan sa lamannman ki 
annan devan nou, kot pe 

demann nou pou annan 

bann – baze lo sa 
Konvansyon Eropeen ki 

konsern Konvansyon on 
Mutual Assistance.  
 Premyerman, nou ti a 
kontan konnen ki 

direksyon Gouvernman i 
anvi ale avek sa 

lamannman? Akoz mon'n 
ekout ou osi entervenan, 

atraver ou Mr Speaker, 
Onorab Clifford Andre. I osi 

i pa être sir lo serten clause 
ki pe ganny amande dan sa 

Lalwa ki pe ganny mete. E 
mon osi mon poz mon lekor 

kestyon. 
Premyerman Mr 

Speaker, mon ti a swete ki 

VP – sirtou pour bann 
laymen ki la deor ki pa pe 

tro konpran what the juice 
of the Bill itself is. I ti a sey 
eksplike dan en term byen 

Kreol poudir gete, sa Lalwa 
petet avek…The gist Mr 

Speaker. 
 
(laughter) 
 

HON EGBERT AGLAE 
Ti a kapab eksplik nou 

petet, dir nou; be avek sa 
lamannman, Prezidan i ava 

annan pouvwar pou li 
designate bann body parey; 

nou annan FSA, nou annan 
SRC, FCIU, ACCS - dan zot 

travay avek bann 
rekomandasyon baze lo 

bann prosedir kriminalite 
fas a bann levennman ki 

arive, ki kapab arive osi.  
 Mon ti a swete sa i 

ganny dir akoz pou nou 

konnen Mr Speaker, demen 
sa bann antite li menm ki 

kapab ganny sa bann 
pouvwar lotorizasyon, pou 

fer sa bann lenvestigasyon, 
i pa bann antite ki pou 

ganny servi dan en fason – 
mon pa pou dir rogue mwan 

- be selman dan en fason ki 
i pou bezwen annan en 

serten oversight.  
 E la dan seksyon 7 Mr 

Speaker, letan mon pe lir i 

dir ou; ‘’An approved 
requesting authority shall 
notify and report to the 
Attorney General all 
requests that it makes to 
any competent authority’’.  
 E i al pli lwen i dir pou 
dir; ‘‘An approved 
requesting authority 
designated under 

subsection (3) shall have the 
same powers as the 
Attorney General’’.  
 La, Mr Speaker. La 

pour mwan i annan en 
konsern mwan. Nou 

konsern parey Lasanble 
nou, nou fonksyon se 

oversight. Checks and 
balances lo sa ki louvraz ki 

Gouvernman. Prezan ladan 
letan Prezidan in pran en 

desizyon li menm li, ki 
dayer dan lepase – 6enm 

Lasanble mon ti la. Tou 
Lalwa ki ti vini ki ti donn 

Minis pouvwar, zot ti kont.  
 Tou Lalwa ki ti vini ki ti 

donn Prezidan plis 
pouvwar, zot ti kont. Zot ti 

dir; met sa dan lanmen en 

competent authority ouswa 
en Board. Zot ti kont sa. 

Mon pa pe koz lalang 
mwan. They were against 
sa bann keksoz.  

E ozordi nou pe war 

poudir Prezidan dan son 
kapasite konman Sefdeta ki 

deza annan en rol enportan 
pou zwe, nou war li la i pou 

vin parey the judge, the jury, 
the execution, the 
executioner. 

 E pour mwan pour 
mwan sa i poz kestyon lo 

bann brans la demokrasi la. 
Legzekitiv, i sipoze annan 

son rol pour li zwe. Zidisyer 
i sipoze endepandan dan 

son fason pou li reste 
enparsyel. E Lasanble osi 

konman sa oversight e osi 
konman sa ki enplimant 

bann Lalwa isi dan pei.  
 Eski la nou pa pe fer 

pou dir ek sa pouvwar ki 
nou pe met dan lanmen 

Prezidan, i pou kapab fer rol 
Zidisyer? Akoz se li ki pou 

apwent en body pou al fer 
lenvestigasyon. E i kler 

ladan. I dir ou dan sa 
Konvansyon ki;  

‘‘the parties agree to 
afford each other the widest 
measure of mutual 
assistance with a view to 
gathering evidence, hearing 
witnesses, experts bann 
prosecuted persons, 

eksetera.’’  

 So, petet Vis Prezidan 
ou ava eksplik mwan dan 

ou summing up ki sa ki mon 
pe dir i pa pou korek? Se ki 

pa Prezidan ki pou fer sa ki 
mon'n mansyonnen. Me i 

state ki dan Lalwa, akoz li 
ki pou apwente. So li ki pou 

annan the final say.  
 Eski prezan – en 

keksoz, letan sa bann body 

pe ganny sa pouvwar pou 
zot kapab fer sa travay, eski 

AG’s Office pou annan sa 
rol direk pour oversight? 

Nou'n war bann lenstans la.  

ACCS; A diferan repriz, 
Lakour in bezwen 

entersede. In bezwen antre 
dan serten rulings ki in 

santi poudir be, la mon 
krwar ou pe al en pti pe an 

deor Lalwa. Ouswa ou 
Lalwa pa pe permet ou. In 

arive sa.  
 Prezan letan – eski AG 

osi pou annan sa manda 

pou li kapab dir; be ok, 
Prezidan sa antite ki ou'n 

donn sa pouvwar li mon 
krwar i pe overstep son 

boundary? I pa sipoze al 
laba sa direksyon. Eski i 

pou kapab fer sa li?     
 Sa en kestyon 

enportan. Ouswa Prezidan 
pou dir; non, pa bezwen 

enterfer ou ladan parske 
mon osi mon ede pou 

apwent ou - pa enterfer ou 

ladan, les bann sa bann 
dimoun fer zot travay?  

 Konmsi, nou bezwen – 
nou bezwen serye dan sa ki 

nou pe fer akoz i kapab 
annan bonne foi par deryer. 

Me bann souzantandi 
parfwa ouswa lanbisyon 

politik - i kapab lanbisyon 
revanz, i kapab fer en bon 

lentansyon pran en move 
direksyon Mr Speaker.  

 Now, si nou pe met 
referans avek bann 

lenstitisyon – organizasyon 
enternasyonal ki nou, nou 

form par ladan poudir; ar 

nou le tir nou lo bann lalis. 
E mwan mon pou dakor 

parfetman ek sa ki Onorab 
Loze in dir ou atraver Mr 

Speaker.  
` Mon krwar in ariv en 

moman letan dan sa sapit 
kot nou ete ozordi, avek tou 

sa bann zefor ki mwan 
personnelman mon’n 

witness depi 6enm 
Lasanble, sa ta lakours ki 

nou'n fer avek bann Lalwa 
legal pou sey meet the 
requirement ki sa bann 

lorganizasyon 
enternasyonal pe demann 

nou. Nou'n fer en gran 
lakours lo la nou.  

Me selman, pli nou pe 
taye, pli ou a dir the 
finishing line i ganny bouze. 
Zis en pe parey la Mr 

Speaker, sorry mon pou dir 
sa, nou tonm dakor lo bann 

desizyon ki mannyer nou 
pou pran bann lakours 

deba dan Lasanble. Be 

tanzantan goalpost pe 
sanze pou suit serten 

sityasyon.  
Se sa egzakteman ki 

arive ozordi avek nou, avek 
nou konman en pei. Ki sak 

fwa nou, nou pe sey apros 
the benchmark pou nou 

kapab arive meet nou bann 

lobligasyon finansyel 
atraver en Lalwa, tou kou 

nou war nou dan en mayon 
kot finish line i ganny sanze 

li. I bouz ankor en kou li. 
Se sa ki Onorab Loze 

pe demande pou nou grow 
some balls, pou nou kapab 
dir be gete… 

 
(Interruption)   
 

HON EGBERT AGLAE 

It’s an English term. Mon pa 
krwar mon'n zoure la 

mwan. Mon krwar i 
enportan pour nou koman 

en pei dir; gete, pe enport sa 
ki ou pe dir nou. Be nou, 

nou krwar nou bezwen dan 
sa direksyon koman en pei 

souvren. Malgre nou 
bezwen ou, be ou osi mon 

krwar ou bezwen nou.  
 E se sa ki nou pe war 

lo nivo Lafrik kot pe arive. 
Mon pa pou war li drol si 

bokou pei Lafrik i met zot 
lipye ater avek sa bann pei 

was. Sirtou sa bann pei 
Eropeen poudir; be gete, 

mon krwar la in ariv letan. 
Ou'n fatige koloniz nou. 

Ou'n anrisi ou lekor. Be la 
mon krwar nou pe take a 
stance.  
 Sa i mon pwen. E 
mwan mon osi mon 

fermeman krwar san ki nou 
pou bezwen al kree okenn 

bann konfli miltilateral 
ouswa bilateral avek okenn 

bann pei ki nou'n krwar 
konsidere ki'n ed nou dan 

lepase, ouswa nou konsider 
zanmi.  

So, Mr Speaker, an 
terminan mwan pour 

mwan, mon krwar poudir 
AG’s Office konman sa 

Lotorite ki i diriz Zafer Legal 
kot i konsern Gouvernman 

ek nou Servis Piblik, i merit 
annan the final say lo 

okenn pouvwar ki ganny 
donnen atraver lezot antite 

pou egzekit on behalf of 
Gouvernman ouswa en 
sistenm legal.  

E mwan mon krwar 
poudir si nou kapab 

increase – akoz mon santi 
poudir i annan en issue of 
competency ki pe arive la, ki 

si fodre nou donn li plis – 
akoz i ti demande 6enm 

Lasanble mon rapel.  
Eski ou ti bezwen plis 

resours; draftsperson, 
reprezantan legal? E AG ti 

gannyen li dan Bidze. E si i 
bezwen ankor pou kapab 

fer serten travay, nou 
bezwen donn li. 

Mon pa krwar poudir 
donn nenport ki antite 

ouswa body pouvwar parey 

nou'n donn ACCS, nou pou 
donn lot ankor. Nou pou al 

donn lot ankor. Mon krwar 

i pou kree serten issue a 
lavenir akoz si i napa sa 

oversight, e ki pou bezwen 
la poudir; gete, la mon 

krwar ou pe al an deor. I 
pou vin en issue.  

E nou tou nou konnen 
poudir ozordi pouvwar i 

antre dan en sel lanmen. E 
nou pa swete poudir 

keksoz, ouswa i ganny servi 

dan en fason akoz nou pe 
war bann desizyon ki ganny 

pran ozordi isi dan sa pei 
Mr Speaker. I kler ki si nou 

pa fer atansyon, sa pti pei ki 
apel Sesel pou riske war 

nou pe retourn bokou, 
bokou pa an aryer. Mersi 

Mr Speaker.  
 

(APPLAUSE) 
 

MR SPEAKER 
Mersi Onorab. Non, mon pa 

pou kapab pran okenn 
entervansyon. Mon ti'n fer 

mon lalis – mon ti'n fer mon 
lalis! 

 
(Interruption) 

 
HON WAVEN WILLIAM 

(Off-Mic) 



Verbatim Report       NAS Sitting            Tuesday 31st October, 2023 
 

Page 160 of 176 
 

 
MR SPEAKER 

Non, non. Mon ti'n fer mon 
lalis. Mon'n dir klerman! 

 
HON WAVEN WILLIAM 

Mr Speaker, point of order.  
 

MR SPEAKER 
Mon'n dir klerman mon pe 

pran bann dimoun ki lo 
lalis… 

 
(Interruption) 

 
MR SPEAKER 

Eskiz mwan Onorab, eski 
ou pe dir mwan ou ti'n lev 

ou lanmen avan? Be 
selman letan mon ti lir mon 

lalis, ou pa ti dir mwan. 
Mon ti lir mon lalis, ou pa ti 

dir mwan naryen poudir 
ou'n lev ou lanmen. E se 

pour sa ki mon ti lir sa lalis. 

Mersi. VP, mon ava apel ou 
pou donn ou repons lo 

deba. 
 

HON WAVEN WILLIAM  
A point of order. Mr 

Speaker, mon annan a 
point of order please. A point 
of order. 

 
MR SPEAKER 

Yes, Onorab William, ki ou 
point of order? 
 
HON WAVEN WILLIAM 

Mr Speaker, mersi pou 
akord mwan sa point of 
order akoz mon krwar 
poudir i annan 3 Manm ki'n 

koze lot kote ki pe mislead 
pep Seselwa. E si ou permet 
mwan, mon ava met mon 

pwen dan konteks.  
 I pa normal pou zot dir 

konmkwa poudir sa 
Gouvernman pa konnen ki 

pe fer lo lasenn 
enternasyonal. Nenport pei 

Nasyon-z Ini i lib pou li sorti 
pran en vote si i anvi. E mon 

krwar sa i kler poudir sa i 
son souvrennte Mr 

Speaker!  
 E de plis Onorab Aglae, 

atraver ou Mr Speaker, i 
dan Komite Zafer Etranzer. 

E mon anvi met devan ou 
latansyon; pandan en sorti 

ki nou'n ale pour IPU, li 

menm li lo size Ukraine 
avek Russia, i ti dir nou vey 

byen pa tro pran bann 

desizyon ki kapab vin en 
danze pour Sesel.  

 
MR SPEAKER 

Ok. 
 

HON WAVEN WILLIAM 
So, lafason ki zot pe dir Mr 

Speaker, i pa normal akoz 
zot pe mislead pep Seselwa. 

Dan ansyen Gouvernman, 
bokou – bokou… 

 
(Interruption) 

 
MR SPEAKER 

Onorab, ou nepli – ou nepli 

lo point of order. Ou pe 
argue avek sa ki'n ganny 

dir. VP, mon ava envit ou fer 
ou repons lo deba silvouple.  

 
VICE PRESIDENT AHMED 

AFIF 
Mersi bokou Mr Speaker. 

Bonn apre midi Mr Speaker 
e tou bann Manm Lasanble 

Nasyonal. Mr Speaker, 
mersi pour tou bann Manm 

ki'n entervenir e sirtou pour 
bann ki'n trouv merit pour 

sa Bill ki devan nou.  

 E parey mon'n eksplike 
lo konmansman Mr 

Speaker, merit sa Bill i tre 
senp. Se pou fer nou koman 

en ziridiksyon vin bokou pli 
efikas vizavi lemonn 

enternasyonal e vizavi lezot 
lotorite ki pe rod 

lenformasyon avek nou. 
Nou pa pe rod donn okenn 

pouvwar ekstra Prezidan.  
Mon le fer sa tre kler, 

akoz Prezidan i deza annan 
pouvwar ki parey dan 

Lalwa, menm avan ou 
amande. E mon a quote zot 

Lalwa seksyon nimero 7 (3) 

i dir; ‘‘For the purposes of 
this Act, the central 
authority is the Attorney 
General  

Or (b) any authority 
who the President may, by 
notice published in the 
Gazette, designate as a 
central authority on such 
terms and conditions as the 
President may determine’.  
Sa pouvwar i deza la. Ti 

deza la.  
Alor, i pa en kestyon ki 

nou'n anmenn okenn 
nouvo pouvwar. Eksepte, 

dan sa Lalwa nou pe dir ki 
sa lotorite santral. Prezan i 

vin zis Atorni Zeneral. Se li 

ki Lotorite Santral. E sa i an 
norm avek nou bann 

obligasyon ver FATF. Sa se 
ki mon ti dir lo 

konmansman, e ki mon pe 
met ankor konman en 

rezimen.  
Bann lezot Lotorite, zot 

bezwen ganny menm 
pouvwar avek Atorni 

Zeneral, parske enn fwa ki 
zot annan sa dezinyasyon – 

zot in ganny dezinyen 
koman approved requesting 
authority, se zot ki pou dil 

avek sa bann Lotorite deor 
ki pe rod lenformasyon. 

E alor zot bezwen 
annan – zisteman pou zot 

kapab efektiv, pour Sesel 
kapab efektiv - menm 

pouvwar ek Atorni Zeneral. 
Alor napa naryen mal dan 

sa ki pe ganny propoze. 
Napa okenn ekstra 

pouvwar ki nou pe donn 
Prezidan ki Lalwa pa ti deza 

fer provizyon.  
E nou pe senpleman 

fer ki sa bann approved 
designated authorities, i 

kapab dil efektivman avek 
tou bann lezot Lotorite. Me 

selman ki nou pe demande 

se ki ler zot fer li, zot raport 
avek Atorni Zeneral. Zot 

notifye li, zot raport ek li.  
Par egzanp, zot kapab 

dir - en lenstitisyon i kapab 
dir; be mon'n ganny en 

demann lo tel aktivite, tel 
antite, donn lenformasyon. 

E mon'n rod sa 
lenformasyon. Mon'n 

gannyen oubyen mon pa'n 
gannyen. E mon - vwala 

sityasyon. Sa son rapor ek 
Atorni Zeneral. I vin dan 

son file ki li i garde koman 
central authority.  

E li i konnen ki pe pase 
an sa ki konsern tou sa 

bann case. Parske si 

zanmen demen en Lotorite i 
vin demann central 
authority. Nou kapab donn 
ou en rapor tou bann 

demann ki ou'n gannyen. 
Tou bann demann ki ou 

ou'n demann ek lezot 
lotorite, i annan en 

repozitwar santral ki kapab 
donn sa lenformasyon. Se 

sa bi Lalwa. Napa naryen 
ekstra ordiner ki nou pe fer 

ladan.  
Mon krwar parey in 

drafte, i normal. E mon ti a 

kontan osi – mon'n tann 
koz en kantite lo 

blacklisting e pozisyon 
Sesel. Mon pozisyon i tre 

senp. E mon krwar bann 
Manm ki'n koze in 

konfirmen ki backlisting ti 
konmanse zisteman, avek 

demann an 2019 par La 
France dan zot letan, pou 
ganny lenformasyon lo tax 

ki zot pa ti gannyen. 
Sete sa ki ti fer sa. Ti 

napa naryen pou fer ek 
AML. Ti napa naryen ek tou 

sa bann lezot zistwar ki sak 
fwa – mon pa konnen si ler 

mwan mon la, en lot i vini – 
zot mont avek.  Me 

selman, ziska ozordi 

zanmen zot in kapab 
anmenn okenn laprev, 

okenn keksoz ki'n mal fer. 
Zanmen zot in menm oze al 

anmenn en case devan 
ACCS, si zot krwar i annan 

keksoz mal ki'n ganny fer.  
E an plis ki sa, i kont 

zot Standing Orders pou zot 

impute improper motive lo 
en dimoun ki liste dan zot 

prop Standing Orders. 
Setou ki mon bezwen dir 

zot. Ler zot pe koz lo lafason 

Gouvernman i operate. E 
ozordi se sa ki pe fer nou al 

dan en blacklisting? Les 
mwan a fer zot rapel. Si zot 

rapel ler anba zot watch ti 

annan FIU ki son sef ti 
ganny manda avek 

Prezidan sa letan, pou li 
kree son prop 

lakonpannyen, ki pou bill 
sa FIU ki li menm ki ansarz. 

E finalman atraver tou sa 
bann manboulouk, 

R217milyon larzan tax 

Seselwa ti perdi.  
E ler nou ti demann 

kestyon – premye fwa nou ti 
konmans demann kestyon, 

FIU sa letan apwente par 
zot Prezidan, ti annan full 
powers pou diriz sa FIU sa 

letan - ki zot pe dir ozordi 
nou, nou pe rod pouvwar 

pou donn Prezidan? Anba 
zot watch, se la ki plis 

larzan in disparet. Larzan 
taxpayers.  

 
(APPLAUSE)  

 
VICE PRESIDENT AHMED 

AFIF 
Alors, ler ozordi nou, nou'n 

fer tou nou mye pou nou tir 

sa bann pouvwar, pou nou 
fer keksoz transparan, met 

dan Lalwa; fer sir ki i annan 
rapor ki ganny donnen - i 

annan en lotorite santral, 
zot, zot vin met dout lo nou 

lentansyon? Me mwan mon 
krwar mon pep Seselwa i 

war kler.  
Pep Seselwa i konnen 

akoz in swazir sa 
Gouvernman ki'n ganny 

elekte. Akoz in donn sa 
Gouvernman en mazorite 

dan Lasanble Nasyonal pou 
nou fer keksoz ki byen. E sa 

ki nou pe rode dan sa Lalwa 
i tre senp; fer nou Lotorite e 

nou bann diferan Lotorite, 
ansanm avek Atorni 

Zeneral, travay dan fason ki 
efikas.  

 Ozordi ler ou pran li lo 
en pwennvi pratik, kantite 

demann ozordi pe vini kot 
Atorni Zeneral pour diferan 

lenformasyon. Atorni 
Zeneral sel keksoz ki i fer i 

pas sa demann avek bann 
Lotorite konsernen. E i les 

zot fer e zot enform li ki pe 
arive. Se sa ki pe arive an 

pratik.  

 Alor ki nou pe dir? In 
toultan koumsa. Donn zot 

sa pouvwar legal. Pa 
bezwen zis servi Atorni 

Zeneral konman en post 
box, en bwat lapos ki tou 

demann i bezwen vin la. E li 
i pa pe fer naryen, parske se 

pa li ki investigate.  
I annan bann diferan 

Lotorite ki pandan sirtou sa 

dernyen 3an nou'n donn 
plis pouvwar, nou'n donn 

zot plis ledan pou zot travay 
pli drwat. Pa parey zot ti 

travay dan lepase. E zot fer 
Atorni Zeneral konnen 

egzakteman ki pe pase. 
Ki annan mal ladan? Ki 

annan ki nou pe anbet 
Lepep Seselwa? Akoz nou 

pa koz laverite avek Lepep 
Seselwa pou zot konnen sa 

ki nou pe rode atraver sa 
Bill, se plis lefikasite?  

Alor Mr Speaker, vwala 
mon espere mon’n nobou 

adres en bon pe bann 
konsern ki la. E mon krwar 

avek sa nou a kapab ganny 
sipor Lasanble Nasyonal. 

Mersi bokou.  
 

(APPLAUSE) 

MR SPEAKER 

Mersi Vis Prezidan. Nou 
apel bann Manm pou vote 

lo sa Bill pour merit general. 
Manm ki an faver lev 

lanmen silvouple? Mersi. 
Manm ki kont? Lo merit 

zeneral Mutual Assistance 
in Criminal Matters 
(Amendment) Bill, 2023, 16 

Manm in vote pour, 0 kont 
e 5 in abstain. Bill in pase 

par Lasanble, in aprouve lo 

general merit. E Madanm 
Clerk a fer Second Reading. 
 
MADAM CLERK 

Mersi Mr Speaker.  A Bill for 
an Act to amend the Mutual 
Assistance in Criminal 
Matters Act; and provide for 
to the designation of other 
bodies as approved 
requesting authorities able 
to make requests for mutual 
legal assistance; and to 
provide for any matters 
connected to or incidental to 
the foregoing. Mersi Mr 
Speaker.  
 
MR SPEAKER 

Mersi Madanm Clerk. Bon, 
nou a prezan pas dan Staz 

Komite pou konsider 
lamannman. Parey labitid, 

Chairman Bills Committee 
ki pou konmans avek bann 

amannman ki zot in fer. 
 

HON CLIFFORD ANDRE 
Mersi Mr Chair. Mr Chair, 

nou pou konmans avek 
clause 3 ki pe repeal and 
replace section 7 dan son 
chapeau it will read; ‘‘The 
principal Act is amended by 
repealing section 7 and 
substituting it with’’ nou 

pou delete ‘‘of’ the following. 
‘’ 

 Epi letan nou'n ariv kot 
7(2) mon vwar i annan en 

komanter. I paret 7(3) i 
reste parey menm si i dir 

repeal. So, i napa en 
sanzman dan 7. Eski i 

annakor avek prosedir ki 

nou - letan nou pe repeal 
nou pe met menm zafer? 

Oubyen nou zis repeal sa ki 
nou devret fer akoz AG i 

repet parey? So, zis mon a 

demann en pti 
klarifikasyon la.  

MR SPEAKER 
Me eski - atann. Kekfwa AG 

i pli byen plase oubyen legal 
draftsperson mon pa 

konnen, pou adres sa? AG, 
yes?  
 

ATTORNEY GENERAL 
FRANK ALLY 

Non Mr Chairman, mersi. 
Non, nou pa pe demann 

repeal ‘’diplomatic 
channel.’’ I pou kontinyen 

atraver diplomatic channel. 
Mr Chairman, mersi. Nou 

pa pe demann repeal 
diplomatic channel.  
 

MR SPEAKER 
Onorab Andre, wi?  

 
HON CLIFFORD ANDRE 

AG ki mon pe dir, dan sa – 
par lao. Konmsi letan nou 

fini ek 2, anler before we 
start with Clause 3 i dir 
‘Repeal and replacement of 
section 7. So se sa ki 
mwan… 

 Sorry? Yes, that’s what 
it says. So sanmenm sa 

mon pe dir, letan nou pe – 
si i deza la e nou pe dir 

‘‘repeal and replace’’, akoz 

nou pe replace avek menm 
zafer ki la? Oubyen kekfwa 

i en lerer ki’n ganny fer.  
Si if it is to repeal, nou 

repeal ek nou replace sa ki 

nou pe replace – nou pe 
replace. But what is – ou 

konnen akoz nou pe repeal 
and replace section 7. So, is 
it…? Yes, but it’s the same 
thing. 
 
MR SPEAKER    

AG? Panel? Si ou permet 

mwan poz en kestyon? Mon 
pa konn – mon pa… 

 

ATTORNEY GENERAL 
FRANK ALLY 

Mr Chairman. Mr 

Chairman, mon krwar ki sa 
seksyon 7 ki pe propoze par 

sa Prozedlwa, i pa parey 
seksyon 7 ki dan Lalwa li 

menm li.  
 

MR SPEAKER 
So, this is what is being 
substituted?   
  

ATTORNEY GENERAL 
FRANK ALLY 

Yes, that’s right. 

MR SPEAKER 

Ok. Mon swiv ou la.  
 

HON CLIFFORD ANDRE 
Mon ava kontinyen Mr 

Chair? Sub (3) nou pe met 
after ‘‘request’ in the first 
line ‘are’ ‘‘requests are 
made by Seychelles’. (3)(b) 
‘an authority’ delete ‘who’ 
nou met ‘which’. Sub (5) 
third line after ‘‘and’’ nou 

delete ‘‘shall’’, nou insert 
‘‘may’’. 
 
MR SPEAKER 

Panel, i annakor avek sa 

bann propozisyon? Panel i 
ok. Onorab Andre, ou 

kapab kontinyen? 
 

HON CLIFFORD ANDRE 
Mr Chair… 

 
MR SPEAKER 

Un instant. Onorab Pillay i 
annan en kestyon – 

komanter?  
 

HON SEBASTIEN PILLAY 

Mr Speaker, mon ti a 
kontan ki AG i klarifye en 

keksoz pour nou. Ler ou dir 

nou; ‘‘such terms and 
conditions as the President 
may determine’, how will he 
determine this? How does 
he determine sa bann terms 
and conditions?  

 If it is the Minister for 
Legal Affairs i fer pou donn 

bann aksyon ki sa Lalwa 
bezwen - i kapab ganny fer 

anba sa Lalwa, i fer 

preskripsyon anba S.I. Ok? 
Now, ki mannyer Prezidan 

pou fer sa li? What are these 
conditions? 
 Akoz nou, nou – 
Lasanble nou pe aprouv sa 

Lalwa, we don’t know what 
these conditions are. Nou pe 
leave it to the pleasure of the 
President to decide on the 
conditions?  
 

ATTORNEY GENERAL 
FRANK ALLY 

Toutafe.  

 
MR SPEAKER 

Wi. 
 

ATTORNEY GENERAL 
FRANK ALLY 

Akoz, se ki – sorry Mr 
Chairman, mersi.  

 
MR SPEAKER 

Mikro silvouple? 
 

ATTORNEY GENERAL 
FRANK ALLY 

Bon, sa bann kondisyon i 
pou ganny determinen par 

Prezidan. E sa bann 
kondisyon i par egzanp, 

term. Prezidan i kapab dir 
avek en lotorite, mon pou 

donn ou 1 an. Mon pou 
donn ou pour en specific 
issue. Oubyen plizyer lezot.  

 Me selman, Prezidan 
ler i fer sa, i pou fer li 

atraver sa provizyon by 
notice in the Gazette. Thank 
you. 
 
MR SPEAKER 
Yeah, Onorab Pillay? 

 
HON SEBASTIEN PILLAY 

Mersi. Mr Speaker, pour 
benefis dimoun ki pe ekout 

nou. Lafason ki ou’n ekrir 
sa ou pa’n dir pou dir – sa 

notis i zis spesifye ki sa 

Lotorite in ganny designate 

konman en Lotorite ki 
kapab fer en request.  

Ou pa’n dir 
spesifikman ki ou notis pou 

osi spesifye bann terms and 
conditions ki sa Lotorite pou 

fer son request anba la.  

So, ou pa kapab prezan 
dir mwan poudir sa notis 

pou enkorpor sa. So kote ki 
Prezidan pou met sa ki 

mwan konman Lasanble 
Nasyonal ki’n donn li sa 

pouvwar, akoz i pe fer 

Lezislasyon la basically, 
pou li kapab fer sa? Mersi 

Mr Chairman. 
 

MR SPEAKER 
Thank you. AG? 
 

ATTORNEY GENERAL 
FRANK ALLY 

Mr Chairman, mon krwar 

provizyon i dir sa ki 
Prezidan i a determinen. E i 

pa'n dir sa ki Prezidan i a 
preskrir. E alor, si Onorab 

Leader Lopozisyon i anvi 
okenn lenformasyon, i 

annan en Lalwa ki nou apel 
Access to Information Act. 
Ou kapab demann sa 

lenformasyon si ou le. Si i 
pou… 

 
MR SPEAKER 

Wi, Onorab Pillay? 
 

HON SEBASTIEN PILLAY 
Mr Chairman, ou war nou 

problenm ki nou annan. 
Mon pa pe al dan en deba, 

but it’s unacceptable pour 
mwan ganny dir ki mon 

bezwen al resort to Access to 
Information.  

Konman en Manm 
Lasanble ozordi, ki pe donn 

Prezidan en pouvwar ki i 
pou servi, ki mwan mon pa 

pou konnen ki mannyer i 
pou servi sa pouvwar. I 

annan tout en fason ki Leta 
i kapab deside. Mon 

konpran, mon pa pou met 

plis presyon lo sa size Mr 
Chairman. Me ou a realize 

kote mon konsern i ete dan 
sa konteks.  

Mon ti ava ekspekte ki 
sa bann kondisyon e sa 

bann term i ganny mete 
dan sa notis ki Prezidan i 

pibliye.  
Me mannyer in ekrir, i 

pa dir ki i devret met sa. Sa 

ki Prezidan i bezwen fer se 
notifye. se dir poudir; ok, 

mon’n designate FCIU; 
mon’n designate ACCS. So, 

sa mon problenm. Mon ava 
les sa la Mr Chairman. Mon 

pa pou pran plis letan 
Lasanble. Mersi.  

 
MR SPEAKER 

Tre byen. Nou a kontinyen. 

Onorab Andre.  
 

HON CLIFFORD ANDRE 
Yes, Mr Chair ti annan en 

pwen ki mon ti leve an 
referans avek sub (4) kot i 

dir; ‘‘notify and report’’. So, 
kekfwa AG i bezwen 
enlighten nou lo sa entity i 

pou notifye ou. Me apre i 
met rapor. So, ki konteni 

son rapor? Eski i pou raport 
sa ki i gannyen, oubyen - ki 

mannyer i pou marse? 
Mersi. 

 
 MR SPEAKER 

Mersi. AG, ou kapab 

klarifye? 

 

ATTORNEY GENERAL 
FRANK ALLY 

Mr Chairman, mon krwar 
Vis Prezidan in tret sa avek 

en pe detay. Mon pa 
konnen si Onorab Elekte 

pour Anse Aux Pins in sezi? 
Me selman parey Vis 

Prezidan in dir, in notifye. E 
par egzanp ler i raporte, i 

kapab raporte pou dir; 
mon’n fer en demann, 

mon’n gannyen en repons. 
Oubyen mon pa’n ganny en 

repons. 
 Oubyen i kapab dir ou 

ki status sa demann i ete. 
So, this is what is the 
reporting. Akoz ki Atorni 
Zeneral pe fer? Atorni 

Zeneral li i pou 

evantyelman, akoz i hold 
the database anba Lalwa. 

 Akoz nou bezwen 
mazinen poudir i annan en 

provizyon anba Lalwa kot i 
annan en database ki i pou 

hold, i pou keep.  

E alor li i kapab prezan 
servi sa, pou li enform lezot 

lotorite oubyen ler i ganny 
en demann pour li fer sa 

reporting. Mersi. 
 

MR SPEAKER 
Mersi AG. 

 
HON CLIFFORD ANDRE 

Mersi Mr Chairman. 
 

MR SPEAKER 
Nou a kontinyen Onorab? I 

ankor annan amannman? 
 

HON CLIFFORD ANDRE 
Mr Chair, wi i annan ankor 

zis 2. An referans avek 
clause 4 ki pe amann 

Seksyon 8. Mon pe 
demande akoz nou pe met – 

akoz i lir koumsa. Mon ava 
zis lir pour klarifikasyon. 

‘Section 8 of the principal Act 
is amended in subsection (1) 
by inserting after the words 
“authorized by Seychelles” 
the words “including an 
approved requesting 
authority”. 
 Akoz nou bezwen met 
sa? Mon kestyon. Par lefe ki 

dan 7 i dir; ‘’A request by 
Seychelles to a foreign State 
for assistance in a criminal 
matter under this Part shall 
be made— 

(a) by or through the 
Attorney General,’’ ki 
now in vin the 
‘central authority’.  

Or (b)  by an approved 
requesting authority 
designated as such under 
subsection (3).   

 So akoz nou bezwen 
met sa ankor la anba, kan 

‘Seychelles’ in fini ganny 
defini anler as sa 2 

konponan?  

So, mon proposal se 
nou kit li parey i ete. Nou pa 

met naryen, including ‘‘an 
approved requesting 
authority’’, because it talks 
about an ‘approved 
requesting authority’ dan 7 
(1)(b). Mersi.   

 
MR SPEAKER 

Mersi. Panel i kapab 

adrese? AG? 
 

ATTORNEY GENERAL 
FRANK ALLY 

Mersi Mr Chairman. Mr 
Chairman, mon krwar 

nou'n met sa pou nou fer sir 
ki i avoid okenn dout dan 

lenterpretasyon sa Lalwa. 

Ki ler nou koz authorization 
authorised by Seychelles, i 

pou enkli sa approved 
requesting authority. Akoz 

dan Lalwa nou koz lo the 

Atorni Zeneral being the 
central authority. So, it’s 
more to avoid any doubt. 
Mersi.  
 
MR SPEAKER 

Thank you. Onorab Pillay?  
 

HON SEBASTIEN PILLAY 
Mr Speaker, mon pa 

subscribed to sa 

leksplikasyon mwan. 
There’s a reason why 

Gouvernman in ensiste pou 
kit an approved requesting 
authority. That is to draw 
the distinction ant en 

request ki'n ganny fer par 

Atorni Zeneral e en request 
ki'n ganny fer par en 

Lotorite ki pa Atorni 
Zeneral.  

 Mon dakor ek Onorab 
Andre. Si i en request ki'n 

ganny fer either by you or by 

sa Lotorite, i still en request 
ki'n ganny fer by 
Seychelles. So akoz ou le 
ensiste ou pe dir mwan…? 

 Napa okenn avoidance 
of doubt ki nou pe kree la. 
And this further cements the 
belief, se ki there’s 
something nefarious going 

on. Akoz ki nou anvi ki nou 
specifically mention that 
requesting authority? 
 Be Sesel pa i pou enkli 

tou sa bann lotorite ki pe 
demann lenformasyon? I 
don’t see why you have to 
specify that en request by 

Sesel apre en request by sa 

Lotorite. Unless parey 
mon'n dir, i annan lezot 

rezon ki nou pa pe ganny 
dir?  

 
MR SPEAKER 

Onorab Andre, wi? 
 

HON CLIFFORD ANDRE 
Mr Chair, mon ki mon pe 

sey dir se ki; letan mwan 
mon lir, mon war i deza – in 

fini ganny taken care of 
akoz anba – anler dan 7 in 
fini dir. Pour mwan i kler. 

Pour mwan i kler, en. Ki 
mon pe dir, akoz nou 

bezwen amann en Seksyon 
pou nou met sa, kan pour 

mwan i la anler kler ‘by 
Seychelles’?  

 Akoz letan i mete; 
‘Section 8 of the principal 
Act is amended by inserting 
after the words. So i deza 

mete “authorized by 
Seychelles”. So sa 

lotorizasyon. E Seychelles i 
ganny defini anler ki Atorni 

Zeneral ki ganny defini as 
the central authority. So, in 
any matter, he’s the central 
authority.  
 E ‘by an approved 
requesting authority’’, ki 

nou'n dir the approved 
requesting authority is by 
the President on such terms 
and conditions as ki i pou 

ganny pibliye.  
 

MR SPEAKER 
Thank you. VP? 
 
VICE PRESIDENT AHMED 

AFIF 
Mersi bokou Mr Chair. Mr 

Chair, nou nou'n met sa 
pirman for the avoidance of 
doubt. Me si Lasanble i 

santi poudir i kler, nou 
napa lobzeksyon. Tir sa 

bout ‘‘including an 
approved requesting 
authority’’. Mersi.  
 

MR SPEAKER 

Eski ou pe propoze ki delete 
sa mo ‘‘including an 
approved…?’’ 
 

HON CLIFFORD ANDRE 
Egzakteman Mr Chair. Mon 

pe propoze ki sa 
lamannman seksyon 8 i 

ganny retire. E seksyon 8 i 
reste parey i ete.  

 

MR SPEAKER 
Savedir delete ‘‘including 
and approved requesting 
authority’’, mannyer in 

mete la? 
 

HON CLIFFORD ANDRE 
Non i pou vin – Mr Chair, i 

pou vin antye. Konmsi sa 

lamannman. The 
amendment of section 8 is 
deleted. So there is no 
amendment to section 8. 
Mersi. 
 

MR SPEAKER 
So, napa sa bann mo? Ok. 

E panel i dakor alor? Yes, 
VP?  

 
VICE PRESIDENT AHMED 

AFIF 

Mr Chair, wi nou dakor ki 
amendment of section 8 

avek amendment of section 
22 ki egzakteman parey. 

Tou lede i tonbe.  
 

MR SPEAKER 
Tre byen. Lezot Manm napa 

lot komanter, obzeksyon? 
Ok, nou a kontinyen 

Onorab Andre? 

 
HON CLIFFORD ANDRE 

Dernyen pti lamannman Mr 
Chair i amendment of 
section 21 ki dan clause 5, 
trwazyenm laliny. Lo 

komansman i vin; ‘’it with 
the words’’. So i pou lir 
koumsa; ‘Section 21 of the 
principal Act is amended in 
subsection (1) by repealing 
the words “an authority 
designated as a central 
authority” and substituting 
‘it’ with the words “a 
designated approved 
requesting authority”. 
Mersi.  
 

MR SPEAKER 

Permet mwan zis poz en 
kestyon, si i soz. Ou’n dir; 

‘in subsection (1) by 

repealing the words’ (s) ‘and 

substituting ‘it’ with the 
words’?  Eski 

lengwistikman i follow sa? 

Oubyen ‘by repealing’ – ‘by 
substituting’. Zis 

‘substituting with the 
words’? Eski sa ‘it’ i 
neseser?  

Non, akoz ou’n met ‘the 
words’ – ‘’repealing the 
words ‘s’ and substituting 
‘it’ with the words’. VP? 

 
VICE PRESIDENT AHMED 

AFIF 
Mersi Mr Chair. Mr Chair, 

mon ganny konseye ki 
‘’them’’ i pli korek.  

 
MR SPEAKER 

‘Them’, ok. Alright. Onorab 

Andre ou annakor avek sa? 
 

HON CLIFFORD ANDRE 
Wi, wi Mr Chair. Mersi. 

 
MR SPEAKER 

Ok. Tre byen. Mersi, sa ti 
nou dernyen amannman. 

Donk nou a kapab pas dan 
Staz Lasanble. E nou a 

pran Mosyon pour Third 
Reading.  

HON BERNARD GEORGES 
Mersi Mr Speaker. Mr 

Speaker, anba Order 76 
nou Standing Orders, mon 

move ki the Mutual 
Assistance in Criminal 
Matters (Amendment) Bill, 
2023 as amended i ganny 
lir en Trwazyenm Fwa. 

Mersi. 
 

MR SPEAKER 
Mersi. Nou a ganny 

segonnman. Onorab 
Esparon? 

 
HON REGINA ESPARON 

Mersi Mr Speaker, mon 
segonn Mosyon pour ki the 
Mutual Assistance in 
Criminal Matters 
(Amendment) Bill, as 
amended i ganny lir en 
Trwazyenm Fwa. Mersi. 

 
MR SPEAKER 

Mersi. Mosyon in ganny 
segonde. Manm ki an faver 

lev lanmen silvouple? 
Mersi. Manm ki kont? 

Lo Formal Third 
Reading Mutual Assistance 
in Criminal Matters 
(Amendment) Bill, 2023 as 

amended, 16 Manm in vote 
pour, 0 kont, e 5 in abstain. 
Donk Bill in aprouve par 
Lasanble e Madanm Clerk a 

fer Third Reading. 

 
MADAM CLERK 

Mersi Mr Speaker.  
This Act may be cited 

as the Mutual Assistance in 
Criminal Matters 
(Amendment) Act, 2023. 
Mersi Mr Speaker. 

 
MR SPEAKER 

Mersi. Bill in pase par 
Lasanble. Bon, nou'n ariv a 

lafen nou travay pour 
ozordi. Onorab Aglae? 

 
HON EGBERT AGLAE 

Mr Speaker, permet mwan. 

Mon annan en matter of 
privilege ki mon oule raise, 
ki en matter ki'n arise lo en 
komanter ki Onorab 

William in pase - san ki 
mon pe al fer okenn 

polemic.  
Zis pou state ki 

pozisyon ki mon ti pran lo 

IAC, i menm pozisyon ki 
mon ti state osi ler nou ti al 

IPU Bahrain, se ki Sesel in 

touzour en pei ki nou 
anlinyen. Sirtou dan bann 

letan konfli nou, nou pa 
neseserman pe take sa.  

E se sa pozisyon ki 
mon ti met devan. Se ki 

konman IAC nou rod gidans 
avek Departman Zafer 

Etranzer lo pozisyon ki 
Sesel i pran dan okenn 

evantyalite, san ki nou 
antre dan bann pozisyon 

kot nou kree bann 
problenm bilateral. E se sa 

ki mwan mon ti dir koman 
en Manm Parlman. I pa 

neseserman ki 
Gouvernman i bezwen pran 

sa… 
 

MR SPEAKER 
Mersi. 

 

HON EGBERT AGLAE 
Me selman sa i pozisyon ki 

mwan mon ti met devan 
koman mon pwen. Mersi.  

 
MR SPEAKER 

Ok. Bon, sa i en keksoz ki'n 
pase ki mon pa ti prezan 

obviously, e mon pa 
okouran. So, zot tou lede 

zot in state zot pozisyon, zot 



Verbatim Report       NAS Sitting            Tuesday 31st October, 2023 
 

Page 176 of 176 
 

pwennvi. Donk, mon pou 
bezwen les li lanmenm. 

Mersi bokou.  
I reste mwan pou 

remersye VP avek son panel 
pour zot partisipasyon lo sa 

2 Bill apre midi. E Manm 
pour zot kontribisyon. 

Nou'n kantmenm nobou 
konplet travay ki ti annan lo 

nou Order Paper.   
 Demen i konze piblik. 
Mon a swet zot bonn 

obzervans bann 
selebrasyon relizye, 

familyal.  
E Lasanble pou repran 

travay Vandredi le 3 
Novanm 9er pou ekout 

Ladres lo Bidze par Minister 
Finans. Nou ava adjourn 

ziska Vandredi. Adjourn.  
 

(ADJOURNMENT) 
 

 
 

 
   

  
 

 
 

                 

  
 

 
 

  
    

     
   
 

    

 
 
 

 

 


